HECHOS 1:1-2 i HECHOS 1:6

De'en Gwso'on Apostol Ca'

Jeso'osan' bene' lyebe sele'e Spirit che Diozan'

1-2 Teofilo dao', ca' naqua libr de'en bzoja' de'e
nech, bzoja' che yogus'slol de'e giien de'e ben
Jeso'osan' na' de'en bsed blo'ine' dezd cata'san gw-
zolaogue' bsed blo'ine' xte cata'an beyepe' yoban'.
Zlac bsed blo'ine'ens' gwleje' apostol che' ca' na'
len yels' chnabia' che Spirit che Diozsn' bene'
mendad naquen' so'one'. 3 Nach gwde gwso'ot
bens' Jeso'osan', jayeloe' laogiie' apostol che' ca'.
Na' de'e zan de'e bene' par nich goss'snezene' de
que mbancze'ens’, na' gwdalene' lega'aque' choa Za
na' bzejni'ine' lega'aque' can' chene'e Diozan' nabi'e
bens' so'e latjs.

4 Na' Zlac ne'e zo Jeso'osen' len apostol che'
ca' bene' mendad cui yesys'sZaSe' syoda Jeros-
alenno' 1gliegwza. GoZe' lega'aque' yesyo'aga'ane'
yesa'abeze' xte cate'an bach goc can' ben Xe'
Diozan' lyebe gaqus, ca de'en bzejni'ine' lega'aque’'.
5> Jeso'osen' goze'e lega'aque': —De'e zaque'ens'
ca naque Juanns' bchoe' bens' nis, pero entr
yeto chops Za, nada' gona' par nich gaqus to
de'e zaqua'ache, gona' par nich yedsso Spirit che
Diozan' lo'o yichjla'azda'olen' nabi'an le'e.

Jeso'osan' beyepe' yoban'

6 Na' cate' bazjendops zjonZague' len Jeso'osan'
gwse'ene: —Xanto' ¢ebabZin Za gono' ca yechoj
nasyon Izrael chechon' xni'a bens' zits' ca'?

7 Jeso'osan' goZe' lega'aque': —Bito naquen par
nich le'e anezele bi Za bi oran' gon Xacho Diozan'
de'e ca' babzi'e bia' gone'. 8 Pero na' cate' yedsso
Spirit che'ens’ len le'e, gaqualenan le'e len yeld'
guac che'ens' par nich guie'ele xtiZa'ans' syoda
Jerosalen nga, na' doxen ga mbane Jodean', na'
Samarian' na' doxenls lao yeZlyon'.

9 BeyoZ gwna Jeso'osen' ca', lao chasa'agliia
disipl che' ca' le' beyepe' yoban' to lo'o bejw na'
bitoch besa'sle'ine’ le'. 10 Na' ne'e chasa'sgliiachgua
disipl che' ca' le'e yoban' gan' besas'sle'ine’ beyepe',
cate'sczla gwsa'acbe'ine’ bazjszecha chops angl
len lega'aque' bens' zjonyaz lachs' SyiS. 11 Na'
bens' ca' chops gwse'e lega'aque': —Bens' Galilea,
¢bixchen' chgtiale le'e yoban'? Catezaczon' ble'ile
beyep Jeso'os nga yoban' cate'san bechoje' ladjwlen',
ca'atezaczan'le'ile yide' de'e yobls.

Gosa'abeje' Matias par gaque' apostol lgua'a
Jodan'

12 Nach besa'aque' ya'a de'en nzi' ya'a Olibos
joya'aque' Jerosalenns', na' naques gals'szs Jeros-
alenns' to cate'ste’'san de lsens sa'aque' Za dez-
canzan' segon costombr che bena' Izrael ca'. 13 Na'
cate' besa'sZine' Jerosalenns' apostol ca' Snej na'
bens' ca' zjonzZague' besya'agiiie' gan' nite'ens’ lo'o
cuarten' zo Zcuia la'als. Apostol ca' Snej beno'
quinga: Bedan', Jacoban', Juanns', Ndressn', na'
Lipen', Tomassn', Bartolomen', Mtion' na' Jacob
xi'in Alfeo, na' Simon ben' chon txen len partid
de'en nzi' Cananista, na' Jodassn' bens' biss' Ja-
coban'. 14Yogus' Za gwnita'steze gwnits' apostol ca'
Snej gwso'one' orasyon txen len bens' ca' zjanaques

biSe' Jeso'osen' na' len Maria xna' Jeso'osen' na' len
yeziqua'achls no'ol ca' zjonzague'.

15 Na' ca tyemp na' Bedsn' gwzeche' ladjo to
gueyoa galjo bena' ljueZj chio'o chonlilaZa'scho Je-
socristan' par be'elene’ lega'aque' diZa'sn, na' goze'
lega'aque': 16—Bena' bisa', Spirit che Diozan' benan
par nich de'e Rei Dabin' bzoje' na' be'e dizs' che
Jodan' ben' gwche'e bens' ca' goss'szen Jeso'osan'
gan' jesa'aSague'ene'. Na' bensn byen goc complir
can' nyoj XtiZe' Diozan' che'. 17 Jodsn' goque' txen
len neto' apostol, na' bene' txenlen neto' yogus'slol
de'en gwyo'o lao na'ato’ bento'. 18 Na' Jodan'
gwxi'e to pedas yeZlyo len laxjue' de'en gwxi'e
par de'e malsn' bene' bdie' Jeso'osen' lao na' bens'
ca'. Pero na' bexope' gan' golo'adite'ens’ na' gosj
le'ena’ na' doxen xjlo'ena’ bchoj. 19 Yogua'slol bena'
za' Jerosalenns' gosa'anezene' can' goc che'ens’
na' de'e na'ans' boss'ssi'e yeZlyon' Aseldama na'
xtiZo'sga'aque'ens' zeje diZs' yeZlyo chen. 20 Na'
de'en gwso'one' ca' goc can' nyoj to Salmo nan:
LiZe'ena' gaquen to yo'o das, notono no so' na'.

Na' leczo nyojen nan:
Na' te bena' yobls gwlane' Xlatje'ena’.

21 Na' nite' bena' entr chio'o nga bens' bag-
wso'on txen len chio'o bedote lao gwdalen Xancho
Jeso'osen' chio'o. 22 Bagwso'one' txen dezd cata'
de'e Juanns' bchoe' le' nis Xte cate'sn beyepe’
yoban', na' cheyals' cuejcho toe' gone' txen len
neto' apostol gue'eto' diZs' can' beban Xancho
Jeso'osan' ladjo bens' guat ca'.

23 Na' gosa'abeje' chops bena', toe' Jwse ben' le
Barsabas, na' leczo le' Josto, na' ben' yeto Ma-

tias. 24-25 Nach gwso'one' orasyon gwse'e Diozan':
—Xanto'le' nombi'o yichjla'azdao' yogua'slol bens'.
Entr bens' ca' chops blo'iSguei neto' noe' bag-
wlejo' par tie' gwlane' xXlatjo Jodon' par gaque' apos-
tol na' gone' xSino'ons' txen len neto', ca naqus
Jodan' gwlejyichje' de'en ngo'o lao ne'ens’ gone' na'
bazjoyede' gabil gan' naquean yeyeje' yelo' giien de'e
mal che'ens'.

26 Nach gwso'one' rif par goss'sanezene' non' bag-
wlej Diozan' na' Matiasen' bchoje' na' gwso'onene'
cuent len apostol ca' Snej.

2

Can' goquoa cata'an bida Spirit che Diozan'

I Na' bZin Za Ini de'en ne' Pentecostes, na' apos-
tol ca' na' yogua'slol bens' ca' bagwso'onlilaZs' Je-
socristen’ zjondops zjenZague' txen tozs latje. 2Na'
to de repentzs goc to sSag le'e yoban' ca sSag che to
be'bdon' gual na' nenxejs lo'o yo'o gan' zjochi'ens'.
3Na'bess'sle'ine’ to de'en naqus ca yi' bel na' bZinte
lats' gliejo de'ena’ chals'anin gan' zjachi' to toe'. 4 Ca'
goqus bedsnabia' Spirit che Diozan' yichjla'aZzdao'
to toe', na' Spiritan' bensn par nich goss'szolaogie'
gwso'e gwde gwdels diZo' de'e gwse'ejni'i bens' zits'
ca.

> Na' ca tyempan' bens' zan bens' Izrael ca' Za'
Jerosalenns' bens' chso'elao’ Diozen', za'aque'
zan yeZ yobls lao yeZlyon'. 6 Na' cats’' gwse'enene'
sSaguen' de'en goqus lo'o yo'o gan' zZa' apostol
ca', zan bena' Izrael ca' bess'sZague', na' lechguale
besys'sbanene' cheds' to toe' gwse'enene' chso'e
bens' ca' chso'onlilaze" Jesocristen' diZs' de'e
chasa'ane to toe'. 7 Bito gwse'ejni'ine' bin' chac

na' besys'sbanene’, goss'sne: —¢iEcagus bens'
Galilea bens' quinga chso'e diZa'sna'? 8 ¢Nactecxa
chaquan' to tocho chenecho chso'e dizs' can'
chso'e bena' gwlaZz checho ca' diZza'? 9 Balcho
naccho bens' Partia na' balcho bens' Media, na'
balcho bens' Elam, na' balcho bens' Mesopotamia.
Na' yebalcho bens' Jodea, na' yebalcho bens'
Capadosia, yebalcho bens' Ponto, yebalcho bens'
Asia, 10 yebalcho bens' Frigia na' bens' Panfilia,
na' yebalcho bens' Egipto, na' yebalcho za'acho
yeZ Africa ca' de'en zjochi' delant Sirene. Na'
entr chio'o za'acho Roman' balcho goljcho naccho
bens' Izrael na' yebalcho ben cuincho bens' Izrael.

11 Na' balcho naccho bens' Creta na' bens' Arabia.
Na' gata'stezs bens' naccho, yogus'scho chenecho

chso'e bens' Galilea quinga XtiZs'schon' de'en
chaccho, chso'e diZs' che de'e zan de'e baben
Diozen' de'e zaqus' yebanecho.

12 Na' yogus'" bens' ca  bess'adobs
choso'ozenague' besyas'shanene’ na'
gwsa'acZejlaze'e che de'en chaquen’, na' zane'
gosa'ane': —¢Bi zejen de'e nga chaquan?

13 Na' yebale' gwso'one' borl goss'sne': —Bena'
quinga chess'szoZene'.

DiZa'de'en be’ Bedon'len bena'Izrael ca’ besa'aZag

14 Na' Bedsan' gwzeche' lao bens' ca' txen
len apostol ca' yeSnej na' be'e diZs'sn ziZjo
goZe' bens' ca' zjonZaguen': —Le'e bens' Jodea
na' nots'stezachle zole Jerosalenns', che'enda’
gwzenagle chia' na' gonle xbab che de'en ze'e nia'
le'e. 15Bena' ljueZja' quinga bito chasa'szoZene' can'
chaquele, 1a' ne'e naqus tempran. 16 Bachac can'

bzoj de'e profet Joeloan' ben' be' xtiZs' Diozen' cana’,

bzoje' de'en gwna Diozan', nan:

17 Cata' bazon aZin tyemp par So'o fin che yeZlyon'

nada’' Dioz gona' par nich Spirit chia'ans'

yedason len bens' Za' doxen lao yeZlyon'.

Na' gona' par nich xi'inle ca' so'e xtiZa'ana'

na' bens' byo xcuides' ca' yess'sle'idaoglie'ene' bi
de'en gona' par yesas'sle'idaogtie'ene’,

na' gue'elena' bens' byo gols ca' dizs' lao biSgal
chega'aque'ens'.

18 Na' yogus' bens' ca' chso'on XSina'ana' la'ana'
bens' byo o la'ans' no'ols, yedsso Spirit
chia'ans' len lega'aque' par nich so'e
XtiZa'ana'.

19 Gona' par nich gaqus de'en cui nons' le'i le'e
yoban' na' lao yeZlyon'.

Gwlo'a yels' guac chia'ans' len chen, len yi' na'len
Zen de'en naqua ca bejw.

20 Cuich agwse'eni' bgtiZen',

nach bio'ons' yeyaqusn xna ca color che chen
antsls ze'e aZin Za yida' de'e yobls

par choglaogua'an che yogus'slol bens' Ss non'
naps dols', nadan' naca' Xanle.

Gaquan to Za Zialao xen,

na' gwlo'a yels' guac xen chia'ans'.

21 Na' gaqua de que nots'steza bena' yesa'snab go-
clen laogua/,

nada'naca' Xanle gona' par nich cui zjaya'aque'lao
yi' gabil.

Can' gwna Diozen' na' bzoj de'e profet Joelon' len,

ben' be' xtizs' Diozen' cana'.

22 Na' le'e bena' Izrael gwlaZz chia', legwzenag
chia. Ca naques Jeso'osen' ben' naqus beno'

Nasareton', Diozen' blo'ine' le'e de que naque’

bens' zaque'e. Diozan' bene' par nich Jeso'osan'

bene' milagr na' bichls de'e zaqus' yebanecho par

ble'ile, can' nezczelena'. 23Lao yela' neze che Diozan'

bin' ze'e gaqus che Jeso'osan’, bsi'e Xneze par nich

Joden' benene' lao na'alen' na' benle par nich

bens' mal ca’ gwso'ote‘ene' boso'ode'ene’ le'e yag

corozsn'. 24 Pero na' Diozen' bolis bosbane'ene'

ladjo bens' guat ca’, cheds' bito gwzoi yels' goten'

nabia'an le'. 25 Qumga bzoj de'e Rei Dabin' xtizZa'

Jeso'osen' gan' nyoj Xtize' Diozen' nan:

Nezda' de que Xana' Diozsn' zoe' len nada' do
tyempte

na' chaclene' nada' par nich cui bi chZeba'.

26 De'e na'ans' zoa' mbalaz na' cho'a dizs' can'
chebeida’

na' nezda' yolis yosbane' nada' ladjo bens' guat ca'
cato' bagota'.

27 Dioz chia' nezda' bito yocua'ano' nada' gan' Za'
bens' guat ca/,

ni que go'o latjs gozZa' cuerp chia'ana’,

nadan' naca' Xi'inon' na' naqus la'aZdaogua'ana'

xi'illaza'".
28 Bablo'ido' nada' naquen' gona' par nich sbana’
zZejlicane
na' lechguale mbalaz soa' yedote de'en zoleno'
nada'.
29 Bena' Izrael, nezecho de que de'e xaxta'ocho
Rei Dabin' gote' na' boso'ocuase'ene'. Na'

nombi'acho yo'o de'en zo gan' boso'ocuase'ene'.
30 Na' de'e Rei Dabin' Za be'e diZe' can' bzejni'i
Diozen' le' cana'. Gwne' naquen segor can' ben
Diozen' lyebe de que to bens' galjs lao dia che'ens’

nabi'e Izraelsn' can' gwnabia' le'ena’. 31 Diozan'
bene' par nich de'e Rei Dabin' gwnezene' can'
gaque na' de'e na'ans' be'e dizs' che Cristen' ben'
babsels' Diozen' par chaclene' nasyon chechon'.
Gwne' de que Cristen' yebane' na' bito yega'ane'
gan' Za' bens' guat ca' na' nic gozs' cuerp che'ens'.
32 Na'a Za, Diozan' bolis bosbane' Jeso'osan' ladjo
bens' guat ca' na' neto' naqusto' testigw de que
beyas bebane'ens’. 33 Na' Diozen' len yels' guac
che'ene’ bene' par nich beyep Jeso'ossn' gan'
zoe'ena' na' chnabi'e txen len le'. Na' Diozsn'
bneZjue'ene' Spirit che'ens' can' bene' lyebe. Na'
Jeso'os na'ans' babene' milagr nga de'en babenele
na' de'en bable'ile, babene' par nich zedsso
Spiritan' len neto'. 34 Cagus de'e Rei Dabi na'
ben' beyep yoban', sino de'e Dabin' bzoje' che
Jeso'osan' gwne':

Xancho Diozan' goZe' Xana'anas':

“Gwche'edo’ cuita' nga nabi'acho txen,

35na' gona' par nich nita' de'e ca' chso'on contr le'
na' bens' contr chio’ ca' xni'ons'.”

36 Na' yogua' chio'o bena' Izrael cheyals' nezecho
de'en ngan' che Jeso'osan’ ben' betle bda'alene’le'e
yag corozen'. Diozan' gwleje'ene' par nich naque'
Xanchon' na' naque' Cristan’, zeje diZs' ben' bsele'e
par chaclene' nasyon chechon'.

Can' gwna Bedsn' goZe' beno' Izrael ca'
ZjonZaguen'. 37 Na' cate' bens' ca' zjonZaguen'
gwse'enene' xtiZe'ena' de'e juisy de'e gwsa'aquene'
lo'o la'aZda'oga'aque'ens’, nach gwse'e Bedsn' na'
apostol ca' yela': —Bens' gwlaz, ¢bin' cheyals'
gonto' Za?

38 Nach Beden' goZe' lega'aque': —Cheyals'
yedinjele Xtolo'sle ca' par nich Diozen' yezi'ixene'
chele na' choale nis par yess'sneze bens' de
que bachonlilaZs'sle Jesocristen’. Nach Diozen'
gone' le'e Spirit che'ena' son lo'o yichjla'azda'olen'.
39 Diozen' gone' nota'stezle Spirit che'ens’ can'
none' lyebe, le'e na' xi'inle ca' na' nots'stezs
bens' zits', 1la' chneZjue'en yogus' bens' chbeje'
par chsa'aque' xi'ine'.

40 Nach Bedan' be'elene' lega'aque' diZs' zan,
na' gwneyoine' lega'aque' goZe':! —Leyechoj lao
de'e malon' de'en chso'onchgua bens' ca' cuil
zjonombia' Diozen'.

41 Ca' goquan' bena' ca' gwse'ejle' che dizZa'
de'en be' Bedon' goss'schoe' nis. Na' lao Zana'
Sona mil bens' ca" gwso'onlilaZze'e Jeso'osen'
na' gwsa'aque' txen len yeziqus'schlo bens'
bachso'onlilaZa'acze' le'. 42 Yogue'e gwnita'steza
gwnite'e gosa'sanaoglie' de'en boso'osed boso'olo'i
apostol ca' lega'aque' na' gwsa'aque' tozs len
yeziqua'achls bens' gwso'onlilazs' Jeso'osen' na'
gwse'ej gwsa'ogle' txen na' gwnits'stezs gwnite'e
gwso'one' orasyonns' txen.

Can’ gwso'on bena' ca’ gwso'onlilaZa' Cristan' de'e
neche

43 Na' yogus'sza bens' besys'shanene' can'
gwso'on apostol ca' milagr zan len yels' guac
che Diozan'. 44 Na' bens' ca' bachso'onlilaZa'
Jesocristen' gwsa'aque' toze na' gwso'one' tozes
yogua'slol de'en zjadeine'. 45 Na' gwso'ote'e byen
chega'aque'ens' na' bichls de'e ca' zjodeine' na'
mech de'en bess'sle'ine’ chein' gosa'syise'en

entr yogus'slolga'aque' segon de'en beso'syazje
to toe'. 46 Na' tZa tZa besa'sdops bess'sZague'
yo'odao’ ablaons' na' leczo gwse'ej gwsa'ogie'
txen liZ to toga'aque' na' gwnite'e mbalaz na'
besya'sbeine' gwso'one' txen. 47 Gwnite'atezo
gwnite'e gwso'elaoglie'e Diozen'. Na' gwsa'azlazs'
bens' yeziqua'achls can' gwso'one'ens’. Na' tZa tZa
Xancho Diozan' bene' par nich gwyanch bens' ca'
gwso'onlilaZs' Jesocristan'.

3
Besya'ayone' to bena’ coj

1 Na' to Za Bedsn' na' Juanne' ja'aque' yo'odao’
oblaons' do cheda Sons, or cate' chso'on
bens' Izrael ca' orasyon segon costombr
chega'aque'ens'. 2 Na' gwzo to bens' nxinj ni'ena’
dezd goljtie' na' yogus' Za gosa'sbec benas' le'
cho'a puert che yo'oda'ons’ puert de'en nzi'
“De'e Xoche”, par gwnabe' carida lao bens'
ca' chja'ac yo'oda'ona’. 3 Nach catse' besa'sZin
Bedsn' na' Juanns' yo'oda'ons' na' be'ens' nxinj
ni'ena’ bolgliZe' lega'aque' yo0so'oneZjue'ene'
mech. 4 Nach Bedsn' na' Juanns' goss'sheze' na'
bosa'sgliiachglie'ene' na' Bedsn' goze'ene': —Bgliia
neto'.

5 Na' be'ens’ bene' xbab yoso'oneZjue'ene'
mechan'. 6 Pero Bedan' goZe'ene': —Bito bi mech
chia' de gona' le', pero de to de'e gona' gaquslena'
le'. Por yels' guac che Jesocristan' ben' naqus bens'
Nasareten' chona' mendad gwzoZza' na' gwda.

7 Nach Bedan' bexe'e na' licha be'en bsoZe'ene',
na'le'e gocte gwzeche'na' ni'e ca'le'e besys'syacten
gualna'leczs ca' bechjni'e ca'. 8 Na' cata' gocbe'ine’

babesys'syac ni'e ca' gual bxite'e yels' chebei
che'ens’. Na' gwyo'e cha'asil che yo'oda'ons’
len lega'aque' chxite'e na' cho'elaogiie'e Diozen'.
9 Na' benos' ca' Za' cha'aSilon' bess'sle'ine' can'
chde' chxite'e na' cho'elaogiie'e Diozen'. 10 Na'
gwsa'acbe'ine' de que naque' ben' chbe' chnab
carida yogus' Za cho'a puert che yo'oda'ons'
puert de'en nzi' “De'e Xoche”, na' lechguale
besys'sbanene' de que babeyaque ni'ens'.

Bedon' be'e xtiZa' Diozan' cha'asil che yo'oda'ona’

11 Na' to cha'aSil che yo'oda'ons' nzi'in “Che
de'e Salomonns™. Cha'asil na' gwyej ben' beyaque
ni'ena' len Bedsn' na' Juanne'. Bito bsane'lega'aque’,
con bexe'ena'aga'aque'ens’, na' yogus' bens' ca' za'
yo'oda'ons’ besa'sZagsese' par jesa'agliie'ene' cheds'
besyas'sbanchgiieine’ de'en babeyaque be'ens'.
12 Na' cate' Bedan' ble'ine' de que bazjenzag bens'
zan gan' nite'ens’ nach be'elene’ lega'aque' diza'
goZe' lega'aque: —Le'e bens' gwlaz chia' bens'
Izrael, chebanele can' babeyaque be'enga. De
repent chaquele de que por yels' guac cheton'
bento' par nich beyaque be'enga o Ss chaquele
beyaquene' por ni che de'en chonchguato' can'
chazlazs' Diozan', pero cagus ca'ans'. 13 De'e
xaxta'ocho Abraanns’, Isaaquen' na' Jacoben'
gwso'elaogiie'e tozs Diozan' ben' cho'ela'ocho,
na' Dioz na'ans' bneZjue' yels' bala'an xen che
Xi'ine' Jeso'osen'. Pero le'e bdele Jeso'osen' lao
na' jostis ca' par gwso'ote’ene' na' bZonle cats'
Pilatan' gone'ene' sgwsane'ene’. 14 Can' benle
len Jeso'osen' la'ans'sczs naque' bens' la'azdao'
xi'ilazs' juisy na' naque' le'ezelaoglie benas' glen.

Nach gwnable bosan Pilaten' to bens' giiet bens' de
liZyan' 1gua'a Jeso'ossn’. 15 Na' ca naqus Jeso'osan'
ben' sbxe yels' mban zejlicanen', le'ena' betle
pero na' Diozen' bolis bosbane'ene' ladjo bens'
guat ca'. Neto' ble'ito'one' na' cho'eto' dizs' de
que bebane' ladjo bens' guat ca'. 16 Na' chle'ile
benga cui goqus sa' na' nombi'alene’, na' cheyals'
onezele de que Diozsn' beyone' ni'ens’ cheds'
chonlilaZa'sto' Jeso'osen'. De'e yobls nia' de que
de'en chonlilaza'sto' Jeso'ossn' de'e na'ans' Diozan'
bene’' par nich beyacsSao' ni'a benga can' chle'ilen'.

17 Bena' biSs' dao', nezda' de que le'e na' bens'
gola blao chele ca' betle Jeso'osen' laogiie de'en cui
gwyejni'ile de que Dioz nan' bsele'ene'. 18 Naque'
Cristan' ben' gwlej Diozen' par gaquslene' nasyon
chechon'. Can' goqua goc complir de'e ca'
ben Diozen' mendad boso'ozoj de'e profet ca'
che Cristan' antslo ze'e sele'ene'. Gwso'e diZa'
de que yoso'ochi' yoso'osaqus' bens' le' na'
so'ote'ene’. 19 Na'a Za leyoSa' xbab chelen' na'
le'e yedinje xtols'sle ca' par nich Xancho Diozan'
gwnitlaogle'en na' par nich gone' ca sole mbalaz.
20 Nach Xancho Diozan' sele'e Jeso'osan' yeZlyo nga
yetlas ben' gwleje' gwlalte par naque' Cristen'.
21 Pero chonan byen yega'an Jesocristsen' yoban'
Xte cate' oZin Za gon Diozen' par nich yeZlyon'
yeyaquan de'e cobs. La' Diozen' bene' par nich
de'e profet ca' bens' ca' gwleje' par gwsa'aque'lazs’
ne'ens' na' gwso'e XtiZe'ensa' cana'ate boso'ozoje'
de que yeyaquen de'e cobs. 22 De'e Moisezan'
be'elene’ de'e xaxta'ocho ca' dizs' goze' lega'aque":
“Xancho Diozen' sele'e yeto bens' lao dia chelen’

par gue'elene' le'e XtiZe'ena' can' bsele'e nada'. Che
be'enan’' gwzenagle bits'stezs ane'. 23 Na' Diozan'
gone' par nich yess'sbiayi' yogus' bens' ca' cui
yoso'ozenag che be'ens' ssele'e.” Can' goZ de'e
Moisezan' de'e xaxta'ocho ca'.

24 Le'egateza ca' yogua'slo]l de'e profet ca' bena'
ca' gwso'e xtiZzs' Diozsn' cana' gwzolaozan'len de'e
Samuelan' na' bens' ca' gwsa'ac gwdechls gwso'e
dizs' che tyemp nga zocho na'a na' che de'e ca'
bachacna'a. 25De'e profet ca' zjanaque' xaxta'ocho
na' lyebe de'en ben Diozan' len de'e Abraanns' de
que gone' glen len xi'in dia che'ens' naquan par
chio'o. GoZe' de'e Abraanns": “Por xi'in dia chio’
bens' nits' to to nasyon nite'e mbalaz.” 26 Can' chac,
Diozen' gwleje' Xi'inen' bsele'ene' por ni checho
na' gone' par nich to tole sole mbalaz $s yedinjele
xtola'sle ca'.

4

Bedon'na' Juanna'nite'e lao bena' gwnabia’ ca’

1 Ne'e chso'elente Bedsn' na' Juanns' bens'
ca' diZzo' cate' beso'sZin balo bxoz che bena'
Izrael ca', na' bens' gwnabia' che yo'odao’
ablao chega'aque'ena’ na' bens' sadoseo ca'
bens' ca' cui chse'ejle'e de que yesys'sban bens'
guat ca'. 2 Beno' sadoseo ca' chasa'sZe'e de'en
choso'osed choso'olo'i Bedan' na' Juanns' bens'
ca' zjonzZagusn', choso'ozejni'ine' lega'aque' de que
gWZin Za cate' yesys'sban bens' guat ca' cheds’
beban Jeso'osan'. 3 Na' bens' blao ca' gosa'azene'
Bedoan'len Juannas'na' goss'sayixjue' lega'aque' liZyan'
sin cui gwsa'ogle' Xya chega'aque' can' cheyals',
cheds' bachexjw Ze'ena' na' bito gols'sch so'one’

yels' jostis chega'aque'ens' Ze'ena'. 4 Na' ca naqua
bens' ca' gwse'ene choe' Bedan' na' Juanns' xtiZs'
Diozen' zane' gwso'onlilaZe'e Cristen’, na' txen len
bens' ca' bagwso'onlilaZe'ene' antsls gwnits' gueys'
mil benas' byo cui cuent no'ols.

56 Na' beteyo bena' gwnabia' che bena' Izrael
ca', bens' gols blao ca' na' bens' ca' choso'osed
choso'olo'i lei de'en bzoj de'e Moisezan' besa'adopas
besa'sZague' Jerosalenns'len Anasen' ben' naquach
bxoz sblao na'len Caifassn' na' Juanns' na' Ljandr
na' nochls bens' ca' zjonaque' biSs' ljueZj ben'
naquach bxoz sblaon'. 7 Nach gwso'one' men-
dad jeso'axi'e Bedan' na' Juanns' na' goss'anabene'
lega'aque: —¢Non' ben Isens chele par beyonle
be'ens’ nxinjon'? o0 ¢non' ben mendad par bey-
onlene'?

8-9 Na' ca naque Spirit che Diozen' gwnabia'an
yichjla'azdao' Bedsn' nach benan par nich goze'
bens' ca: —Le'e bens' gwnabia' na' bens' gols
bens' blao che Izraelsn', chnable nac goquasn' be-
yonto' be'ens' nxinj ni'ena’. 10 Yogus'sle cheyals'
gwzenagle na' snia' le'e, de que le'e betle Je-
socristen’ be'ens’ naqus bens' Nasaret, bda'alene’
to le'e yag coroz, pero Diozen' bolis bosbane'ene’
ladjo bens' guat ca’, na' Jesocrist nan' bene'
yels' guac beyaque benga. 11 Jesocristan' naque'
le'ezelaoglie bens' zaque'e, pero bito bzenagle
che'. De'e na'ans' gwxaquoa'alebene' ca to yej
de'en naque le'ezelaoglie de'e giien na' le'e gwx-
aquoa'slebele ca bens' giien yo'o bens' joss'scho'on
yejon' de'e naquoach yej giien, pero yejon' banaquan
yej squin na'a. 12 Tozs Jesocristen' guaqus yebeje'
bens'xni'ade'e malsn', na' notono nochls zo doxen

lao yeZlyon' bens' gaqus yebej chio'o xni'a de'e
malsn'’ sino tozs Jesocristen'.

13 Besya'sbane bens' gwnabia' ca' can' boZi'i
Bedsn' na' Juanne' xtiZe'sga'aque'ens' sin cui
besa'sazebe', len nachia' zjonaque' bens' yixs' na'
bito zjensedteque'. Nach gwsa'acbe'ine' de que
bens' ca' bito chess'sZebe' cheds' bagosa'sdalene’
Jeso'osan'. 14 Na' de'en zecha ben' beyaque ni'ena’
txen len Bedsn' na' Juanns' bito besys'sZele bens'
gwnabia' ca' bi xya sa'ogie' chega'aque'. 15 Nach
besya'sbeje' apostol ca' fuerls Zlac boso'oxi'e entr
ljueZjga'aque' nacls so'one'. 16 Na' bens' gwnabia'
ca' gwse'e ljueZjga'aque': —¢Bi goncho len bens'
quinga? Yogue' bens' Za' Jerosalen nga zjonezene'
de que gwso'one' to milagr Xen na' bito gaqus
ye'echo bens' de que bito gwso'one' milagran'.
17 Letechoze goncho par nich cui gass' lalje diZa'
de'en chso'ens’. De'e na'ans' cheyals' ye'echo
lega'aque' gato' castigw gual chega'aque' S so'eche’
XtiZs' Jeso'osan'.

18 Nach gwsa'axe' Beden' na' Juanns' de'e
yobls na' gwse'e lega'aque' cuich so'e dizs' che
Jeso'osen' na' cuich no yoso'osed yoso'olo'ine'
che'. 19 Nach Bedesn' na' Juanns' bosyo'oZi'en
gwse'e lega'aque': —Legon Xbab che de'e nga,
¢ochaquele chene'e Diozsn' gwzenagto' chele o Ss
chene'ene' gwzenagto' che'ens' Za? 20 Bito gaque
cuezato' cuich gue'eto' diZa' che de'e ca' bable'ito’
na' babeneto' che Jeso'osan'.

21-22 Na' de'e zan de'e gwse' bens' gwnabia' ca'
lega'aque' par yoso'oSebe' lega'aque'. Pero na' bito
besa'sZelene' nacls so'one' lega'aque' castigw cheds'

bens'zan chso'e yels' choxcwlen che Diozan' de'en
beyaque be'ens’. Mazachls choa izene' na' dezd
goljtie' cui goqus se'e. Na' bens' gwnabia' ca' cui
gwse'enene' yoso'oSe'e bens' zan ca', de'e na'ans'
bosyo'osane’ Bedon' na' Juanns'.

Go0Sa'anabene' Diozan’ gaqualene’so'e xtiZe'ena' Sin
cuiyesa'aZebe'

23 Na' Beden' len Juanns' cats' bosyo'osan
bens' gwnabia' ca' lega'aque' joya'aque' gan' nite'
yeziqua'achls bens' ca' chso'onlilaZs' Cristen' na'
gwso'elene’ lega'aque' diZs' yogua'slol can' sgwse'
bxoz sblao ca' na' bens' gols blao ca' lega'aque'.
24 Na' bens' ca' cate' gwse'enene' diZa'an tozs
can' gwso'one' xbab len lega'aque' na' gwso'one'
orasyonns' lao Xacho Diozen' goss'sne': —Xanto'
Dioz, len' beno' yoban' na' yeZlyon' na' nisda'onas'.
Len' beno' benach, bia ca' chsa'a$ na' biqua'schls
de'e zjode, na' len' chnabi'o doxenls. 25 Na' Spirit
chio'ona' benan par nich de'e Rei Dabin' bzenague'
chio' na' bzoje' diZzs' quinga de'en nan:

Beno' ca' cui zjenaqus bens' Izrael chsa'ase' contr
le' Xanto' Dioz,

pero bitoczs gaqus can' chso'one’ xbaban'.

26 Bena' gwnabia' che nasyon ca' na' che yezZ ca'
txenne' zZjonaque' chso'one’ contr le' Xanto'
Dioz,

na' contr Xi'ino' Cristan' ben'bselo'o par gaquslene'
nasyon Izrael cheto' nga.

27 Na' lao' syoda ngan' besa'adobs Rei Erodan’
na' Ponsio Pilaten' na' bens' cui zjenaque' bens'
Izrael, na' len bens' Izrael ca'. Na' yogue'e
gwso'one' txen par gwso'ote’ Xi'ino' Jeso'osen' ben'

naques bens' la'azdao' xi'ilazs' juisy, ben' gwlejo'
par gaquealene' nasyon cheto' nga. 2& Gwso'one'
can' bsi'o Xneze gaqus na' can' gwdixjui'o cana'ate.
29Na' na'a Za Xanto', bgiiia can' chso'on bens' gwn-
abia' ca' chse'enene' yoso'oSebe' neto' bens' giien
Zinchio', na' goclen neto' par nich cui Zebto' giie'eto’
XtiZo'ona'. 30 Na' cate' glie'eto' XtiZo'ona' blo'eSga
yelo' guac che Xi'ino' Jeso'osen' bens' la'azdao'
xi'ilazs' juisysn' ca de'en gaque no milagr, na'
yesya'ayaque no bens' chsa'acSene na' gaqus bichls
de'e yesya'sbhane bens'.

31 Na' cate' beyoZz gwso'one' orasyonns' ca'
Diozen' bene' par nich gwxo' gan' zjsndopes
ZjonZague'ena' na' Spirit che'ens' bedsnabia'achan
yichjla'aZda'oga'aque'ena’ na' goclensn lega'aque' par
gwso'e XtiZe'ena' sin cui besa'saZebe'.

Gwso'one’ de'en zjade chega'aque' toza

32Na' yogua' bena' ca’' gwso'onlilazs' Cristen' toza
can' goqus yichjla'aZzda'oga'aque'ena’. Na' yogus' bi
de'en zjode chega'aque'ens' gwso'one'en tozs na'
notono gwna: “Chia' de'e nga”, o “Chia’ de'e na”,
la' naquan che yogua'sga'aque'. 33 Na' apostol ca'
gwnits'stezo gwnite'e boso'ozejni'ine' bens' de que
Jeso'osan' bebane' ladjo bens' guat ca'. Na' Diozan'
goclenchgiie' lega'aque' len bi de'en gwso'one' na'
bene' par nich bens' yeziqua'schls gwsa'apachgtie'
lega'aque' respet. 34 Can' goque bito bi bi goqus
falt bi de'en bess'syaZje bens' ca' gwso'onlilaza'
Cristen', cheds' bens' ca' gota' yeZlyo chega'aque' o
liZga'aque' tgliejo gwso'otaga'aque’en. 35 Na' mech
de'en besa'sle'ine’ che to ton boso'oneZjue'en apos-
tol ca' na' apostol ca' goss'syise'en len bens' ca'

yela' con noe' byaZjene'en. 36 Can' ben to bens'
Chipre bens'le Jwse. Naque' bens' goljslao dia che
de'e Lebin' na' apostol ca' boss'ssi'ene’ Bernabe,
zejen diZa' ben' chtipe' laZza'acho. 37 Jwse na'ana'
bete'e to yeZlyo che'ens' na' mech de'en ble'ine’
cheina' bneZjue'en apostol ca'.

S

De'e mal de'en ben Ananias na’' Safira

1 Na' zo to bens' le Ananias na' no'ol che'ena’
Safira, na' Ananiasen' bete'e to yeZlyo che'ens'.
2Perona'boso'oxi'e entrlega'acze' yoso'oxoayague'
apostol ca' yoo'onezjue' to partze mech de'en
besa'sle'ine’ cheins' na' se'e lega'aque' de que
doxenanns'. Nach gwyej Ananiasen' na' bnezjue'
mechan'. 3 Nach Bedsn' goZe'ene': —Ananias,
¢bixchen' bzenago' che gwxiye'ens' par chacdo’
oxoayago' Spirit che Diozen', nao' neto' de que
chono' doxen mechan' de'en ble'ido’ che yeZlyon'
len bagwlo'oSa'ole to partsn' par cuinlen'? 4 Chio'
yeZlyon' cats' cuine' goto'on, na' chio' mechen'
de'en ble'ido' cats' beto'on na' zaco'o par beno' bi
che'endo’ len len. De'e malsn' benle ca de'en go-
quele sxoayagle len de'en benle neto'. Cagus contr
neto'ons’ babenle de'en benlaza'sle sino contr Dioz
na'ans'.

5 Nach Ananiasen' cats' benene' xtize' Bedsn' to
bglixze' na' gote'. Na' yogus' bens' ca' gwse'enene’
diZo' can' goquan' lechguale bess'sZebe'. 6 Na'
bess'saZin bens' xXcuids' ca' gan' bguixs de'e Ana-
niasen' na' bosys'schele' cuerp che'ens' to lachs'
na' besys'syo'ene’ gan' boso'ocuase'ene’.

7Na' gwde do Son or gote' bZin no'ol che'ens’
na' gwyo'e yo'ons' sin cui nezene' Ss bin' bagoc
che de'e be'en che'ensa’. 8 Na' Bedsn' goZe'ene':
—~Ca naque yeZlyon' de'en bets'slen’ ¢sleine' to
ca'ato'ston’' ble'ile chein' Za?

Na' Safiran' goZe'ene': —To ca'ats'sten’.

9 Nach Bedan' goZe' no'olen: —¢Bixchen' goco'
toza len be'en chio'ons' chaquele gonle Diozan'
prueb $s leine' can' ne' bito sxoayagcho? Cho'a
puert nga zjozecha bens' ca' baboso'ocuass' be'en
chio'ona'na'na'aso'ele'.

10 Na' le'e bglixte Safiran' lao Bedsn' na'
gote'. Na' cats' gwso'o bens' xcuids' ca' lo'o
yo'ona' besa'sle'ine’ bagote' nach gwso'ene'
josa'scuale'ene' cuit de'e be'en che'ens’. 11 Na'
yogus' bens' ca' chso'onlilaZs' Cristan' bess'sZebe'
can' goquean' na' leczs besa'aZeb yeziqua'achls bena'
gwse'ene diZs' can' goquen'.

Gwso'one’' de'e zan milagr

12 Na' apostol ca' gwso'one' de'e zan
milagr entr bens' ca' Za' Jerosalenns'. Na'
bens' ca' chso'onlilazs' Xancho Jesocristsn'
chasa'sdops chesa'sZague' txen cha'asil che
yo'odao' sblaons' gan' nzi' “Che Salomonnas"™.
13 Na' yeziquea'schle bens' ca' Za' Jerosalennas'
lechguale gwsa'apsga'aque'ene' respet, la'ans'aczes
besa'saZebe' par yess'sZague' txen len lega'aque'.
14 Pero na' zane' gwso'onlilaZze'e Xanchon' na'
besa'sZague' txen, zan bens' byo na' no'ols. 15 Na'
cate' no bens' gwsa'acSene gosa'syixjue' lega'aque'
tnezan' do lao cam o do lao yagla' gosa'sbeze' cats'
te Bedon' na' gwse'enene' nite'e gan' yess'schele’



HECHOS 5:16 XX HECHOS 5:23

bxen che Bedsn' par nich yesys'syaquene' S
bi yiZgiien' chse'ine’. 16 Na' bens' ca' Za' yez ca'
zjochi' gala'sazo Jerosalenns' ja'aque' Jerosalenns'
zjonche'e bena' ca’' cha'acSene na' bens' ca' zjoyo'o
zjoyaz de'e xio' ca'. Na' por yels' guac che Diozan'
apostol ca' gwso'one’ par nich besys'syaque bens'
ca' gwsa'acSene na' besys'sbeje' de'e xio' ca' zjayo'o
yichjla'aZdao' bens'.

Boso'olagzejo boso'olagzide' Bedan' len Juanna'

17 Nach ben' naqusch bxoz osblao na'
yeziqua'achls bens' sadoseo ca' bens' ca' cui
chse'ejle'e de que yesys'sban bens' guat ca',
besa'sgue'ine’ apostol ca'. 18 Na' goss'szene'
lega'aque' na' gosa'syixjue' lega'aque' lizyan'. 19 Na'
to angl bens' za' gan' zo Xancho Diozan' bZine'
liZyan' Se'elo na' bsaljue' puert ca' na' bebeje'
lega'aque'. 20 Na' goZe' lega'aque' Zja'aquache'
yo'odao’ ablaons' na' so'eche’ dizs' len bens' ca'
chasa'sZaguen' naqusn' so'one' par yess'szi'e yels'
mban zejlicanen'. 21 Nach de'en gwse'enene' can'
goZz anglon' lega'aque', ja'aque' yo'odao’ sblaons'
cate' gwye'eni'ine’ na' boso'osed boso'olo'ine’
bens' ca' zjonZaguan'.

Na' ben' naquach bxoz sblao txen len bens' gols
blao ca' chess'snabia’ nasyon Izraelsn' bess'sdobe’
par gwso'one' jontsn' nach gwso'one' mendad
Zjesa'axi'e apostol ca' gan' zjedie' liZyan'. 22 Pero
cats' besa'sZin xa'ag yo'odao’ ca' liZyan' cagus no
apostol ca' nla'. Na' jeya'aque' lao bens' gwnabia'
ca' josys'adixjui'e. 23 Chse'e bens' ca': —Nyeyjw
chech lizyan' na' soldad ca' nite'e cho'a puertsn’

chsa'ape'en pero cats' bsaljwto' puertsn' cagus no
apostol ca' Za' lo'o liZyan'.

24 Na' ben' naqusch bxoz sblao na' bens'
gwnabia' che soldad ca' chsa'aps yo'oda'ons’,
na' bxoz gols blao ca' cats' gwse'enene' rsonna'
besya'sbanene' na' gwsa'acZejlaze'e bi zeje ca de'en
bagoquen'. 25 Na' lao chsa'acZejlaZe'ena' bZin to
bens' goZe' lega'aque' de que apostol ca' bens'
ca' gosa'ayixjue' lizyan' Ze'e cha'asil che yo'odao’
ablaons' choso'osed choso'olo'ine’.

26 Nach bens' gwnabia' che soldad gop ca'
gwyeje' len xa'ag yo'odao’ ca' jesys'sXi'e apostol
ca' dize' Sao'. Bito gwso'one' znia len lega'aque'
cheds' besa'sZebe' bens' ca' choso'ozenag xtizs'
apostol ca' Sa yoso'oSiZe'e lega'aque' yej. 27 Na'
cate' besa'sZin apostol ca' lao bens' gwnabia' ca'
bens' ca' chso'on jontan' nach ben' naquach bxoz
ablao goZe' lega'aque": 28 —Bach bento' mendad
cui gue'ele diZzo' che Jeso'ossn' na' cuich sgwsed
agwlo'ile bens' chele'ens’, na' mazachls babe'elenle
yogua' bens' Jerosalen ca' xtiZe'ens'. Na' bachos-
bagus'sle neto' che de'en gwso'ote'ene’.

29 Nach Bedesn' na' apostol ca' yela' gwse'e
le': —Naquachen de'e Zialao xench gwzenagto'
che Diozan' cle ca che benachan'. 30 Le'e betle
Jeso'osen' bda'alene' to le'e yag coroz pero Dioz
ben' cho'ela’ocho na' ben' be'elao’ de'e xaxta'ocho
ca' bolis bosbane'ene' ladjo bens' guat ca'. 31 Na'
na'a Diozen' babneZjue'ene' yels' bala'an xen na'
yels' gwnabia' xen par nich chnabi'e na' chebeje'
bens' xni'a de'e malsn'. Na' le'ena' chene'ene’
gaqualene' yogus' chio'o bens' Izrael par nich
yedinjecho xtols'schon' na' yezi'ixene' checho.

32 Neto' nezeto' can' ben Diozen' len Jeso'osan'
na' cho'eto' dizs' chei, na' leczo Spirit che Diozan'
nezczen na' cho'en diZs' chei na' Diozan' babsele'e
Spirit che'ens' zon lo'o yichjla'aZdao' bens' ca'
choso'ozenag che'.

33 Na' lechguale bess'sZa'a bens' gwnabia' ca'
cate' gwse'enene' can' goZz Bedsn' lega'aque' na'
gwse'enene' so'ote' apostol ca'. 34 Pero na' lao
jontan' zo to bens' fariseo bens' le Gamaliel.
Chsed chlo'ine' bens' lei de'en bzoj de'e Moi-
sezon' na' gwsa'apschgua bens' le' respet. Na'
Gamalielon' gwzeche' lao jonten' na' bene' men-
dad yess'schoj apostol ca' fuerls Zlac gue'elene'
bens' ca' Za'ans' diZs'. 35 Nach goZe' bens' ca'
Za'ana": —Beno' gwlaz, cheyals' gongaxjcho xbab
nac goncho len bens' quinga par nich goncho
de'en naqus de'e sin'. 36 Le'e yosa'alazs' can'
goqus cats' bchoj ben' le Teudas gwne' de que
naque' bens' zaque'e. Na' do tap gueyoa bens'
boso'ozenag che' na' gwsa'aquene' txen. Pero
na' bzin za gwso'ot bens' le' na' besys'syasslas
bens' ca' gwsa'aque' le' txen, cagus bl goquach
so'one'. 37 Nach gwdechls to benas' Galilea ben' le
Jodas bchoje' ca tyempsn' boso'oguale'e yiS bals
bens' Za' to to yeZz, na' bens' zan gwsa'aquene'
txen na' lecze bZin Za gwso'ote'ene' na' bens' ca'
gwsa'aque' le' txen leczo besys'syasslase’. 38 Na'
de'e na'ans' chona' le'e consejw nga, ljoye' bens'
quinga, bito bi gonecho lega'aque'. La' So de'en
choso'osed choso'olo'ine'ens' naquasn che lega'acze'
gwZin Za cats' yeniton. 39 Na' $a de'en choso'osed
choso'olo'ine'ens’ naquan che Diozen', bito bi
gaques goncho par cui gasslassn. Cheyals' gapcho

cuidad par nich cui tilslencho Diozsn'.

40 Na' gwsa'azlazs' bens' gwnabia' ca' can' goz
Gamalielon' lega'aque’. Nach gwsa'axe' apostol
ca' na' goss'ayine' lega'aque' na' gwso'one' men-
dad cuich no yoso'osed yoso'olo'ine’ che Jeso'osan'
bats'stezachls. Nach boso'osane’ lega'aque'. 41 Na'
ca naqus apostol ca' cate' besys'schoje' gan' goto'
jontan' chesys'sbeine' de que Diozan' bsi'e Xneze
boso'ochi' boso'osaqus’ bens' lega'aque' por ni
che de'en choso'osed choso'olo'ine’ che Jeso'osan'.
42Na' yogue' Za boso'osed boso'olo'iche apostol ca'
che Jesocristan' do liZ bens' na' do cats' chja'aque'
yo'odao’ ablaons'.

6

Beno' ca' chso'onlilaZa' Cristan' gosa'abeje' gaza
bena' par gwsa'aque’ comisyon chega'aque’

1 Na' ca tyempen' zda chanch bens' ca'
chso'onlilazs' Jesocristen' na' bens' ca' chso'e
diZs' griego gwzolao chasa'aZe'eSe'e cheds' no'ols
gozeb ca' entr lega'aque' bito choess'azi'e lebe
len no'ols gozeb ca' entr bens' ca' chso'e dizs'
ebreo cate' chess'ayise' de'en chse'ej chsa'o to
toga'aque'. 2 Nach apostol ca' SiZin bosyo'otobe’
yeziqua'achls bens' ca' chso'onlilazs' Jesocristen'
na' gwse'e lega'aque': —Bito naquen giien par
neto' cuezoto' cuich ogwsed agwlo'ito’ bensd'
xtiZs' Diozsn' par nich chisto' de'en sse'ej asa'o
bens'. 3 De'e na'ans' bens' biSs', lecuej gaze
bens' entr le'e, bens' chnabia' Spirit che Diozan'
yichjla'azda'oga'aque'ena’, bens' zjanaques bens' sin'
na' bens' chso'on de'e giienns', na' le'e gon lao

na'aga'aque’ yeso'ayise' de'en osse'ej ssa'o bens'
ca'. 4Na' neto' sotezs soto' gonto' orasyonns' na'
ogwsed agwlo'ito’ benas' xtizs' Diozen'.

> Na' gwsa'azlazs' yogue' bens' ca' gwso'one'
can' gwse' apostol ca' lega'aque', na' gosa'sbeje'
to bens' le Esteban, bens' chonlilazs'schgua
Diozen' na' chnabi'achgua Spirit che Diozan'
yichjla'aZdaoglie'ena’. Na' leczo gosa'sbeje' Lip na'
Procoro na' Nicanor na' Timon, na' Parmenas
na' Nicolas bens' Antioquia, bens' ben cuine' bens'
Izrael. ¢ Na' boso'ozoe' lega'aque' lao apostol ca' par
nich apostol ca' gwso'one' orasyon chega'aque'
na' boso'oxoa na'aga'aque'ens' yichj bens' ca'
par gwso'o lao na'aga'aque'ens' Zinns' de'en
so'one'ens'.

7 Na' bens' zanch gwse'enene' xtiZs' Xancho
Jesocristen’, na' zan bens' Jerosalenno'
gwso'onlilaZe'ene' mna' lecza zan bxoz ca'
boso'ozenague' na' gwse'ejle'e XtiZe'ena' de'en
boso'osed boso'olo'ine’.

Gosa'azene' Estebanno’

8 Na' ca naqus Estebanns' gwzochgua yels'
guac che Diozan' len le' na' Diozen' goclenchgie'
le'. De'e na'ans' bene' milagr na' bichls de'e
zaque' yesya'sbane bens' lao bens' ca' Za' Jeros-
alenns'. 9 Na' zo to yo'oda'ona’ de'en chasa'sne’
“Yo'odao' che Bena' ca' Gwsa'ac Esclabos”. Bens'
ca' chesa'sdops chass'sZzag na' za'aque' Sirene na'
Alejandria, na' Silisia na' Asia, na' bals bens' ca'
gwzolao gwsa'acyoZe' Estebanns'. 10 Pero na'
bito besya'sZelene' nac yosyo'ozi'e xtizs' Estebanns'
cheds' Spirit che Diozan' bnezZjon le' yels' sin' na'
bzejni'in le' bin' gwne'. 11 Nach gosa'sgo'oyele'e

to chops bens' par boso'oxoayague' gosa'ane' de
que Estebanns' babZia bnite'e de'e Moisezan' ben'
bzoj lei che bens' Izrael ca' na' leczo goss'sne'
de que babZia bnite'e Diozsn'. 12 Na' bens' ca'
gwsa'acyoZs Estebanns' boso'ota boso'one' bens'
lao syodan' na' bens' gols blao che bens' Izrael ca'
na' bens' ca' choso'osed choso'olo'i lei de'en bzoj
de'e Moisezan'. Na'ja'acdoe' gan' zo Estebanns' na'
gwso'oxe'ene' na' goss'sche'ene’ gan' Za' bens' ca'
chassa'snabia’ Izraelan'. 13 Nach besya'syilje' bena'
soe' dizo' glenlazs' bens' gosa'ane' che: —Benga
cuiczs Zize zoe' chzia chnite'e yo'odao' ablao nga
na' lei de'en bzoj de'e Moisezan'. 14 Babeneto' ne'
de que Jeso'os bens' Nasaretsn' yochinje' yo'odao'
ablaona' na' yosSe'e costombr checho ca' de'en ben
de'e Moisezan' mendad naocho.

15Na' bens' gwnabia' ca' na' nots'stezachls bens'
ca' zjochi' gan' chso'one’ yels' jostisen' besas'sgiiie'
cho'alao Estebanns' na' besa'sle'ine’ chactitan ca
cho'alao angl.

7

Choe' Estebanno’ dizZa'

1 Nach ben' naquach bxoz sblaons' goZe' Este-
banns': —¢Enaquen ca nga chass'ana bens' quinga?

2 Nach Estebanns' goZe' lega'aque': —Le'e
bens' golo na' le'e bens' xcuids, legwzenag
chia' len to chops de'e onia' le'e. Diozsn' ben'
naqus le'ezelaogiie bens' zaque'e bloe' laogue'
de'e xaxta'ocho Abraanns' cate'sn gwzoe'
Mesopotamian' antsls ze'e Zjosoe' Aranns'. 3 Na'
Diozan' goZe'ene': “Bchoj laZo'ons' na' ladjo bens'
family chio' na' gwyej joso’ latjo gan' gwlo'ida’ le'.”

4Nach de'e Abraanns'bchoje' gan'Za' bens' Caldea
ca' na' jesoe' Aranns'. Na' bZin Za got de'e xe'ena’
na' gwdechls Diozan' gwche'e de'e Abraanns' nga
gan' zocho. > Diozan' bito bneZjue' de'e Abraanns'
yeZlyons' gaquan che', ni to pedas da'ozsn’, sino
bene' lyebe de que gaquan che bens' ca' ze'e za'ac
lao dia che'ens' cats' bagote', la'ans'sczs cui no
xi'ine' ne'e so cata'an goz Diozan' le' ca'. ¢ Nach
Diozen' leczo goZe'ene' de que xi'in dia che'ens'
Zjosa'anite'e laZz bens' zits' tap gueyoa iz gan'
ssa'aque' esclabos na' yesa'sZaglaochgle'. 7 Nach
Diozen' goZe'ene': “Nada’ gwneZjua' castigw che
nasyonns' gan'so'one'xi'in dia chio' ca' esclabos na'
gona' ca yesya'achoj xi'in dia chio'ons' na' da'aque’
aso'elaoglie'e nada' nga.” 8 Nach Diozan' bene'
lyebe len de'e Abraanns' de que gone' giien len
xi'in dia che'ens'. Na' bene' mendad so Abraanns'
to sefiy de'en ne' sirconsision, le' na' len bens'
byo ca' za'ac lao dia che'ens’ par gacbia' de que
chse'ejle'e che lyebe de'en bene'ens’. De'e na'ana'
cate' goljo xi'ine' Isaaquan' bzo'ebo' sefiyen' to
xmanzebo', na' leczo can' ben de'e Isaaquean' cate'
goljo xi'ine' Jacoban'. Na' ca'aczs ben de'e Jacoban'
len de'e xi'ine' ca' Sizinna' bens' ca' gwsa'ac Sizin
dia che chio'o bens' Izrael.

9Na'xi'in de'e Jacoban' be'en le Jwse, bena' bise'e
ca' gwsa'acxiine' le' na' gwso'ote’'ene’ gosa'azi'
bens' Egipto ca'le'. Pero Diozan' gwzoe'len Jwsen'.
10 Na' goclene'ene' na' bebeje'ene' lao yogua'slol
de'en bZaglaogiie'ena’. Na' Diozsn' bene' par nich
de'e Rei Faraonns' ben' chnabia' Egipton' bebeine’
le' na' gwleje' le' par goque' gobernador che Egip-
ton' na' Faraonns' bzo'ene’ bgiiia bye'lizen'.

11 Na' gwche' to bgliin doxen Egipton' na' leczs
can' goqus Canaanns' na' de'e xaxta'ocho ca' bito
besao'aZelene' de'e ssa'oglie' na' besa'aZaglaochglie'.
12 Pero na' bZin Za bene de'e Jacoban' rsonns' de
trigw Egipton' na' bsele'e de'e xaxta'ocho ca' tSi'i
jesa'axi'en. 13 Na' bechop S§i'i ja'aque' cata' ben
Jwsen' ca besys'syombia' bens' biSe'e ca' le', na'
gwneze Faraonns' ca zjonaqus family che Jwsen'.
14Na' Jwsen' bene' mendad Zjssys'sxi'e xaga'aque'
Jacoban' na' yogus'slol biSs' ljueZje' ca', naqus ca
do gyonsino'e. 15 Can' goqua gwyej Jacoban' Egip-
ton' na' Egipto na' gote', na' leczo na' gwsa'at
xi'ine' ca' bena' ca' zjonaqus xaxta'ocho. 16 Na'
gwdechls besys'syo'e cuerp chega'aque'ens' na'
josya'scuase'ene' to lo'o bloj ba gan' nzi' Siquem, to
yeZlyo de'en gwxi' Abraanns' de'en gwso'ots' Xi'in
Amor bens' Siquem.

17Na' cata' bazon aZin tyemp sagwneZjo Diozen'
lega'aque' yeZlyon' can' bene' lyebe len de'e
Abraanns', bazda chan bens'Izrael ca'Za'laz bena'
Egipto ca'. 18 Na' ca' chac beza' rei che Egipton' na'
rei coban' bito gwnezene' can' goquaslen Jwsen'
nasyon Egipton'. 19 Na' rei nga gwdiljlaZe'e bin'
obde'ine' par bene' mal len de'e xaxta'ocho
bens' Izrael ca', na' bene' mendad Zjssa'scho'on
xi'inga'aque'ena’ par nich yenit dians'. 20 Na' ca
tyempoan' goljo de'e Moisezan' na' bebei Diozan'
le' na' xaxne'ens' bosyo'oscha'ogiie' le' Sons bio'.
21 Pero na' bZin Za benan byen josa'scho'one'ebo’,
na' xi'in rein' to no'ols beZelene'ebo' na' beyo'ebo’
liZe'ena' boscha'ogiie'ebo’ ca xi'ine'. 22 Ca' goquean'
bsed de'e Moisezan' tcho'a tSao' yels' sin' che bens'

Egipto ca’, na' bene' de'e zaque'e na' be'e dizs' de'e
zaque'e.

23 Na' choa ize de'es Moisezen' cats' gwnan
Zjolane'e bena' Izrael gwlaz che' ca'. 24 Na'
jele'ine’ to bens' Egipton' chchi' chsaque'e to bens'
Izraelon', na' goclene' bens' Izraelon' na' bete'
bens' Egipton'. 25 De'e Moisezan' bene' xbab
se'ejni'i bens' Izrael gwlaz che' ca' de que Diozen'
gaquoalene'ene' par yosle' lega'aque' lao na' bens'
Egipto ca', pero na' bito gwse'ejni'i bens' Izrael
ca. 26 Na' beteyo gosa'adilo chops bens' Izrael
ca' entr lega'acze'. Na' bZin de'e Moisezan' go-
quene' gone' par nich yenite'e binlo, na' goze'
lega'aque: “¢Bixchen' chdilalen ljueZjle ca' entr
bens' gwlazzle?” 27 Nach ben' naps dols'ana’
bZigue'e de'e Moisezan' ca'als goZe'ene'": “;No gwna
le' gaco' bens' gwnabia' par gono' yels' jostis
cheto'ons'? 28 ;Elezo che'endo’ goto' nada’ can' beto'
bens' Egipton' nejen'?” 2930 Na' cats' bene de'e
Moisezan' can' goz be'ens' le', nach bxonje' jasoe’
choa iz gan' nzi' Madian la'ans'sczs naque' bens'
zita'len bena' ca'. Na' bSagne'e na' na' gwnits' chopas
xi'ine'.

Na' goc choa iz zoe'ens' cats' bloe' lao to angl
le' latjo daSen' gals'sazs ya'a Sinai. Yo'o anglan' to
lo'o yi' bel chdoljen to lo'o xis yeS$a'. 31 Na' cata'
ble'i de'e Moisezan' can' chaquan’' bebanene’, nach
bgligue'e yelats' par ble'iSa'oglie'ene' na' benene'
cholgiiiz Xancho Diozan' le' che'ene": 32 “Nada'
naca’ Dioz na' de'e xaxta'ogo'o Abraanns),
[saaquen' na' Jacoban' gwso'elaogiie'e nada'”
De'e Moisezan' bZebe', cagus cheyaxjene' agguie'.
33 Na' goz Xanchon' le: “Gwlechj xelo'ona'

par gapo' nada' respet la' latjo gan' zecha'ons'
naquan chia'. 34 Nada' ble'ida' yels' yass' yelo'
zi'ina' chde nasyon chia' Izraelsn' Egipton' na'
babenda' can' chso'onyass'sga’aque’. De'e na'ans'
gaquslenga'aca'ane'’. Da nich asela'a le’ Egipton'.”

35 Diozen' goZe'ene' ca' la'ans'sczs antsle bens'
Izrael ca' cui gose'szi'e che' na' gwse'ene': “¢No
gwna le' gaco' bens' gwnabia' par gono' yels'
jostis cheto'?” Diozan' bsele'e de'e Moisezon' par
gwnabi'e de'e xaxta'ocho ca' na' par nich bebeje'
lega'aque' lao na' bens' Egipto ca’, na' angl che
Diozsn' ben' gwyo'o lo'o yi' belon' gwzoe' goc-
lene'ene’. 36 Na' de'e Moisezan' bebeje' lega'aque'
Egipton' bene' zan milagr na' bichls de'e zaqus'
yebanecho Egipton', na' nisdao’ Exnan' na' latje
dasan'lao choa iz. 37 Na' de'e Moisez na'ans' goZe'
de'e xaxta'ocho ca: “Xancho Diozen' sele'e yeto
bens'lao dia chele par giie'elene' le'e xtiZe'ena' can'
bsele'e nada'. Che be'enan' agwzenagle.” 38 De'e
Moisezan' gwzoe' len de'e xaxta'ocho ca' latje
dasSen'. Na'anglon'be'elene’le' diZzo'lao ya'a Sinain'
goZe'le' diZzo' de'e zaqua'agwzenagcho cheina' de'e
cui te chei. Na' de'e Moisezan' bzejni'ine'en de'e
xaxta'ocho ca' zjondops zjonZag gale'szs ya'ans'.
na' Moisezan' bzoje' diZa'ana' par chio'o.

39 Pero na' de'e xaxta'ocho ca' bito
boso'ozenague' che de'e Moisezan', boso'ozo'ene’
ca'ala. Gwse'enene' Zjoya'aque' Egipton'. 40 Na'
lao zda de'e Moisezon' lao ya'a Sinain', gwse'e
bens' biSe'e Ronna': “Ben lgua'a lsaqus' de'en
Sejni'alaZa'acho, de'e yess'sbialao lao chio'o tnezan'.
La' ca naqus Moisezan' ben' bebej chio'o Egipton’
cuili bin' bagoc che'.” 41 Nach gwso'one' to me'e

go'on dao' de or na' gwso'ote’ no bia yixs' par
gwso'elaogiie'eb na' gwnite'e chesys'sbeine’ len
de'en gwso'one' len ni'a na'aga'aque'ens’. 42 De'e
na'ans' Diozen' gwlejyichje' nasyon Izraelon' na'
be'e latjo gwse'ejni'alaze'e bglizen', bio'ons' na'
beljw ca'. Na' nyoj} de'en gwna Diozsn' can'
gwso'one’' nan:

Le'e bens' Izrael, cagus nadan' be'ela'ole cats'san
betle bia yixs' latjo daZsn'lao choa iz.

43 Benle no lgua'a Isaqua'an gwyejni'alaZa'sle,

na' bi'ale yo'o de lacha'sn gan' gwyejni'alaZa'sle
Igua'a Isaqus' de'en ne' Moloc,

na' bi'ale beljon' gwyejni'alaZzs'sle de'en nzi' Ren-
fan.

Na' de'en bagwlejyichjle nada' de'e na'ans' cueja'
le'e gan' zolen' na' sela'a le'e zite' gan' nzi'
Babilonia.

44 Na' Zlac chaSe' latjo daSsn' de'e xaxta'ocho ca'
gwso'one' to yo'o de lachs' gan' Za' yej ta'a ca' gan'
nyoj lei chega'aque'ens’. Na' gwso'one'en con can'
goZ Diozan' de'e Moisezan' na' con can' blo'ine’
le'. 45 De'e xaxta'ocho ca' boso'osa'ate' yo'o de'e
lachs' chega'aque'ens’ na' yej ta'a ca' gan' nyoj
lei chechons' con ga ja'aque', gwzolaozan tyemp
che de'e Moisezon' na' gwzelaon tyemp che de'e
Rei Dabin'. Na' gwde got de'e Moisezan' de'e Jo-
suen' gwche'e lega'aque' yeZlyon' de'en ben Diozan'
lyebe gwneZjue' lega'aque', na' Diozsn' bene' bens'
ca' Za' yeZ ca' lao na'aga'aque’' cato' gosa'adilalene’
lega'aque'. 46 Na' Diozan' bebeine' de'e Rei Dabin/,
na' de'e Dabin' gone'ene' gone' to yo'odao’ par
Diozan', Dioz ben' leczo gwyejni'alazs' de'e Jacoban'
cana'ate. 47 Pero na' Diozan' bito be'e latjo gon de'e

Dabin' yo'oda'ons’, sino de'e xi'ine' Salomonns'
bene'en. 4 Na'bito snacho de que Diozen' ben' chn-
abia' doxenls zoe' do lo'o yo'o de'e chon benachan’,
sino chac can' gwna Diozen' de'en bzoj to profet
bens' be' xtiZe'ens' cana' nan:
49 Nada' zoa' yoban' chnabia' na' guaqus gona' par
nich gaqus con bin' che'enda’ lao yeZlyon'.
¢Ena' chaquele gonle to liZa'ana' Za?
Nada' bito chyaZjda' yo'o gan' gona' dezcanz.
50 Nada' bena' yogua'ste de'e zjade.
51 De'en cui chzenagle, de'en cui chejle'ele lo'o
la'azda'olen' naquschguale bens' Zod can' gwsa'ac
de'e xaxta'ocho ca'. Cuiczs chzenagle che Spirit
che Diozan'. 52 De'e xaxta'ocho ca' leczo boso'ochi'
boso'osaque'e de'e profet ca' bens' ca' gwso'e
XtiZo' Diozan' cana' na' gwso'ote' lega'aque' cata'sn
gwso'e diZs' can' sels' Diozsn' Xi'ine'ens' ben'
naqus le'ezelaoglie bena' glien. Na' cats' bide'ens’
le'e sbdelene' lao na' bens' ca' gwso'ote'ene'.
53 La'ana'acze nombi'ale lein de'en bneZjw angl ca'
de'e Moisezan' cana’, bitoczs chzenagle chei.

Gwso'ote' Estebanno’

54 Na' cate' Estebanns' goZe' lega'aque'
ca' lechguale bess'sloque’ xte gwsa'oxoje
leyga'aque'ena'. 55 Pero na' Estebanno'
chnabi'achgua Spirit che Diozan' le', bcos
laoglie'en chgliiachgiie' yobalsn' na' ble'ine' yels'
chey che'eni' che Diozsn' na' ble'ine' zecha
Jeso'osan'’ cuit Diozen' chnabi'e txenlen le'. 56 Nach
Estebanns' gwne': —Le'e ggiiiaSc nla'axejo yoban'
na' nla' zecha Jeso'ossn' ben' goljs benach cuit
Diozen' chnabi'e txen len le'.

>7 Nach bens' ca' zjonZagusn' chso'osya'adie’ na'
boso'oseyjw nagga'aque'ens' nach tsi'ize ja'acdoe’
gan' ze' Estebanns'. 58 Nach gosa'sbeje' Estebanns'
fuerls syodan' na' boso'oSiZe'ene' yej. Na' bens'
ca' boso'oSiZzs le' yejon' boso'onezjo xaga'aquen'
de'en zjonchele'ens' to bena' giego' bena' le Saul
par nich gwdape'en. 59 Na' Zlac choso'oSiZe'e Este-
banns' yejon', Estebanns’ bene' orasyonns' gwne':
—Xana' Jeso'os, bezi' nada' yoban'.

60 Nach bzo xibe'lao yon' na' gwne' ziZjo gwne':
—Xana' bito gwneZjo' castigw che bens' quinga
de'en bagwso'onene' nada'.

Na' beyoZ gwne' ca', gote'.

8

Saulon’ blagzeja blagzide' bena' ca’ chso'onlilaZa
Jesocristan'

12 Na' bens' ca' chso'onlilaza' Jesocristen'
Jerosalenns' jeso'scuaSe'e de'e Esteban', na'
g0sa'abeZchgiie' che'.

Na' ca naqus Saulon' Za, gwyazlaZe'e de'en
gwso'ote' de'e Estebanns’. Na' gwde gwso'ote’
de'e Estebanns' bens' blao ca' goss'szolaogiie'
boso'olagzejs boso'olagzide' benas' ca' chasa'adops
chasa'sZag chso'elaogiie'e Jesocristen' Jerosalenns’,
na'zan bens' ca' chso'elao’ Jesocriston' besa'saxonje'
ja'aque' do Jodean', do Samarian', pero bito len
apostol ca'. 3Na' Saulan' gwzolaogtie' cheje'liZ to to
bens' ca' chso'elao’ Jesocristen' chjaxobe' no bens'
byo na' no no'ols par chche'e lega'aque' lizyan'.

T

Beno' Samaria ca' gwse'enene’ diZa' glien diZa'
coba che Jesocristan’

4 Pero na' bens' ca' chso'elao’ Jesocristen' lao
besa'sxonje' ja'aque' doxenls jesa'adixjui'e XtiZo' Je-
socristan'. SNa'tobena'le Lip bena'leczo chonlilaza'
Jesocristen' bZine' to syoda ga mbane Samar-
ian' na' be'e diZza' che Jesocristsan'. ¢ Na' bene'
milagr na' cate' bess'sle'ine’ milagren' de'en bene’
len lega'aque' bens' zan besa'sdobs boso'ozenague'
che'. 7 Bebeje' de'e xio' ca' zjoyo'o zjeyaz lo'o
yichjla'azdao' bens' zan, na' cats' besys'achojon'
chso'osya'adi'an. Na' zan bens' nat to part guejo
cuerp chega'aque'ens' beyone' na' beyone' no
bens' coj. 8 Na' lechguale besya'sbei bens' ca' Za'
syodan'.

9 Na' lao' syodan' zo to bens' goZa' bena' le Si-
mon. De'e zan de'e bene' antsls de'e besys'shane
bens' Samaria ca', bxoayague' lega'aque' goZe' de
que naque' bens' zaque'e. 10 Na' Zlac bene' de'e
ca' yogus' bens' lao' syodan' boso'ozenague' che'
tcho'a tSao', bens' gol ca' na' xte no bi'i xcuids' na'
gosa'ane' che': —Lele bengan' nse'e yels' guac che
Diozen'.

11 Zan iz boso'ozenagteze' che' cheds' ben-
tontene' yichjla'aZzda'oga'aque'ens' len yels' goza'
che'ens’. 12 Pero cate' Lipen' gwdixjui'e diZs'
coba che Jesocriston' len lega'aque' na' bzejni'ine'
lega'aque' can' nabia' Diozan' nots'steze bens' soe'
latje, na' gwse'ejle'e che', na' gosa'achoe' nis, bens'
byo na' no'ols. 13 Na' lenczse Simonns' gwyeijle'e
che’, na' gwchoe' nis na' goque' tozs len Lipan'
gwdalene' le', na' bebanene' ca naqus milagr ca'
de'en chon Lipsn' na' yeziqua'achls de'e zaqus'
yebanczecho.

14 Nach apostol ca' nite' Jerosalenns'
gwse'enene’ de que bens' Samaria ca'
bachoso'ozenague' XtiZa' Diozan', nach
boso'osele'e Bedan'len Juanns' Samarian'. 15-16 Na'
cate' beso'sZine'ena' gwso'one' orasyonns' par
nich so Spirit che Diozan' lo'o yichjla'aZzdao' bens'
Samaria ca', cheds' ca oran' bitons' son lo'o
la'aZda'oga'aque'ena’ la'ana'acze bagoss'acho'e nissn'
gosa'ane' so'onlilaZe'e Jeso'osan'. 17 Nach boso'oxoa
na' apostol ca' yichjga'aque'ens’ par gwzo Spiritsn’
lo'o yichjla'azda'oga'aque'ena’.

18 Na' ble'i Simonns' can' chso'on apostol ca'
choso'oxoa ne'en yichj bens' par chzo Spiriten'len
lega'aque', na' bSabene' lega'aque' mech. 19 Goze'
lega'aque': —Legon par nich nada' gaqus xoa
na'ans'yichjbens'na'so Spiritsn'len lega'aque' can'
chonle.

20 Nach Bedon' gozZe'ene': = —Cuiayi'ileno'
xmecho'ons’ de'en chonlizo' xbabsn' de que
guac si'o yelo' chnabia' che Diozen' len mech.
21 Bito zaco'o par gono' ca naqus de'e nga chonto'
cheds'yichjla'azda'ogo'ona' naquan mallao Diozan'.
22 De'en cheyals' gono', bedinje ca naqus de'e
malsn' chono' na' gwnab goclen lao Diozan' par
nich yezi'ixene' chio' ca naqus xbaban' yo'o lo'o
yichjla'azda'ogo'ona'. 23 Nacbia' chnabia' de'e
malsn' le' de'en yo'o lo'o yichjla'azda'ogo'ons' na'
ngo'on le' nez malsn' gan' cuiayi'o.

24 Nach Simonna' boZi'en goZe' le': —Lenab go-
clen lao Xanchon' par nada' nich ni to de'e nga
bach gwnao' cui gaquasga chia'.

25 Na' lao zjeya'ac Bedsn' len Juannes' Jeros-
alenns' gwso'eche’ xtizo' Diozan' len bens' Za' yez

zan gan' mbane Samarian' na' gwso'e dizs' can'
bagoclen Diozen' lega'aque’'.

Lipan'na’' bena' Etiopian’

26 Nach Xancho Diozan' bsele'e to angl par goZe'
Lipen: —Gwyej gan' xoa nez de'en chetj Jeros-
alenns' na' chden latjo dassn' par yez de'en nzi'
Gasa. 2728 Nach Lipan' gwlo'e nezan' na' lao
zde'ena' ble'ine' to bens' Etiopia zeyo'e to lo'o car-
ret zeze'e gwyeje' Jerosalenns' je'elaoglie'e Diozan'.
Le' naque' to bens' eunoco na' naque' tesorer che
no'ols gwnabia' che bens' Etiopia ca' no'olsn' le'
Candase, na' yo'ote lao na' tesorersn' yoguas'slolte
byen che no'ols gwnabia'ans'. Na' lao zeyo'e lo'o
carreten' chlabe' libr de'en bzoj de'e profet Isa-
iazan' ben' be' xtiZs' Diozan' cana'. 29 Nach Spirit
che Diozan' goZen Lipan: —jJsyexen carreton' na'
gwyejlene' txen.

30 Nach gwyejdoch Lipsn' par joyexene' carretsn'
na' benene' chlab ben' libr de'en bzoj de'e pro-
fet Isaiazen'. Nach gozZe'ene': —¢Echejni'ido' de'en
chlabo'ona'?

31 Na' tesoreran' boZi'en goZe' Lipan': —¢Nacxa
gaqua Sejni'ida'ana'? la" cagus no nla' no
agwzejni'ine'en nada'ans'.

Nach gots'syoine' Lipan' par nich gwloe Lipan'
gwche'elene'ene’.

32Na' part de'en chlabe'ens' nyojen' nan:

Ca to xils' bia nxobs bens' par gote'eb,

na' ca to xile' dao' bia cui chosya'a cats' chSibe'eb,
can' gone', bito bi sne' cate'an yesa'szi'ichize'ene'.
33Na' yesa'aque'e yela' bala'an che'ena'.

Na' bito so'one' yels' jostis che' can' cheyald'
gaquan.

Na' tant bens' mal Sa' ca tyempan',

so'ote'ene’ la'ana'aczo bito bi de'e mal none'.

34 Nach tesorersn' goZe' Lipan': —BenSga go-
clen gwna nada' no chein' na profetsn' ca', ¢ache
cuine'en ne' ca' o Ss che bens' yobla?

35 Nach Lipan' gwzolaogiie' bzejni'ine' bi zejen
part gan' chlab tesorersn' na' lecze goz Lipan' le'
che diZa' giien diZs' coba che Jeso'osan'. 36 Na' ca'
chac besa'sZine' ga Zia nis, nach tesorersn' goze'
Lipan': —Nga Zianis. ¢Ecabi gaques choa' nisen'na'a?

37 Nach Lipan' goZe'ene': —So chejli'o che Je-
socristen' do yichj do laZo'o, guaqus cho' nissn'.

Nach gwne: —Chejli'a de que Jesocristen'
naque' Xi'in Diozan'.

38 Nach bene' mendad bcuezs ben' chsa’ car-
reton' len, nach betj Lipan' len tesorersn' jasa'sZo'e
lo'o nissn' par nich Lipsn' bcho'ene' nis. 39 Na'
cate' besys'achoje' lo'o nissn’, Spirit che Diozan'
le'e beche'ete Lipan' ga yobls, na' bitoch ble'i
tesoreran' le'. Na' mbalaz beza' tesoreran' beyo'e
lo'o carreten'. 40 Nach Lipen' bZine' yeZ de'en nzi'
Asoto na' gwzolaogie' gwdixjui'e diZe' giien diZs'
coba che Jesocristen' to to yez de'e zjochi' gals'szs
xte bZinte' Sesarean'.

9

Diozan'bocobe'yichjla'aZdao' Saulon’

1 Na' Saulsn' con chdacze' cho'e diZs' can'
chene'ene' gote' bens' ca' chso'onlilaze’ Xancho
Jesocristen' na' chdacze' cheyiljlaze'e nacle gone'
gote' lega'aque'. Na' de'e na'ans' gwyeje' lao bens'

gwnabia' che bxoz che nasyon Izraelon'. 2 Na'
Saulen' gwnabene' bens' gwnabia'ans' to yisS de'e
goxe'e yoso'olab bens' Za' to to yo'odao' ca' nits'
Damascon' na' gie'en diZs' snan de que nape'
yels' gwnabia' par sene' bens' ca' bachso'onlilazs’
Jesocristen' na' gwcheje' lega'aque' par ache'e
lega'aque' Jerosalenns', la'ans' bens' byo o no'ols.
3 Na' bneZjue'ene' yiSon' nach gwlo'e nezen' na'
bazon sZine' Damascon' cats' to de repentzs to
be'eni' de'e za' yoban' gwyechjon le'. 4 Na' bglixe'
lao yon'. Na'lao de'ens' benene' che' to bens' le":
—Saul, ¢bixchen' nlagzejo nlagzido' nada'?

5Nach Saulsn' boZi'en goZe': —;No le' Sefior?

Nach be'ens’ goZe'ene': —Nada' Jeso'osan'
nlagzejo nlagzido'. Na' de'en chono' contr nada’,
chone zi' cuino' can' chac che to go'on bia'an
chlibs lao ya la de'en zo lao garrosSan'.

6 Na' do chaz do chZebze' goZe': —Xana' Jeso'os,
¢bin' che'endo’ gona'?

Nach Xanchon' goZe'ene': —Beyas na' gwyej
syoda Damascon' na' to bens'sne'le’'de'en cheyals'
gono'.

7Na' bena' ca' Zag Saulan' benit bechol goc lo'o
yichjla'aZdaoga'aque'ena' de'e tant bess'sZebe' de'en
goquen' na' de'en gwse'enene' xnen' na' cui no
besa'sle'ine’. 8 Nach beyas Saulsn', pero cate'
bexa jelaoglie'ena’ con cuich ble'ine'. Na' bens' ca'
NZague'ena' gwso'oxe'e ne'ens' goss'ache'ene’ Dam-
ascon'. 9Na' Sons Za gwzoe' sin cui ble'ine' na' bito
gle'ej gwdaogle'.

10Na' zo to bena' chonlilazs' Xancho Jesocristen'
Damascon' bens' le Ananias, na' Ananiasen'

ble'idaoglie'ene' Xanchon'. Na' Xanchon' goZe'ene":
—Ananias.

Na' bozZi'en goZe': —Nga zoa' Xana'.

11 Nach Xanchon' goZe'ene': —GwzoZa' na'
gwyej liz Jodas de'en zo lao lqueysn' de'en nzi'
“De'e Licha”, na' nabo' to bens' le Saul bens'
Tarso. Bachone orasyon. 12 Na' babena' par
ble' 1daogue ene' le' Bwyo '0 yo'o gan' zoe'ens' na'
bxoana'ons' jela'ogiie'ens’ par nich yele'ine’.

13 Nach Ananiassn' boZi'en goZe': —Xana,
babenda' bens' zan chso'e xtizs' benga ca naqus
de'e mal juisyen' babene' Jerosalenns' len bens'
ca' bagwlejo' par zjenaque' lazs' na'ona'. 14 Na'
chasa'sne' ze'e nga noxe'e yiS che bxoz sblao
ca' par sene' yogus'alol neto' chonto' orasyon
cholgtiiZto' le'.

15 Nach Xancho Jesocristen' goZe' Ananiasan':
—Gwyej, la' bagwleja' Saulsn' par nich Seje' entr
bens' Izrael ca' na' bens' ca' cui zjenaqus bens'
Izraelna' dolaoreiparsgwzejni'ine' lega'aque' chia’'
nada'. 16 Na' gwlo'ida'ane’ ca naqus de'e yaSs' de'e
zi'de'e gaquo che' de'en sagwzenague' chia'.

17 Nach Ananiassn' gwyeje' gan' zo Saulsn' na'
gwyo'e lo'o yo'ons' na' bxoa ne'ens' jelao Saulsn'
goZe'ene': —Saul dao’, Xancho Jeso'osen' ben'
obloe' laoglie' le' tnez gan' za'ons' babsele'e nada’
par zedslana'a le' par nich yele'ido' na' yedsnabia'
Spirit che Diozen'le'.

18 Nach le'e besya'ayinjte de'e ca' Za' jelaoglie' ca'
zjonaquan canoyid bdi'ejna'le'e bele'iteine'. Nach
le'e gwzoZa'ate' par gwyeje' gan' gwchoe' nisan'.
19 Na' gwdechls beyaogiie' na' beyaclaze'e. Na'

bega'ane' Damascon' yeto chops Za len bens' ca'
chso'onlilazs' Xanchon'.

Saulon'be'e xtiZo' Diozan' Damascon’

20 Na' lgliegwzs gwzolao gwyeje' to to yo'odao’
par be'e diZs' che Jeso'ossn' de que naque' Xi'in
Diozen'. 21 Na' yogus' bens' ca' chse'enene'
dize' de'en be'ens’ chesys'shanene’ na' chse'
ljueZjga'aque': —¢Ecagus bengan' chda chonit
cholane' bens' ca' chso'on orasyonnas'lao Jeso'osan'
Jerosalenns'? na' ¢scagus par na'aczsn' bide' nga
na'a, par sgwcheje' bens' ca' na' Zjue'e lega'aque' lao
bxoz sblao ca'?

22 Pero na' Saulan' tZa tZa goquach be'e diZs' len
yels' chnabia' che Diozen' na' Diozen' goclene'ene’
par be'e dizs' che Jeso'osen' clar de que naque'
ben' bsels' Diozen' par chaclene' benachen’, na'
bens' Izrael ca' Za' Damascon' bito besa'sZelene'
bin' yesa'ane' cheds' gwsa'acbe'ine' de que de'en
che'e lega'aque' naquan de'e li.

Saulon’ bito goque' lao na' bena' Izrael contr che’

T

ca

23 Na' cata' bagoc sSa cho'elen Saulsan' bens'
Damasco ca' xtize' Jesocristan' nach boso'oxia
bens' Izrael ca' so'ote' Saulen'. 24 Na' gosa'anite'e
chsa'ape' to to cho'a puert che ze'ens' de'en
nyechj syodan' par yesa'szene' Saulen' so'ote'ene’
bats'stezo yechoje' pero na' Saulon' gocbe'ine’
ca naquen' bazjschi'inaogiie'ene'. 25 Nach bena'
ca' chso'onlilaZs' Jesocristen' besya'sletje'ene' le'e
ze'ens' Se'elo besya'aglie'ene' to lo'o Zomas cuent goc
bechoje' lao’' syodan'.

Gwyej Saulan’ Jerosalennoa’

26 Na' cate' bezin Saulen' Jerosalenns' gone'ene'
lene' bens' ca' chso'onlilaZs' Jesocristan' na', pero
yogua'alole' besa'aZebe' le', bito gwse'ejle'e So de'e
li bachonlilaZe'e Jesocristan'. 27 Nach Bernaben'
gwche'e Saulen' ja'aque' gan' Za' apostol ca' na'
be'elene’ lega'aque' diZs' can' goquas che Saulsn' lao
ngue'e nezsn' zde' Damascon' goze' lega'aque' de
que Xancho Jeso'osan' be'elene' Saulan' dizs'. Na'
lecza goZ Bernaben'lega'aque' de que Saulen' babe'e
xtiZs' Jeso'osen' Damascon' sin cui chZebe'. 26 Nach
apostol ca' gwse'ejle'e can' goc che Saulsn', nach
gwzolao gwdalen Saulsn' bens' ca' chso'onlilaZs'
Jesocristen' Jerosalenna'. 29 Na' sin cui bi chaz
chZebe' gwzolaogue' chzejni'ine' bens' Izrael ca'
diZa' che Xancho Jeso'ossn'. Na' be'e diZs' len
bens' ca' chsa'ac por dizs' griego, bzejni'ine'
lega'aque' xtiZs' Diozen' clar, pero na' lega'aque'
gwse'enczene' so'ote'ene’. 30 Na' gwsa'acbe'i
bens' ca' chso'onlilazs' Jesocristen' Jerosalenns'
de que bens' ca' bazjschi'inaogiie' so'ote'ene’,
nach gosa'ache'ene' ja'aque' syoda Sesarean' na'
bosyo'osele'ene' par syoda Tarson'.

31 Na' ca naqus bena' ca chasa'adops
chasa'aZague' chso'elaogiie'e Jesocristen' doxenls
Jodean', Galilean' na' Samarian' goss'snite'e binlo,
notoch nono boso'ochi' boso'osaqus’ lega'aque', na'
gwyejach gwso'onlilaZa'sche' Xancho Jeso'osen' na'
boso'ozenague' che' con bin' bzejni'ine' lega'aque'.
Na' Spirit che Diozan' btipachen lazs'sga'aque' na'
benan par gwyanga'aque'.

Beyaque ben' le Eneas

32 Ca naqus Bedan' cheje' to to yeZ gan' Za' bens'
ca' bagwlej Diozan' par zjenaque' laZzs' ne'ens' par
chjslane'e lega'aque', na' to Za gwyeje' jolane'e bens'
ca' Za' Lida. 33 Na' yeZ Lidan' jti'e to bens' le'
Eneas, bens' bachac xon' iz die' caman' cheds' nat
to part cuerp che'ens’. 34 Nach goZz Bedon' le":
—Eneas, Jesocristen' cheyone'le'. Gwyas na' btob
Xcamo'ona'.

Nach le'e gwyaste be'ena’. 35 Na' yogua'alol
bens' Za' Lidan' na' bens' Za' yez de'en nzi'
Saron besa'sle'ine’ be'ens’ babeyaquene', na'
gosd abejylch}e costombr chega'aque' de'en
zjonaogie' par gwso'onlilaZze'e Xancho Jesocristen'.

Dorcasan' bebane’ ladjo bena’ guat ca’
36 Na' ca tyemp na' to syoda de'en nzi' Jope zo to

no'ols le Tabita na' leczoa le' Dorcas. Na' chonlilaZe'e
Jesocristen' na' zoteza zoe' chone' de'e gien,

chaclene' no bens' yasSs' bens' chyazj chchine.
37 Pero na' gocSene Dorcasen' na' gottechgie'
na' besys'sguazje'ene' na' beyoz na' goss'sxo'ene’
lo'o yo'o de'en naqua chop cuia. 38 Na' gals'azo
chega'an yez Lidan' len Jopen' na' bens' ca'
chso'elao’ Jesocriston' Jopen' gosa'snezene' de que
Bedon' zoe' Lidan'. Nach boso'osele'e chops bens'
jse'eta’ayoine' Bedan' gwse'ene': —BenSga goclen
yo0'o len neto' na'atec na'a.

39 Nach Bedoan' le'e gwza'ate' gwyeje' len bens'
ca', na' cate' besa'sZine' Jopen' gosa'ache'ene' lo'o
yo'o gan' xoa bens' guatsan' na' le'e gosa'sbigua'ste
yogus' no'ols gozeb ca' laogiie'ens’ chasa'sbeze'
choso'olo'ine’ le' lachs' de'en ben de'e Dorcasan'
lao bguane', no bestid na' no camis. 40Nach Bedsn'
gwleje' yogua'alol bens' ca' chyo'ols na' bzo xibe'

bene' orasyon. Na' beyechje' chgtiie' cuerp che
no'olen' na' goze'ene': —Tabita, gwyas.

Nach le'e bexa'ate jelao de'e Dorcassn' chgliie'
Bedan' na' le'e bebe'ete’. 41 Nach Bedoan' bexe'e
ne'ena’ bosozZe'ene' nach goxe' no'ols gozeb ca' na'
yeziqua'achls bens' ca' zjonaque' lazs' na' Diozan'
na' blo'ine' lega'aque' de que babeban Dorcasan'.
42Na'yogua'slol benas' Jopen' gwse'enene' rson can'
goquan', na' bens' zanch gwso'onlilaZze'e Xancho
Jesocristen'. 43 Na' Bedsn' bega'ane' Jopen' zan Za,
gwzoe'liZ to bens' le Simon, bens' gocol yid.

10

Bedan'na’ Cornelion’

1 Na' Sesarea na' zo to bena' le Cornelio, naque'
capitan che to gueyoa soldad, na' zjonzi'e “Bens’
I[talia”. 2 La'ana'sczs Cornelion' cui naque' bena'
Izrael, txen len family che' ca' chso'elaogiie'e
Diozen' na' Cornelion' zotezs zoe' chape' Diozan'
respet na' chaclenteze' bens' yass' bens' chyazj
chchine, na' chontezs chone' orasyon lao Diozan'.
3Na' goc che' to Za do cheda Sons ble'idaoglie'ene'
to angl che Diozan' gwyo'e gan' zo'ens' na' anglsn’
goZe'ene': —Cornelio.

4Nach Cornelion' chgiiiachgiie' lao anglsn' na' do
chZebe' goZe'ene': —¢Bixan' Za Xana'?

Nach goz anglon' le: —Diozen' nezene' can'
zotezo z0' chono' orasyon na' chneZjo' de'en
chesa'asyazje bens' ya$s', na' Diozen' chene'ene’
gaqualene' le'. 5 De'e nga gono' na'a, bsels' bena'
Zjasa'sxi'e to bena' zo Jopen' bens'le Simon na'leczs
le Bed. 6 Zoe'liZ to bena' gocol yid na' be'ena’ leczo

lie' Simon, na' liZ ben' zon cho'a nisda'ons’. Na'
Simon Bedan' ane' le' bin' cheyals' gono'.

7 Cats' beza' anglen' Cornelion' goxe' chopas
mos che' ca' na' to soldad bens' chaclen le', na'
soldadan' leczo cho'elaogiie'e Diozan'. 8 Na' Corne-
lion' bzejni'ine' lega'aque' yogua'slolte can' goquan'
nach bsele'e lega'aque' Jopen'. Na' goss'sglie'e
nezan' aZja'aque'.

9Na' beteyon' gals'saza bazja'aque' par yesa'aZine'
lao' syoda Jopen' cats' Bedan' gwlo'e yichjo'o che
yo'o gan' zo'ena' ca do gobiZ par jene' orasyon'.
10-11 Na' lao chone' orasyonns' gwdonchglie' xte
gone'ene' gaogue' lgliegwzo. Na' Zlac chac de'en
gaogue'ena' ble'idaoglie'ene' le'e yoban' chetj ca to
lachs' Xen na' nchej dap squinten na' chetjon par
lao yon'. 12Na' lo'ine' zjeZa' yogua' claste bia yixs'
Za'yeZlyon', bia Zia tap ni'ane'i na' bia zjanxobs le'i
lao yon', na' len bia Zia xile'e bia chas le'e yoban'.
13 Nach benene' goz Diozen' le': —Gwyas Bed na'
bet bia ca' gwdao.

14 Nach Bedan' goZe'ene': —Bito gaoga'aca'ab
Xana'. Ni Slinzs cuins' gaogua' bia zban ca' zjenac
ca' na' bia cui de Isens len lei cheto'ons' gaoto'.

15 Nach Diozsn' goZe' le' de'e agwchope:
—Bian' bach gwnia' gaogo' bito snao' de que bia
azbanga'aquean'.

16 De'e gwyon lase goz Diozan' le' ca' nach begiie
lacha'an le'e yoban'. 17 Zlac chacZejlaZs' Bedsn' bi
zejen ca naqus de'en ble'idaoglie'ene'ens’ bess'aZin
bens' ca' sbsels' Cornelion' cho'a puert che Simon
gocol yiden' bagosa'sanabe' gan' zo liZe'ena'. 18 Nach

ZiZjo gosa'snabe' So le na' zo to bens' leczs le' Si-
mon Bed. 19 Pero Bedan' nechone' xbab che de'en
ble'idaoglie'ene' cats'sczlo goz Spirit che Diozan'
le: —Sona bens' chasya'ayilje' le'. 20 GwzozZa'
na' beyetj gwyejlenga'aque' na' bito gaqusZejlaZo'o
la'ans'acze cul zjonaque' bens' Izrael la' nada’
obselo'sga'aca'ane'ens'.

21 Nach Bedan' beyetje' joSague' bens' ca' sbsels'
Cornelion' nach goZe'lega'aque': —Nga zoa', nadan’
Simon Bedan'. ¢Bin' cheyiljle nada'?

22 Nach gwse' bena' ca' le': —To capitan bena'
le Cornelio sbsele'e neto'. Le' zdacze' chone' de'e
glen na' cho'elaogiie'e Diozen', na' yogus'slol bens'
Izrael ca' chso'e xtiZze'e de que naque' bens' giien.
To angl che Diozen' goZe' le' denabe' Sejo' liZze'ena'
nich sgwzenague' chio' Se bin' yo'one'.

23 Nach gwlo'o Beden' lega'aque' yo'o na'
besys'sga'anlene' le' tZe'. Nach beteyon' Bedan'
gwyase' gwyejlene' lega'aque' na' gwche'e to chops
bens' Jopen' bens' chso'onlilazs' Jesocristen'.

24 Na' Za sgwchop Zei besa'sZine' Sesarean'. Na'
Cornelion' bach ntobe' biSs' ljueZje' na' bens' ca'
nZagusche' migw, DbaZe'e liZe'ena' chesa'sbeze'.
25 Na' cate' bzin Bedesn' liZ Cornelion' le'e bchojte
Cornelion' bSague'ene' na' bzo xibe' laogle'ens’
be'elaoglie'ene'. 26 Na' Bedsn' boso'oZe'ene'
goZe'ene': —BezoZa'. Leczo benach nada'.

27 Na' ne'e cho'elene’ le' diZa'an ca' gwyo'e lo'o
yo'on na' ble'ine' bens' zan baza' lo'o yo'ons'
28 Nach goZe' lega'aque': —Le'e nezczele de que lei
che neto' bens' Izrael nan de que bito cheyals'
So'oto' liZ bens' cui zjanaqus bens' Izrael na' nan

bito cheyals' gonto' txen len le'e cui nacle bens'
Izrael. Pero bach bzejni'i Diozen' nada' de que
ni toze bens' cui cheyals' gona' xbab che' de
que naque' bens' zban par So'a liZe'ena'. 29 De'e
na'ans' cats' bsels'sle bens' ca' bedsss'saxi' nada'
bito goqueaZejlaZa'a S nacls gona' sino babida' do
laZa'ana' na'a che'enda' snezda' ¢bin' gwnio' nada'?

30 Nach Cornelion' goZe'ene': —Na'a chac tap
Za leczo do cheda Sons zoa' sin cui bi naogua),
na' chona' orasyon liZa' nga, cats'sczla ble'ida’ to
bens' byo laogua'ans' nyaze' to lachs' de'e chey
che'eni'. 31 Nach goZe' nada': “Cornelio, ca naqus
orasyon chio'ons' chono', bach bzenag Diozen'
len na' nezene' chnezjo' de'e chyazj chchine bens'
yaSa'. 32 Bsels' to chops bens' Zjesa'sxi'e to bens'
zo Jopen' bens' le Simon Bed. Zoe' liZ to bena'
lecza le Simon, to bens' gocol yid. LiZ bens' gocol
yiden' zon gals'szs cho'a nisda'ons’. Na' cats' l1a'
Bedan' liZo' nga glie'elene' le' diZs'.” 33 Nachean'
le'e bsels'stia’ bens' ca' par beds'sss'sxi'e le', na'
choxcwlentio' de'en bach bido'. Na' nezcze Diozan'
de que yogua'sto' nita'sto’' sgwzenagto' yogua'slolte
de'en baben Diozen' mendad anao'.

Bedon'be'e diza'liZ Cornelion’

34 Nach Bedan' gwzolaogie' be'e diZse'sn gwne':
—De'e li bach nezda' notono nla' bens' snacho
nzo Diozan' le' to §la'aze. 35 Sino que gats'steza
bens' nasyon con bens' chso'elao’ Diozen' do yichj
do lazs'sga'aque' na' chso'one' de'e glien, Diozen'
chebeine’ lega'aque'. 36 Diozen' bsele'e Jesocristen'
par naque' Xan yogua'slol bena', na' bsele'ene' entr
neto' bens' Izrael, na' gwdixjue'ine' neto' de que
guaque soto' binlo len le' So gonlilaZa'sto' Xi'ine'

Jesocristen'. 37 Nezczele can' goque Galilean' na'
doxen Jodean'. De'e Juanns' gwdixjui'e Xtizo'
Diozen' na' bchoe' bens' nis. Na' gwdechls
Jeso'os bens' Nasareton' gwdixjui'e Xtizs' Diozan'.
38 Diozen' gwleje' Jeso'ossn' par chaclene' chio'o
benach na' be'ene' Spirit che'ens' na' yels' chn-
abia'. Na' gwda Jeso'osan' bene' de'e giien na' be-
yone' yogua'slol bens' ca’' chsaqus'szi' gwxiye'ens',
cheds' Diozon' zoe' len le'. 39 Neto' nezeto' na'
cho'eto’ dizs' ca naqus yoguo' de'e giienns' de'e
ben Jeso'osen' na' de'en bsed blo'ine’ Jodean' na'
Jerosalenns', na' leczo ble'ito' can' gwso'ote'ene’
boso'ode'ene' to le'e yag coroz. 40 Pero na'
Diozen' bolis bosbane'ene' ladjo bens' guat ca'
beyon Za na' ben Diozen' par nich Jeso'ossn'
blo'e laogiie' neto'. 41 Cagus yogua'slol bens'
besa'sle'ine’ Jeso'osen' cate’sn bebane' ladjo bens'
guat ca', pero Diozsn' gwleje' neto' par cho'eto’
XtiZe'ena' na' bene' par nich ble'ito'one’. Na' neto'
gle'ej gwdaolento'one’ txen gwde bebane' ladjo
bens' guat ca'. 42 Na' Jeso'osen' bene' mendad
chixjue'ito' benachan' de que Diozan' sbzoe' le' par
achoglaogiie'en che yogua'slol bens' So non' naps
dols', bens' ca’' zjomban na' bens' ca' bagwsa'at, na'
neto' cho'eto' dizs' de que can' gone'. 43 Na' libr ca'
de'en boso'ozoj yogus' profet ca' bens' ca' gwso'e
xtiZzs' Diozen' cana'ate zjsnyojen chess'snan de
que nota'stezo bena'so'onlilaZs' Jesocristen' Diozan'
yezi'ixene' xtolo'sga'aque’ens’.

Spirit che Diozan' gwyo'on lo'o yichjla'aZdao' bals
bena’ cui zjonaqua bena' Izrael

44 Ne'e cho'ete Bedan' diZa'sn ca' cats' Spirit che
Diozen' gwyo'on lo'o yichjla'aZzdao' yogus' bens'
ca' choso'ozenag diZs' de'en choe'ens’. 45 Na'
bens' Izrael ca' chso'onlilazs' Jesocristan', bens'
ca' Zag Bedon' cats'sn bess'sZine' liZ Cornelion',
besya'sbanene' de que Spirit che Diozsen' gwyo'on
lo'o yichjla'aZzdao' bens' ca' cui zjenaqus bens'
Izrael. 46 Gwsa'acbe'ine' gwyo'o Spirit che Diozen'
lo'o yichjla'aZzdao' bens' ca' Za' liz Cornelion' cheds'
gwso'elaogiie'e Diozen' na' gwso'e gwde gwdels
diZs' de'en cui gwse'ejni'ine'. 47 Nach Bedan' goZe'
bens' Izrael ca' Zague': —Bito bi de de'e gwZon
yesa'achoa bens' quinga nisen’, la' nacbia' bazo
Spirit che Diozan' len lega'aque' can' zon len chio'o.

48 Nach Bedsn'bene' mendad gosa'schoe' nis par
g0sa'aneze bens' de que chso'onlilaZe'e Jesocristen'.
Na' gwsa'ats'ayoine'le' par bega'ane' yeto chops Za.

11

Bedon' goZe' bena’ Jerosalen ca' can’' goquan'

1 Na' apostol ca' na' yeziqua'schlo benas' ca'
Za' Jodean' bens' ca' chso'onlilaZs' Jesocristan'
gwse'ene' de que lecze len bens' ca' cui zjenaque
bens' Izrael bachso'one chega'aque’ xtizo' Diozen'.
2 Nach Bedsn' beze'e beyeje' Jerosalenns' gan'
nits' bens' Izrael ca' chso'onlilazs' Jesocristsn' na'
gwsa'acyozZe' le'. 3 Gwse'ene': —¢Bixchen' bag-
wyejo' gan' Za' bens' ca' cui zjonaqus bens' Izrael
na' jtaolenga'aco'one'? Malan' babeno'.

4 Nach Bedsn' gwzolaoglie' be'elene' lega'aque'
dizo'an tcho'a tSao' ca naquan' goqus che’, goZe"
5> —Lao zoa' lao' syoda Jopen' chona' orasyon

Diozsn' bene' par nich ble'idaogie'eda' ca to
lachs' xen nchej dapte squinei ca' chetjon le'e
yoban' za'an gan' zo'ans'. 6 Na' bgliiayana'an na'
ble'ida’' lo'ine' Za'an bia yixe' ca' cha$ yeZlyon'
bia Zia tap ni'a ne'i, na' ble'ida' bia zjenxobs le'i
lao yo, na' bia Zia xile'e bia chas le'e yoban' na'
bals bia ca' zjenacob bia sznia. 7 Na' benda'
gwna Diozsn' nada “Gwyas Bed, na' bet bia
ca' gwdao.” 8 Nach boZia'an gwnia': “Xana', bito
gaoga'aca'ab. Ni Slinzs cuins' gaogua' bia zban ca'
zjonac ca' cheds' cui de lsens len lei cheto'ons'.”
9 Na' de'e agwchop lase Diozan' gwne': “Bian'
bach gwnia' gaogo' bito snao' de que zjonacob
bia zban.” 10 Son §i'i goZe' nada' ca' nach begiie
lacha'an le'e yoban'. 11Ze'e beyoz ble'idaogtie'eda’
de'ens' cats' bla'ac Sons bens' byo gan' zoa'ans'
bens' za'ac Sesarean'. 12 Na' Spirit che Diozan'
bzejni'in nada' de que cheyals' Sa'alenga'aca'ane'
sin cui gaqueaZejlaza'a, na' gwchi'a bens' biSs'acho
quinga Xop gwyejto', na' bZinto' Sesarean' liz
ben' le Cornelio. 13 Nach Cornelion' be'elene'
neto' diZze' can' blo'e lao to angl le' liZe'ens' na'
anglon' goZe'ene": “Bsels’ bens' aZja'ac syoda Jopen'
Zjosa'sxi'e to bena' le Simon Bed. 14 Be'ena’ ane' le'
na' family chio' nac gonle par nich yechojle xni'a
de'e malsn'” 15 Nach cates' bZina' liZ Cornelion'
gwzolaogua' bi'a diZs'sn len lega'aque', na' Spirit
che Diozen' bedsson lo'o yichjla'aZzda'oga'aque'ena’
can' babedsson len chio'o. 16 Nach jsa'alaZa'a
Xtize'" Xancho Jesocristen' can' gwne': “De'e
zaque'ens' can' ben Juanns' bchoe' bens' nis,
pero de'e zaqua'ache' gac chele ca de'en yedsso
Spirit che Diozan' lo'o yichjla'aZzda'olen' nabia'an

le'e.” 17 Na' ca naquen' baben Diozsn' par nich
zo Spirit che'ens' lo'o yichjla'aZdaoga'aque'ens’ can'
babene' len chio'o, nacbia' zon len nots'stezcho
chonlilaZza'scho Xancho Jesocristen'. Na' ¢noxa
naca' nada'ans' par gwZona' gon Diozsn' de'en
chene'ene' gone'?

18 Na' ca beyoZ boso'ozenague' xtiZe' Beden'
bitoch bi bi gosa'sne' contr Bedon' de'en gwyeje'
liZ Cornelion', sino gwso'e yels' choxcwlen che
Diozen', gosa'ane: —Na'a nezecho de que leczos
len bens' ca' cui zjonaqus bens' Izrael chazlazs'
Diozsn' yesys'adinjene' Xtols'sga'aque'ens’ nich
agwneZjue' yelo' mban zejlicane chega'aque’.

Bena' ca’ chso'elao’ Jesocristan’ Antioquian’' gan'
mbane Siria

19 Na' gwde gwso'ot bens' blao che bens'
Izrael ca' Estebanns' goss'szolaoga'aque'
boso'ochi' boso'osaqua‘achglie' yeziqus'schls
bens' ca' chso'onlilaZze' Jesocristan' nach bens'
ca' chso'onlilaZe'ene' gwsa'asslase’, bale' ja'aque'
do Fenisia, do Chipre na' do Antioquia ga
mbane Siria. Na' lao chess'sde'ens’ boso'osed
boso'olo'ine’ con bens' zjonaqus bens' Izrael

XtiZs' Jeso'ossn', bito boso'osed boso'olo'ine'en
bens' ca' cui zjenaques bens' Izrael. 20 Pero na'
to chops bens' Chipre na' bens' Sirene bens'
chso'onlilazs' Jesocristan' cats' leczo besa'sxonje'
ja'aque' Antioquian’, na' na' goss'szolaogue'
g0sa'ayixjue'ine' bena' ca' cui zjonaqus bens' Izrael
diZs' gien diZzs' cobs che Xancho Jesocristsn'.
21 Na' Xanchon' goclene' lega'aque' len yels' guac
che'ens’ na' bens' zan gosa'sbejyichje' costombr

chega'aque' de'en zjonaogie' na' gwso'onlilaze'e
Xanchon'.

22 Na' cate' gwse'ene bens' ca' chso'onlilaZs’
Jesocristen' Jerosalenns' ca naqusn' bachac
Antioquian’, nach boso'ose'e  Bernaben'
par gwyeje' Antioquian'. 23 Na' cate' bZin
Bernaben' Antioquian' ble'ine' de que de'e li
bagoclenchgua Diozsn' bens' ca’, na' lechguale
bebeine’. Nach gwneyoine' lega'aque' nits'stezos
nite'e yoso'ozenague' che Xanchon' do yichj do
laza'sga'aque'. 24 Bernaben' naque' to bena' glen,
na' chonlilaza'schglie' Jesocristen' na' Spirit che
Diozsn' chnabia'an yichjla'azdaoglie'ens'. Na' de'e
na'ans' zanch bens' Antioquian' gwso'onlilaZe'e
Jesocristan'.

25 Gwde na' Bernaben' gwze'e zde' Tarson'
par joyedilje' Saulsn', nach cats' beZelene' le',
gwche'ene' Antioquian'. 26 Na' gosa'anite'e
Antioquian' tgliz gwso'one' txen len bens' ca'
chasa'adops chasa'sZag chso'elao’ Jesocristen'

na' boso'osed boso'olo'ine’ bens' zanch. @ Na'
Antioquia na'atequen’' gwzolao boso'osi'e bens'

ca' chso'onlilazs' Jesocristen' bens' cristian cheds'
choso'ozenague' che Cristen'.

27 Lao nits' Bernaben' na' Saulsn' Antioquian’
besa'sZin bals bens' Jerosalen bens' chsa'aé
choso'ozenene' de'en bagoz Diozen' lega'aque'.

28 Na' entr bens' ca' bess'aZinns' to bens' le
Agabo gwzeche™ lao bena' ca' Z}andopa ZjonZag

chso'elao’ Jesocristean' be'e diZs' can' babzejni'i
Spirit che Diozen' le' de que doxenls yeZlyon'
gats' to bgiiin juisy. Na' cats' bZin Za gwnabia'
ben' le Claudio doxen gan' mbane Roma, cana'

goc bgiiinns' can' gwna Agabon'. 29 Nach bens'
ca' chesa'adops chasa'sZzag chso'elao’ Jesocriston'
Antioquian' boso'oxi'e yesa'stobe' mech par nich
yosa'asele'en osa'aclene’ beno' ljueZjga'aque' ca'
chso'elao’ Jesocristen' gan' mbane Jodean'. Na'
boso'oxi'e de que to toe' yoso'onezjue' segon
ja'aqua'ste’ de'e gaque yoso'oneZjue'. 30 Na'
gwso'one' can' boso'oxi'ens’ nach boso'osele'e
Saulsen' len Bernaben' Jodean' par jsss'sneZjue'
mechan' bens' ca' zjonaque' comisyon che bens'
ca' chso'onlilaza' Jesocristen' Jerosalenns'.

12

Gwso'ote' Jacoban' na’ gosa'ayixjue' Bedon' liZyan'
I Na' ca tyempsn' Rei Erodan' bene' contr bens'
ca' chso'onlilazs' Jesocristen' na' bene' mendad
gosa'azene' bale' na' boso'ochi' boso'osaque'e
lega'aque'. 2 Nach bene' mendad gwso'ote' Jacob
benas' biSs' Juanna' goss'schogue' yene'en len spad.
3Na'gocbe'i Rei Erodsn' chesys'sbeibens' Izrael ca'
de'enbene' mendad gwso'ote' Jacoban', nach bene’
mendad gosas'szene' Bedan' cats' bZin tyemp che
Ini pascon', Inin' cata'sn chsa'ogiie' yetxtil de'en cui
bi xne'i nchixs. 4 Nach Erodan' gwdixjue' Bedasn'
liZyan' na' bsele'e Si'into soldad bens' gwsa'ape'
liZyan', tap gleje' do Za do yel. Erodsn' bene'
xbab cueje'ene' liZyan' te lni pascon' par gone'
yels' jostis che' lao Icue' na' so'ote'ene’. 5 Soldad
ca' gwsa'apa'schglie' Bedan' lao die' lizyan', pero
na' ca naqus bens' ca' chso'onlilaZs' Jesocristan'
gwso'onchgue' orasyon lao Diozen' par Bedsn'.

Diozan' bebeje' Bedon' liZyan'

6 Na' to Ze' ca gwxezo ngiia Erodsn' cueje'
Bedon' lizyan' par so'ote’ene’, Bedoan' de' chtase’
ladjo chops soldad na' ncheje' chops gden, na'
leczo nits'ste soldad bens' chsa'ape’ cho'a puert
che liZzyan'. 7 Cats'sczla to de repentzs to angl
bens' bsels' Xancho Diozen' bZine' lo'o liZyan'
gan' de Bedon', na' gwye'eni'ichgua lo'o liZyan'.
Anglan' bte' cuit le'e Bedon' bosbane'ene’ goZe'ene':
—Na'atec na'a gwyas.

Na' lao or na' le'e besya'syeZte gdenna' zjanchej
na' Bedan'. 8 Nach goZ anglan'le': —Bego'o dobey
chio'ona' na' bolej xelo'on.

Nach ben Bedan' ca'. Nach goze' anglon' le":
—Bechels xadon chio'ons' na' beyo'o len nada'.

9 Nach bechoj Bedsn' zenaogiie'ene', pero bito
gocbe'ine' Ss de'e li angl nan' chon ca' len le', con
goquene' Ss chle'ida'oglie'ene'. 10 BeyoZ besya'adie’
chop cuente gan' nits' soldad ca' chsa'ape' lizZyan',
besya'aZine' gan' zo puert saguanns' de'en naquas
de ya gan' chess'achoje' par chja'aque' lao syo-
dan', con to gwlazzs puerten' byaljon par nich
besya'achoje', na' ca to cuadr babesa'aque' nach
anglen' bocua'ane' Bedan' toze'. 11 Cana'ach
gocbe'i Bedan' de que de'e li babechoje' liZyan',
nach gwne: —Bacheyacbe'ida’ de'e licze Xana'
Diozen' babsele'e angl che'ens’ par bosle' nada' lao
na' Eroden' na' lao de'e ca' chsa'aque bens' Izrael
gwlaz chia' ca' so'one'len nada'.

12Na' nechonte Bedan' xbaban' ca' gwze'e gwyeje'
liZ Maria xna' Juan ben' lecze le Marcos. Na' liz
Maria na' zjendops zjonZag bens' zan chso'one’
orasyon. 13 Nach bsize' cho'a puert saguanns' na'

le'e bchojte to bi'i no'ols le Rode par joguiiabo' no
de'ens'. 14 Na' cate' bZimbo' par ssaljwbo' puertan'
beyombia'abo' Si'i Bedan' na' de'e tant bebeibo'
bito bsaljwbo' puertsn' sino beyejdobo' gan' zZa'
bens' ca' joyeyezbo' lega'aque' de que Bed nan'
zecha cho'a puerten'. 15 Nach bens' ca' gwse'e:
—¢Ecagus chac tonto'onas'?

Pero lebo' gwzoczbo' segor de que le'ena’. Nach
lega'aque' gwse'ebo' de que to angl bens' chaps
chye' Bed na'ans'.

16 Pero Bedan' ne'e chsiZcze' cho'a puertan'. Nach
ja'aque' par boso'osaljue'. Cats'sczla bess'sle’ine’
de que le'ens' besya'sbanene' xte juisy. 17 Nach
Bedoan'bene' sefiylen ne'ens’ par nich gwnite'e Zizs
boso'ozenague' be'e dizs' can' goques bebej Xancho
Diozen'le' liZyan'. Nach leczo goZe' lega'aque' de que
cheyals' yesa'szenene' Jacoban' na' yeziqua'achls
bena' ljueZjga'aque' ca' can' bagoquan'. Nach beze'e
zjoyede' ga yoblo.

18 Nach cats' gwye'eni'ins' yels' goban juisy
gwnits' soldad ca' na' gwso'echgtiie' diZs' gosa'sane'
bixaczxa goqus len Bed na'ans’. 19 Na' ca naqus
Rei Erodon’, bene' mendad jesys'adilje' Bedon' na'
gwnabene' soldad gop ca' nac goquen' bele'. Pero
soldad ca' bitobi rson boso'onezjue'. Nach bene’
mendad gwso'ote' soldad ca'. Nach gwza' Erodan’
Jodean' par jzoe' Sesarean'.

Got Rei Erodon’

20 Eroden' Za, chZa'achglie' bens' Tiro na' bens'
Sidon ca'. Benos' ca' bess'syaZjene' yesa'azi'e de'en
ase'ej asa'oglie’ gan' chnabia' Erodsn'. De'e na'ans'
boso'ocods ljueZj bens' Tiron' na' bens' Sidon ca'

par jesa'anezjue' Blaston' to regal, ben' naqus lao
ne'iliz Erodsn' nach Blaston' gwne' fabor lega'aque'
lao rein'. Gwso'one' ca' par nich bzenag rein'
chega'aque' cats' ja'aque' laoglie'ena' josa'snabe'
yesya'anite'e binlo len le'. 21 Nach Rei Eroden'
bZie' bia' to Za sgwtobe' lega'aque' par sgwzoe'
lban laoga'aque'ens’. Na' cats' bZin Zan' rein'
gwyaze' xalane'e de'en naques xoche de'en chaze'
cate' chone' yels' jostisen' nach gwchi'e XiSne'e gan'
chnabi'e na' bzoe' lban lao bens' ca' Ze'e Za'ans'.
22 Nach benas' ca’' gwso'osye'e gosa'ane': —Diozan'
cho'e diZs' cagus benachan'.

23Na'lao or na' bsels' Xancho Diozan' to angl par
nich bene' ca gocSene rein' gwZia bel bia lo'o le'ena’
na' gote'. Goc che' ca' cheds' be'e latjo gwso'elao’
bens'le' Igua’a sso'elaogiie'e Diozan'.

24 Pero ca naqus xtiZze' Xancho Jesocristen' gosa'
gwlaljochan na' bens' zanch gwse'ejle'e chein'.

25 Na' Bernaben' len Saulan' beyoZz gwso'one’
yogus' de'en naqus so'one' Jerosalenns' nach
besa'aque' jaya'aque' Antioquian'. Na' gosa'ache'e
to bens'le Juan na' lete' Marcos.

13

Bernaben' na' Saulon’ ja'aque' jasa'adixjui'e xtiZo'
Jesocristan'yeZ zita'

1 Na' entr bens' ca' chesa'adops chass'sZag
chso'elaogiie'e Jesocristen' Antioquian' zjelen
bens' chssso'szenene' bens' yobls bi de'e che'e
Diozen' lega'aque', na' zjolen bens' choso'osed
choso'olo'ine’ xtize' Diozan'. Na' lega'aque'
Bernaben', na' Simon ben' zjansi'e Negr, na' Losio

bens' Sirene, na' Saul, na' Manaen. Na' Manaenns'
bgols gwcha'oglie' txen len Rei Erodsn' ben'
gwnabia' Galilean'. 2Na' to Za cui bi zjene'ej zjanao
bens' ca' chso'onlilazs’ Jesocristen', zjendops
zjonZague' chso'one' orasyonns'. Cats'sczla goz
Spirit che Diozan' lega'aque': —Lecuej Bernaben'
len Saulsn' par so'one' xXSina'ana' con gats'stezos
selo'sga’aca’ane’. 3 Nach bens' ca' gwso'onche’
orasyonns' sin cui zjene'ej zjonaogue', nach
boso'oxoa na'aga'aque'ens' yichj Saulen' len yichj
Bernaben'. Gwso'one' ca' par gosas'sguie'e XSin
Diozen' lao na' Bernaben' len Saulen'. Gwde na'
boso'ozeine' lega'aque' diZs'.

Apostol ca’' gwso'e xtiZa' Jesocristan’ Chipre

4 Nach Spirit che Diozen' bsela'sn Bernaben'
len Saulsn' yeZ gan' nzi' Seleusia. @ Na' na'
gwso'e lo'o barcon' par bess'sZine' Chipre. Na'
Chipren' naquen to isla de'en chi' lo'o nisda'ons'.
> Besa'sZine' yeZen' nzi' Salamina gan' mbane
Chipren' na' goss'szolaoglie' gosa'syixjui'e XtizZa'
Diozan' lo'o yo'odao' che bens' Izrael ca'. Na'
zjonche'e Juan ben' leczo le Marcos par chaclene’
lega'aque'. 6 Na' ca' gwsa'aSe' gosa'adie’ doxen
Chipren' par bess'sZine' gan' ne' Pafos. Na' Pafos
na' joss'adie’ to bens' goza' le' Barjesos. Naque'
bens' Izrael na' chxoayague' ne' de que chzenene'
bi de'en che' Diozen' le'. 7 Barjesossn' naque'
migw che gobernador ben' le Sergio Paulo. Sergio
Paulan' naque' to bens' chejni'ichgliei. Na' le'
goxe' Bernaben' na' Saulsn' cheds' gone'ene'
yoso'ozenene' le' xtiZzs' Diozsn'. 8 Na' Barjesosan'
leczo nzi' yeto le Elimas, zejen diZs' benas' goZa'. Le'

gone'ene’ cui Sejle' Sergio Paulsn' xtize' Bernaben'
na' Saulsn'. Nach bZone' par cui yoso'osed
yoso0'olo'i bens' ca' xtiZze' Diozan'. 9 Na' ca naqus
Spirit che Diozen' chnabia'achguan yichjla'azdao'
Saulen', ben' leczo le Pab, nach bcos laoglen'
bgliachglie' Elimasan'. 10 Nach goZe'ene': —Naco'
Xi'iln gwxiye'ens' yelo' goxoayag chio'ons' na' yels'
bens' mal chio'ons'. Bito chazlazZo'o bita'stezs de'e
glenns' na' bito chbezo' can' chZono' yess'snao
bens' diza' li che Xanto' Diozan'. 11 De'e na'ana'
Xanto' Diozsn' gone' castigw chio' na' acholo' to
tyemp, cui gaqus le'ido’ be'eni'insg'.

Nach le'e sgwcholte', gwde ca to bejw lo'o
jelaoglie'ena’, nach gwzolaogie' chgan chtobe'
cheyilje' no goxs' ne'ens’ par yegle'ene' nez.
12 Gobernadoran'ble'ine' can' goquasn' na' gwyejle'e
xtiZs' Xancho Jesocristan', na' bebanchgtieine' can'
nanns'.

Paban' na' Bernaben' ja'aque' Antioquia gan
mbane Pisidia

13 Nach Paben' len bens' ca' nZague'ens'
besa’'aque' Pafossn' gwso'e lo'o barcon' par
besa'sZine' gan' nzi' Perge distrit che Panfilia. Na'
Juan ben'leczs chse'e Marcos gwlejyichje' lega'aque'
beyeje' Jerosalennsa'. 14 Na' Pabasn' len Bernaben'
gwsa'aque' Pergen' na' bess'sZine' Antioquian'
distrit che Pisidia. Na' cats' bZin Za dezcanzan'
ja'aque' yo'oda'ona’ na' jesa'schi'ena’. 15 Na' ca
beyoZ bguab libr gan' nyoj lei che Diozsn' na' de'en
boso'ozoj de'e profet bens' ca' gwso'e xtiZs' Diozan'
cana’, bens' ca' zjonaque gwnabia' che yo'oda'ons'
boso'osele'e to bena' gan' chi' Paban'len Bernaben'
na' goze' lega'aque': —Bens' biSs' So de bi diZs'

T

chene'ele gie'ele aneyoile bens' quinga, guaqus
analen na'a.

16 Nach gwzozZa' Pabsn' na' bene' sefiy len
ne'ens’ par nich nite'e Ziza yoso'ozenague',
nach gwzolaogiue' gwne: —Le'e bens' Izrael
na' nots'stezachle chaple Diozen' respet, le'e
gwzenag. 17 Ca naqus Diozen' ben' cho'elac’
chio'o bens' Izrael gwleje' de'e xaxta'ocho ca'
par bene' lega'aque' to nasyon Xen cata'sn ne'e nite'e
Zjonaque' bens' zits' Egipton', pero bZin Za bebej
Diozen' lega'aque' Egipton' len yels' guac che'ens'.
18 Na' ca choa iz bguo'o bchejlaZze'e len lega'aque'
Zlac gwsa'aSe' latjo daSen'. 19 Diozen' bonitlaogtie'
gaZs nasyon gan' ne' Canaan par nich bneZjue'
de'e xaxta'ocho ca' yeZlyon'. 20 Diozan' bene' ca
gosa'ade tglejo tgliejo bens' gwnabia' ca' gwso'on
yelo' jostis chega'aque'ens' lao tap gueyoa Siyon
iz, xte bZinte tyemp che de'e profet Samuelsn'
ben' be' xtiZs' Diozan' cana'. 21 Nach gosa'snabe'
SO to rei par nabi'e lega'aque' na' Diozsn' bneZjue'
lega'aque' Rel Saulsn' par gwnabi'e choa iz. Saulsn’
goque' xi'in ben' gwle Sis, bens' goljs lao dia che
Benjamin. 22 Gwde na' Diozan' bocui'iZe'e Saulen'
nach bzoe' Rei Dabin' xi'in Jese par gwnabi'e.
Na' Diozan' gwne' che Rei Dabin: “Bach ble'ida’
Dabi xi'in Jesen', yichjla'azdaogiie'ens' naquan tozs
len yichjla'aZdaogua'ana'. Le' gone' yogua'slol can'
che'enda'ans’.” 23 Nach lao dia che Rei Dabin'
gwlej Diozan' Jeso'osen' na' bene' par nich chac
yebeje' chio'o bens' Izrael xni'a de'e malsn' can'
bene' lyebe. 24 Antsls ze'e solao agwsed agwlo'i
Jeso'osen’, de'e Juanns' gwdixjui'e lao yogus'
bens' Izrael ca' de que cheyals' yesys'adinjene'

xtola'sga'aque'ens’ na' yess'schoe' nis. 25 Na' cata'
bZin Za beyoZ ben de'e Juanns' yogus'slol de'en
yo'o lao ne'e gone', goZe' bens' ca: “Nada' bito
naca' ben' chonle xbab naca'. Cagus nada'ans'
ben' chbezle par gaquslene' nasyon chechon'. Ze'e
za' be'ena’ na' de'e tant zaqua'sche' ca nada' xte
bito zaca'a par lechja' xele'ena'.”

26 Beno' biSa', chio'o naccho xi'in dia che de'e
Abraanns' na' entr chio'o nits' yebals beno’
chsa'aps Diozan' respet la'ans'sczs cui zjenaque'
bens' Izrael. Par chio'ons' bsels' Diozan' dizs'
can' gonlilaZza'scho Jeso'ossan' par yebeje' chio'o
xni'a de'e malsn'. 27 Bena' Jerosalen ca' na' bens'
gwnabia' chega'aque' ca' bito gwsa'acbe'ine' de
que Diozen' bsele'e Jeso'osen'. Bito gwse'ejni'ine’
de que che Jeso'os nan' boso'ozoj de'e profet
ca' bens' ca' gwso'e xtiZo' Diozen' cana' le'e
libr ca' choso'olabe’ lo'o yo'odao' ca' yogus' Za
dezcanz. Na' de'en gosa'achoglaogiie'en gwso'ote’
Jeso'osan' goc complir can' nyojen. 28 Sin cui
bi xtols' Jeso'osen' gots', goss'snabene' Pilatsn'
gone' mendad so'ote'ene’. 29 BeyoZ gwso'one'
complir yogus'slolte segon can' nyoj Xtize' Diozan'
gaquo che', besa'saZin bena' bosyo'oletje'ene' le'e yag
corozen' na' bosa'scuase'ene'. 30 Pero na' Diozan'
bolis bosbane'ene’ ladjo bens' guat ca'. 31 Na'
nits' bens' ca' oja'aclen Jeso'osen' Galilean' par
Jerosalenns' na' beyoz bebane' ladjo bens' guat
ca' gwdalene' lega'aque' zan Za. Na' lega'aque'ena’
chso'elene' bens' dizs' de que de'e li mbancze'ens'.

32 De'e na'ana' leczo neto' chyixjue'ito' le'e diza'
glen diZs' coba che Jeso'ossn' par nich snezele de
que bach goc complir lyebe de'en ben Diozan' len



HECHOS 13:33 lix HECHOS 13:41

de'e xaxta'ocho ca'. 33 Na' chio'o naccho xi'in dia
chega'aque'ens’ nezecho baben Diozsn' complir
lyebe de'en bene' len lega'aque' ca de'en bolis
bosbane' Jeso'osan'. Goc can' nyojen' le'e Salmo
sgwchopen' nan: “Le' naco' xi'ina'. NeZza babena'
par nich solao nabi'o len nada'.” 34 Na' nyojschcza
XtiZs' Diozen' ga yoble nan: “Gona’ giien len le'e
can' bena' lyebe len de'e Rei Dabin'.” Na' de'en
nan ca' zejen de que Diozsn' gwne' yolis yosbane'
Jeso'osan' ladjo bens' guat ca' na' bitoch giie'e latjo
gat Jeso'osan' de'e yobla. 35 Le'egateza ca' yeto part
yobls che Salmossn' nan: “Nezda' bito go'o latje
g0Za' cuerp chia'ans’, nada' naca' xi'ino' na' naqus
la'azdaogua'ana' xi'ilaZe' juisy.” 36 Zlac bguan de'e
Rei Dabin' Za, goclene' de'e xaxta'ocho ca' con
can' gone'e Diozan', na' cats' gote' boso'ocuase'ene'
ga bazjongass' de'e xaxta'ocho ca' bagwsa'at, na'
g0Z3' cuerp che'ens’. De'e na'ans' nezecho de que
cagus nyoj Salmosan' che cuine'en. 37 Jeso'osan'
ben' bolis bosban Diozsn', le'ena’ cui goZs' cuerp
che'ensa’. 3% Na' cheyals' anezele bens' biSa',
Jeso'osan' ben' cho'a dizs' chei chezi'ixene' xtols'
bens' ca' chso'onlilaza' le'. 39 Bito chac nitlao xtols'
chio'o benach por ni che choncho bi de'en na lei
de'en bzoj de'e Moisezsn', pero nots'stezcho Ss
chonlilaZa'scho Jesocristen', Diozsn' chnitlaogiie'
xtola'acho ca'. 40 Le'e gapa cuidad par cui gac chele
can' boso'ozoj de'e profet ca' bens' ca' gwso'e Xtizs'
Diozsn' cana’' gan' nan:
41Le'e gon xbab, le'e chonle borl,
gwZin Za cuiayi'ile por ni che de'e cui chejle'ele.
Le'e yebane, cheds' nada' Dioz ze'e gona' de'e
zaqua' yebanele tyemp nga zole na'a,

na' bito Sejle'ele la'ans'sczs So no sna le'e can'
gaquoan'.

Can' gwna Paben' bzejni'ine' bens' ca' za' lo'o

yo'oda'ons'.

42 BeyoZ bzejni'i Paban' bens' Izrael ca' nach
besys'achoje' lo'o yo'oda'ons'. Bens' ca' cuil
gwsa'alje' bens' Izrael sino gwso'on cuinga'aque’
bens' Izrael gwsa'ate'syoine' Paban'len Bernaben'
par oZja'aque' de'e yobls yeZag Xman Za dezcanzsn'
Zjosa'azejni'ine' lega'aque' de'e yobla. 43 Bena' zan
bens' Izrael ca' na' bens' zan bens' bagwso'on
cuinga'aque' bens' Izrael gwse'ejle'e de'en
choso'osed choso'olo'i Pabsn' len Bernaben'
cato'an besys'szaSe'. Na' Paben' len Bernaben'
gosa'aneyo'ine' lega'aque' par nich nits'stezs nite'e
so'onlilaze'e Jesocristen' ben' bsels' Diozen' par
chaclene' chio'o.

44 Na' cate' beZag xman Za dezcanzen', casi
yogua'alol bens' lao' syodan' bess'sZag par
boso'ozenague' xtiZe' Diozen'. 45 Pero bens'
Izrael ca' cui chso'onlilaza' Jesocristan' besa'sle'ine’
catec bens' zanns' nzag na' gwsa'acxi'ine’, nach
gosa'anelaogiie’ contr Pabsn' na' gwso'onle'ega'aque’
che diZe'sn chzejni'i Paban'. 46 Nach Paban'
len Bernaben' sin cui chassa'saZebe' gwse'e bens'
ca: —Babento' complir can' gone'e Diozen'
babzejni'ito' zgua'atec le'e nacle bens' Izrael
XtiZe'ena'. Pero na' de'en cui chene'ele sgwzenagle
Za, Zeje diza' de que bito chene'ele gats' yelo' mban
zejlicane chelen' na' de'e na'ans' sgwzejni'ito'on
bens' ca' cui zjenaqus bens' Izrael. 47 Xanto'

Diozsn' bach bene' mendad gonto' can' nyojen
nan:

Bach nzoa' le'e par co'ole be'eni' chia'ans' lo'o
yichjla'azdao' bens' ca' cui zjonaqus bens'
Izrael

par nich bens' ca' Za' doxenls yeZzlyon' ssa'acbe'ine’
naclsn so'one’

nich yesys'schoje' xni'a de'e malen'.

48 Na' bena' ca' cui zjonaques bena' Izrael beyoz
gwse'ene'ene’ gwne' ca' besys'sbeine’ nach
gosa'ane' glenchguaczen' naqus xtiZe' Diozan'. Nach
yogua' bens' ca' bagwlej Diozsn' par gats' yelo'
mban zejlicane chega'aque'ens’ gwso'onlilaZe'e
Jesocristan'. 49 Ca' goque goss' gwlalje xtiZo'
Xancho Jesocristen' doxen distriten’. 50 Pero
na' bens' Izrael ca' cui gwso'onlilazs' Jesocristsn'
boso'ota boso'one' bens' blao che syodan' na'
no'ols ablao ca' zjenaochgua costombr che bens'
Izrael ca' par nich bosyo'olague' Paben' len
Bernaben' na' besys'sbeje' lega'aque' fuer syodan'
na' distriten'. 51 Nach Pabesn' len Bernaben'
boso'osi'ins ni'aga'aquen' par beZib biSte yon'
de'en Zianns'. Gwso'one' ca' par boso'olo’e de
que bito zjenape' dols' de'en cui chse'ene beno'
ca' yoso'ozenague' che Diozen', nach besa'aque’
joya'aque' gan' ne' Iconio. 52 Pero bens' ca'
chso'onlilaza'  Jesocristan'  gwnits'schguacze'
mbalaz, na' Spirit che Diozsen' gwnabia'an
yichjla'azda'oga'aque'ena’.

14

Paban' na’ Bernaben' besa'aZine' Iconion’
1Na' goquen' bess'sZin Paban'len Bernaben' Ico-

nion' na' ja'aque' yo'odao' che bens' Izrael ca' par
gwso'e xtiZs' Jesocristan' len bens' ca'. Na' Spirit

che Diozan' goclenan lega'aque' par gwso'e diZa'an,
na' bens' zan bens' Izrael ca' gwso'onlilaZe'e Je-
socristen' na' lecze zan bens' cui zjsnaqus bens'
Izrael gwso'onlilaZe'ene'. 2 Pero bens' Izrael ca'
cui gwso'onlilazs' gosa'sgo'oyele'e bens' ca' cuil
zjonaqus bens' Izrael par nich gwso'one' xbab
mal contr Pabsn' len Bernaben'. 3 Na' ca naqus
bens' zan bagwso'onlilazs' Jesocristen' Iconion',
Paban' len Bernaben' besys'sga'ane' sSa syoda Ico-
nion' par gwso'ecze' xtizs' Xancho Jesocristen' sin
cui besa'sazebe'. Na' Xancho Jesocristan' goclene'
lega'aque'len yels' guac che'ens’ par nich gwso'one’
milagr na' bichls de'e besys'sbane bens' nich ca'
gwsa'acbeine' de que diZs' lin' chsoe' Paban' len
Bernaben'na' de que lechguale nzi'ilaZzs' Xancho Je-
socristan’' benachan'. 4Na' bens' ca' Za' lao' syodan'
gwsa'aque' chopls. Bale' goss'ade'e bens' Izrael
ca' na' bale' gosa'ade'e apostol Paban' len Bern-
aben'. 5 Nach yogus' bens' ca' cui gwsa'azlazs' can'
choso'osed choso'olo'i apostol ca', bens' Izrael ca'
na' bens' ca' cui zjonaques bens' Izrael, gosa'snite'e
yels' goxia' len jostis ca' par so'one' contr Paban'
len Bernaben' na' yoso'oSiZe'e lega'aque' yej. ¢ Pero
ca naqus Pabsn' len Bernaben' gwsa'acbeine’
can' bazjonguia bens' ca' so'one' len lega'aque',
nach besys'ssa'aque’ joya'aque' gan' ne' Listra na'
Derbe, na' yeziqua'achls yez ca' gan' mbane Li-
caonia. 7 Na' boso'ozentezene' diZa' coba che Je-
socristen' gata'stezo ja'aque’'.

Boso'osiZe'e Paban'yej lao zoe' Listran’
8 Na' Listra na' jesya'adie’ to bens' nxinje' dezd
goljte', con cui bi bi fuers balor sgwsa'ate'e ni'e ca'

par se'e. 9 Na' chi'iteze' chzenague' choe' Paban'
diZa'sna'. Nach Pabon' bgiiie'ene' na' gocbe'ine’
chejle' be'ens’ de que Diozan' nape' yels' guac par
gone' ca gaqus se'e. 10 Nach Paban' bolgiiiZe'ene'
clar goZe'ene': —GwzozZa'.

Nach le'e gwzoza'ate be'ens’ na' gwzolao chde'.
11 Bens' zan ca' Za'ana' choso'ogliie' can' ben
Paban'na' gosa'ane' diZs' Licaonia: —Bach gwse'etj
Xancho ca' chejni'alaZze'scho gan' zocho nga na'
lega'aque'en zZjonaque' ca benach.

12 Na' gosa'ane' de que Bernaben' naque'
xanga'aque' Jopiter ben' chse'ejni'alaZze'e, na'
de que Pabsn' naque' xanga'aque' ben' nzi'
Mercorio cheds' len' choe' diZze'. 13 Na' yo'odao’
gan' zo xanga'aque' Jopiter ben' chse'ejni'alaZe'e
zon catezs chso'e lao' syodan'. Nach bxoz che
Jopiteran' gwze'e nche'e go'on ca' na' bazjonone'eb
xoche len yej. Nach bxozasn' len bens' ca' Za'ana'
besa'sZine' gan' nits' apostol ca’' gwse'enene' so'ote’
go'on ca' par se'ejni'alaze'e lega'aque’'.

14-15 Pero apostol Bernaben' len Paben' cate'
gwsa'ache'ine' can' so'on bens' ca', gosa'scheze'
Xaga'aque'ens' cheds' bito gwse'enene’ so'on bens'
lao’ syodan' ca'. Gwse'ebe' ladjo bens' ca' gwse'e
lega'aque' ziZjo: —Bens' bito gonle ca'. Leczo
benach neto'. Za'ato' par chyixjue'ito' le'e de
que cheyals' gwsa' yichjla'azda'olen' na' cuejyichjle
costombr quinga de'en naole la' lega'aquen bito
bi zjszaqua'sn. Cuejyichjga'aclen nich gie'ela'ole
Diozan' ben' zo zejlicane, ben' ben yoban', yeZlyon',
nisda'ona’, benach, bia ca' chsa'as, na' bits'stezs
de'en chle'icho le'e yoban', lao yeZlyon' na' lo'o nis.
16 Ca naqus tyemp ca' de'en bagoss'ade, Diozan'

gwdape' yels' chxenlazs' ca de'en goss'ada bens'
gwZa' to to nasyon gwso'one' con can' gwse'enene'.
17 Pero Diozen' syempr zocze' chone' giien len
yogua'alol benachan' par nich yess'snezene' de que
zocze' naque' Dioz. Le'ena' chone' par nich chac
yejon' nich ca' chac de'en chazcho, na' chats' de'en
che'ej chaocho par nich socho mbalaz.

18 Na' la'ana'aczo gwse' Paban' len Bernaben'
bens' Listra ca' de'ens’, cane goss'szoine' par nich
cui gwso'ot bens' ca' go'on ca' par se'ejni'alaze'e
lega'aque'.

19 Ca' chac xonj bena' Izrael bens' nita' Iconio
na' Antioquian' gan' mbane Pisidia, besa'sZine'
Listran', nach goss'sgo'oyele'e bens' Listra ca'
par gwsa'aque' txen boso'oSiZze'e Paban' yej.
Na' gwsa'aquene' Ss bach gwso'ote'ene’ nach
gosa'axobe'ene' fuerls syodan'. 20 Pero bens' ca'
chso'onlilazs’ Jesocristen' josa'sdobe’ gan' de'ens’
nach beyase' na' beyeje' lao syodan' de'e yobls.
Nach beteyo beza' Pabsn' len Bernaben' par
joya'aque' Derben'.

21 Na' leczo gosa'ayixjui'e diZs' glien diZs' coba
che Jesocriston' lao’ syoda Derben' na' bens'
zan gwso'onlilaZe'e Jesocristen'. Gwde na'
besys'ssa’aque’ jesya'aque' Listran', Iconion'
na' Antioquian' de'e yobls. 22 Na' to to syoda
ca' gan' jeya'aque'ens’ boso'otipe' lazs' bena'
ca' chso'onlilaze' Jesocristan' na' gosas'sneyoine'
lega'aque' par nich nits'stezo nite'e so'onlilaZe'e
Jesocristan'. Na' leczo bzejni'ine' lega'aque' de que
nota'atezcho Sa chene'echo nabia' Diozan' chio'o,
de'e zan de'e gaqus de'e chi' saqua'acho. 23 Na'
to to yeZ can' besys'adie'ens’ goss'sbeje' bens'

gols bens' blao par boso'ogiiia boso'oye' bens' ca'
chasa'adops chasa'sZag chso'elaogiie'e Jesocristan'.
Na' Paban' len Bernaben' ze'e yesa'aque' to to
yeZ gwso'one' orasyonns' txen len bens' ca'
chasa'adops chasa'sZaguen' sin cui gwsa'ogle',
gosa'anabe' lao Xancho Jesocristen' gaquelene’
yogua' bens' ca’' bach chso'onlilaZe'ene'.

I

Pabaon' na’ Bernaben'jaya'aque’ Antioquian’' gan
mbane Siria

24 Gwde na' besa'ac Paben' len Bernaben' na'
besyo'adie' distrit che Pisidia par bess'sZine'
distrit che Panfilia. 25 Na' gose'syixjui'e diZe'
che Jesocristen' yeZ de'en nzi' Perge gan' mbane
Panfilian'. BeyoZ na' gwsa'aque' ja'aque' gan' ne'
Atalia. 26 Na' Atalian' besa'aque' besya'ayo'e lo'o
barcw par besys'aZine' Antioquian' gan' mbane
Sirian' gan' gwsa'aque’. Na' ca naqus bens'
Antioquia ca' lega'aque' goso'snabene' Diozan'
gaqualene' Pabon' len Bernaben' par Zjse'ene'
xSin Diozen' cats' cuine' asa'aque’ Zja'aque' yez ca'
par Zjse'ene' XxSin Diozen' de'en babeyoz gwso'one'
na'a. 27 Na' cate' besys'aZin Paban' len Bernaben'
Antioquian', bosyo'otobe' bens' ca' chso'elao’
Jesocristen' nach gwso'e diZs' yogus'slol can'
goqualen Diozan' lega'aque' Zlac josa'adise’ diZs'
glen diZs' cobs che Jesocristan' na' can' ben
Diozen' par nich bens' ca' cui zjeanaqus bens' Izrael
gwso'onlilaZe'e Jesocristen'. 28 SSa besys'sga'ane'
gosa'anite'e len bens' ca' chso'onlilazs' Jesocristsn'
Antioquian'.

15

Apostol ca' boso'oxi'e len bena' Jerosalen
ca' naclo cheyalo' so'on bena' cata' so'onlilaZe'e
Jesocristan'

1 Ca tyempan' to chops bens' gwsa'ac Jodean'
besa'sZine' Antioquian' na' goss'szolaogie'
boso'osed boso'olo’'ine’ bens' ca' chso'onlilaza’
Jesocristan' de que cheyals' yesa'azoe' sefly de'en
ne' sirconsisionns' can' na lei de'en bzoj de'e
Moisezan' par nich cui Zjaya'aque' lao yi' gabilsn'.
2 Pero Paban' len Bernaben' gwsa'acyoZe' bena'
Jodea ca' de'en choso'osed choso'olo'ine’ ca'.
Nach bens' Antioquia ca' benas' ca' bachso'onlilazs'
Jesocristan' gosa'achoglaogiie'en de que Paban' len
Bernaben' na' len yeto chops bens' ljueZjga'aque'
ca' oZja'aque' Jerosalenns' par Zjesys'snite'e yeld'
goxi'a len apostol ca' na' bens' gols blao che
bens' chso'onlilazs' Jesocristen' Jerosalenns' nacls
cheyals' so'one' che de'en choso'osed choso'olo'i
bens'ca'.

3 Nach benas' ca chesa'adops chasa'aZag
chso'elaogiie'e Jesocristan' boso'osele'e lega'aque'
oZja'aque' Jerosalenns'. Na' goss'adie' Fenisia na'
Samaria na' gwso'elene' bens' ca' chso'onlilazs'
Jesocristen' diZs' de que ca naqus bens'
ca' cui zjenaqus bens' Izrael baboso'oSa'
yichjla'azda'oga'aque'ena’ par choso'ozenague' che
Diozan'. Nach bens' Fenisia ca' na' bens' Samaria
ca' besya'sbeichgueine'.

4 Na' cate' beso'sZin Pabsn' len Bernaben'
Jerosalenns' bens' ca' chass'adops chasa'sZag
chso'elao’ Jesocristan' nach bens' gols
bens' blao chega'aque' ca' na' apostol ca'

beso'aSaglaoga'aque'ene' choso'oguape’ lega'aque'
diox. Nach Paban' len Bernaben' gwse'e lega'aque'
yogua'slol can' bagoclen Diozan' lega'aque'. 5 Na'
bals bens' ca' chso'onlilazs' Jesocristen' zjanaque'
bens' fariseo nach goss'szoZe'e goss'sne: —Ca
naqus bens' ca' chso'onlilaZs' Jesocristen', cheyals'
nito'sga'aque' sefly de'en ne' sirconsisionns'
na' cheyals' so'one' can' na lei de'en bzoj de'e
Moisezan' la'ana'scza cui zjonaque' bens' Izrael.

6 Nach bess'sdobs apostol ca' na' bens' gols
blao ca' par boso'oxi'e nacls gaquaczsn'. 7 SSa
bagoc chso'e dizs' cate'aczla gwzoza' Bedsn'
goZe' lega'aque: —Bena' biSs', le'e nezczele de
que cana'ate gwlej Diozen' nada' par jotixjui'a
diZs' glien diZa' coba che Jesocristen' len bens' ca'
cui zjonaques bens' Izrael nich gwso'onlilaze'ene'.
8 Na' ca naqus Diozan' Za, nombi'e yichjla'aZzdao'
yogua'alolte bens'. Na' de'en bsele'e Spirit che'ens'
zon lo'o yichjla'aZdao' bals bens' cui zjenaqus bens'
Izrael can' zon lo'o yichjla'azdao' chio'o, blo'ine’
chio'o de que chazlaze'e can' chso'onlilaze'e
Jesocristen'. 9 Na' bito nacho de que nZa' bene'
len chio'o na' nZa' chone' len lega'aque', sino
beya'a beyibcze' la'azdaoga'aque'ens’ cata'sn
gosa'azolaoglie' chso'onlilaZe'e Jesocristen'. 10 Na'
Za, ¢bixchen' cui chejle'ele che de'en bagoZ Diozan'
nada'? ¢Bixchen' chonlene' prueb Ss leine' can'
ne'ena'? Chene'ele gonle byen yess'snao bens'
ca' cul zjonaque bens' Izrael costombr checho
ca. Tant zdebs zjonaquen xte ni chio'o na'
ni xaxta'ocho ca' cul goqus so'one' yogua'slol
can' nanns'. 11 De'e na'ans' bito naqusn glien

ye'ega'acchone' yesa'anaogie' costombr ca),
cheds' cuin Xancho Jeso'osen' babene' par nich
cui Zjeya'aque' lao yi' gabilen' laogie de'en
nZi'ilaze'e lega'aque' ca'aczen' babene' len chio'o,
na' bito nacho de que zaqua'scho par bene' ca' len
yogua'alolcho.
12Nach yogua' bena' ca' ndops nZagusn' gwnite'e
Ziza par boso'ozenague' gwsoe' Bernaben' len
Paban' diZze' ca naqus ben Diozsn' par nich
gwso'one' milagr na' yeziquos'achlo de'e zaque'
yebanecho entr bens' ca' cui zjsnaqus bens'
Izrael. 13 Na' cate' beyoZz gwsoe' Bernaben' len
Paban' diZs'sns’, lao ne'e nits' bens' ca' Zize gwzoza'
Jacoban' goze' lega'aque': —Bens' bisSa' le'e gwzenag
diZo' nga gua'a. 14 Simon Bedan' bach be'e diZs'
can' babloe' Diozen' yels' guac che'ens' len bens'
ca' cui zjonaques bens' Izrael na' can' bagwleje'
bale' par chso'elaogiie'ene'. 15 Na' de'en chon
Diozan' ca' chotilen de'e ca' boso'ozoj profet ca'
bens' ca' gwso'e xtiZe' Diozen' cana' can' na de'e
nga:
16 Te na' yida' de'e yobls na' gona' par nich nabia'
xi'in dia che de'e Rei Dabin/,
la'ana'sczo na'a cui no xi'in dia che'ens'
chesa'snabia’ na' gona' par nich socze'
nabi'e.
17 Na' zan bens' ca' cui zjenaqus bens' Izrael
so'onlilaZe'e nada' Xanga'aque'.
Beno' ca' Za' yogus' nasyonns' so'ombi'e nada', con
noga'aque'ens' gwleja' par so'ombi'e nada'.
18 Can' gwna Xancho Diozan', ben' chzejni'i chio'o
can' gaqus dezd Za gwlasda'ote.

19 Na' laoglie de'en nyoj XtiZe'ena' nan ca', nada'
achnia' le'e de que cabi cheyals' gonecho bens'
ca' cul zjonaqus bens' Izrael bichls zed, beno'
ca' bagosa'sbejyichj costombr chega'aque'ens'
de'en goss'snaogie' par chso'onlilaZe'e Diozan'.
20 Con gwzojga'acchone' ye'ega'acchone' de que
bito sa'ogiie' no yels' guao de'en chasa'sne’ naqusn
che lgua'a Isaqua'san chse'ejni'alaZs’ bens', na' bito
sa'oglie' bia ca' chso'ote' choso'oSoque' dolba'aban’,
na' bito sa'ogie' chen chega'acobsn'. Na' bito
yesa'azolene' no'ols cui naqus no'ol chega'aque'
na' nic no'ol ca' yess'szolene' bens' cui naqus
be'en chega'aque'. 21 Dezd gwlalte nits' bens' to to
syodan' choso'ozejni'ine' can' na lei de'en bzoj de'e
Moisezan', na' choso'olabe’en lo'o yo'odao’ sblao
chechon' yogus' Za dezcanz. De'e na'ans' cheyals'
goncho mendad so'on bens' ca' cui zjonaqus bens'
Izrael ca cui asa'aque bens' ca' chasa'snao de'en na
lein' de que malsn' chso'on bens' ca'.

22 Na' apostol ca' len bens' gols blao ca' na'
yeziqua'achlo bens' ca' chesa'sdops chass'sZag
chso'elaogiie'e Jesocriston' gwsa'azlaze'e can'
gwna Jacoban', na' boso'oxi'e achoj chops bens'
entr lega'aque' par aZja'aclene' Paban'len Bernaben'
Antioquian'. Nach gosas'sbeje' Jodas Barsabasan'
na' Silasen' bens' zjonaqus bens' blao entr bens'
ca' chso'onlilaZs' Jesocristan' Jerosalenns'. 23 Na'
boso'ozoje' to cart de'e gwso'oxs' bens' ca' na' le'e
carten’' gwse'e lega'aque":

“Neto’ apostol, na' bens' gols blao, na' nochls
neto' chonlilazo'sto’ Jesocristen' chguapto' le'e
diox, le'e nacle bens' ljuezjto' chonlilaZs'schone',
le'e nitsa'sle Antioquian' na' do gan' mbane Siria

na' Silisia. 24 Bagwnezeto' de que to chops bens'
besa'schoj entr neto' babla'aque’ gan' nits'slen’
chso'one' SejlaZa'sle len diZs'sn baboso'ochixs
boso'onize' yichjla'azda'olen' chassa'sane’ de que
cheyals' sole sefiy de'en ne' sirconsisionns'
na' gonle yogua'slol can' na lei de'en bzoj de'e
Moisezan'. Bito nezeto'ons' gwsa'aque' na' cagus
mendad cheto'ons' bedssa'syeze' le'e ca'. 25 Tops
txen naquesto' gwyazlazs'sto' gwlejto' chops bens'
quinga chsels'sga’acto'one’ gan' nits'slen' len
apostol ca' chacchgiieito' chei Bernaben' na'
Pabsn'. 26 La' lega'aque' baboso'osanlazs’ yels'
mban chega'aque'ens’ par chso'one' xSin Xancho
Jesocristen'. 27 Chsels'sto’ Jodasan' na' Silasen' na'
lega'aque' yoso'ozejni'ine' le'e diZzs' cho'a che yogus'
de'en nato' le'e cart nga. 28 ChazlaZa'sto' de'en
babzejni'i Spirit che Diozan' neto' de'en snato' cui
gonle, na' de'e ca' chonan byen cui gonle zjsnaqus
tapzan. 29 Bito cheyals' gaole yels' guao de'en
chasa'ane’ che Igua'a lsaqua'sn chse'ejni'alaza’
bens'. Na' bito gaole bia ca' chso'ote’ choso'oSoque'
do lba'absn'. Na' bito gaole chen chega'acoban'.
Na' bito solenle no'ols cui naqus no'ol chele na'
nic no'olan' solene' bens' cui naqus be'en che'. Ss
bito chonle de'e quinga chonto' mendad cui gonle,
glenna' gonle So ca'. De'e na'azan' chzojto' le'e cart
nga.”

30 Nach boso'ozei bens' ca chso'onlilaza'
Jesocristan' apostol ca' na' bens' ca' yechops
diZze' nach gwsa'aque' ozja'aque' Antioquian'.
Na' cats' bess'sZine' Antioquian' bosyo'otobe’
yogus' bens' ca' chso'onlilaze’ Jesocristen' na'
boso'onezjue' lega'aque' carten' zjsnoxe'ens' par

boso'olabe'en. 31 Na' beyoZ boso'olabe’ carten'
besys'sbeine’ ca naque consejw de'en nyoj
le'ina’. 32 Na' ca naques Jodassn' na' Silassn' leczo
choso'ozenene' bens' bi de'en bagoZz Diozen'
lega'aque'. Nach gwso'elene’ bens' Antioquia
ca' dize' na' boso'otipe’ laZs'sga'aque' par
nich nits'stezs nite'e so'onlilaZze'e Jesocristen'.
33 Zan Za gwnite'e Antioquian' na' cats' bZin
Za par yesa'aque' Zjoya'aque' gan' nits' bens'
ca' boso'osels’ lega'aque', bens' Antioquia ca'
boso'ozeine' lega'aque' diZs' gwse'e de que to
Sao' to glien yesya'aZine'. 34 Pero na' ca naque
Silasan' gwchoglaZe'e yega'ane' na'azs. 35 Nach
leczo Paban' len Bernaben' gwnits'scze' Antioquia
na'azs, na' txen len zan bens' Antioquia ca'
boso'osed boso'olo'ine’ bens' xtiZs' Diozen' na'
boso'ozejni'ine' lega'aque' bi zejen.

Paban’ gwyeje' de'e yoblo gan' bajatixjui'e xtiZo'
Diozan'

36 Na' cate' bagwde to tyemp Paban' goZe' Bern-
aben: —Sejcho yogua'slol syoda ca' gan' bach
jtixjue'echo xtiZs' Xancho Jesocristsn' par zjsyecho
nac chsa'ac bens' ca' chso'onlilazs'ans'.

37 Nach Bernaben' goclaZe'e yess'ache'e Juan
ben' leczo le' Marcos. 38 Pero Paban' bene'
xbab bito naquan gilien yesa'ache'ene’, cheds' Juan
Marcossn' gwlejyichje' lega'aque' Panfilian', bito
bega'anlene' lega'aque' par so'one' xSin Diozan'.
39 Na' gots' to bza$ gual entr Pabsn' na' Bernaben'
xte gosa'sbejyichj ljueZjga'aque'. Bernaben' gwze'e
gwche'e Marcosan' gwso'e to lo'o barcw parja'aque'
Chipren'. 40 Nach Paban' gwze'e gwche'e Silasan',

na' bens' ca' chso'onlilazs' Jesocristsn' Antioquian'
gosa'anabe' lao Xancho Diozen' gaquslene' Paban'
na' Silasen' gatas'steza Zja'aque'. 41 Nach Paban'
len Silasen' goss'adie’ Sirian' na' Silisian' par
boso'otipe' lazas' bens' ca' chso'onlilaZe' Jesocristsen’
to to yez.

16

Temtion' gwzolaogiie' chonlene' Paban’ len
Silasan' xsin Diozan'

1Na' cate' Pabsn' na' Silassn' besa'sZine' Derben'
na' gosa'adie' par bess'sZine' Listran'. Na' Listra
na' zo to bens' chonlilaZzs' Jesocristen' na' le'
Temtio. Xna' Temtion' naque' bens' Izrael na'
chonlilaZe'e Jesocristan', na' xe'ena' naque' bena'
griego. 2 Na' bens' ca' chso'onlilazs’ Jesocristen'
Listran' na' Iconion' gwso'e xtiZe' Temtion' de
que zocze' chone' glien. 3 Nach Paban' gwnabe'
Sejlen Temtion' lega'aque', nach gwchi'ene' gan'
boso'ozo'ene’ sefiy de'en ne' sirconsision par
nich gwsa'azlazs' bens' Izrael ca' Za'ana' ache'ene’
gone' xSin Diozen'. Bzo'ene' sefiyen' cheds' la'
yogue'e zjonezene' de que Xxe'ens' bito naque'
bens' Izrael. 4 Nach gwsa'aque' zja'aque' to to
syoda na' chesss'syixjue'ine' bens' ca' chso'onlilaza'
Jesocristen' noqus'snns’ cui cheyals' so'one’
can' gosa'achoglao apostol ca' na' bens' gols
blao che bens' ca' chso'onlilaze' Jesocristsn'
Jerosalenns'. 5> Nach bens' ca' chass'adops
chasa'saZag chso'elaogiie'e Jesocriston' gwnits'stezs
gwnite'e gwso'onlilaze'ache' Jesocriston' na'
gwyanche' tZa tZa.

Pabon' ble'idaogiie'ene' to bena’ Masedonia
chata'ayoine’ le' Seje' laZe'ena’

6 Ca naque Spirit che Diozen' bito be'en
latjo Sej Paban' na' Silasen' na' Temtion' Asian'
Zjoso'adixjui'e Xtizo' Diozen', de'e na'ans' ja'aque'
Frigia na' Galasia. 7 Na' besas'sZine' galo'azo
gan' mbane Misia. Na' gwsa'aclaZze'e sZja'aque'
gan' nzi' Bitinia, pero lecza bito be'e Spiriten'
latjo oZja'aque'ena’. 8 Nach goss'adie’ Misian'
xte besa'sZinte' gan' nzi' Troas. 9 Na' Ze' na'
Paban' ble'idaoguie'ene' zecha to bens' byo bens'
Masedonia laogiie'ensa’ na' be'ens’ gots'syoine'
le' goZe'ene": “Yo'o Masedonian' par gaqusleno'
neto’.” 10 Nach bsi'ini'a cheto' par gwza'ato'
gwyejto' Masedonian' la' gwyejni'ito' de que
Diozsn' chene'ene' Zjezeneto' bens' ca' dizs'
glen dizs' cobs che Jesocristen', na' nada' Locas
gwya'alena’ Paben'len Silasen' na' Temtion'.

Paban'na' Silasan' ja'aque' Filiposan'

11 Troas na' gwza'ato' gwyo'oto' lo'o barcon'
zdato' licha par galsn' ne' Samotrasia, nach beteyo
bZinto' gan' nzi' Neapolis. 12 Nach Neapolis na'
gwza'ato' par bZinto' gan' ne' Filipos gan' mbane
Masedonian'. Filipossn' naquen to syoda blao gan'
Za' bena' Roma. Na' gwzoto' na' to chops Za. 13 Na'
cate' bzZin Za dezcanzsn' bchojto' fuerls syodan'
par gwyejto' cho'a yaon' gan' chja'aque' chjse'ene'
orasyonns', nach gwche'eto' par be'elento’ no'ol
ca' bazjonZaguen' dizs' gien diZs' cobs che Je-
socristen’. 14 Na' entr no'ol ca' choso'ozenagusn'
len to bens' le Lidia. Naque' bens' syoda Tiatira
na' chote'e lachs' fin de color morad. Lidian'

cho'elaoglie'e Diozen' na' Xancho Diozen' bene' par
nich gone'ene' bzenague' tcho'a tSao' ca naques
diZo' de'en be' Paban'. 15 Na' le'e gwchoate' nis len
family che' ca'. Nach gwdens' gots'syoine' neto'
gwne': —Sa de'e liczo chejle'ele de que chonlilaZa'a
Xancho Jesocristen', le'e So'o yega'anle liza'ana'.

Nach gwyejto' joyega'anto' liZe'ena' cheda'
bencze' byen.

16 Na' goquan to Zlas lao zdato' gan' chac orasy-
onns' beZagto' to no'ol giiego' no'ols yo'o yaz de'e
Xio' lo'o yichjla'aZda'obo'ona' na' chonasn par nich
chac chneya'abo', na' gan xen chombo' par xambo'
ca' de'en chneya'abo'. 17 Nach bedsnaobo' neto'
nZagto' Paban' chosya'abo' nabo': —Bens' quinga
zjonaque' bens' gien xSin Diozen' ben' chnabia'
doxenls. Na' lega'aque' choso'olo'ine’ naquen'
cheyals' goncho par nich cui yeyejcho lao yi'
gabilen'.

18 Zan Za gwnaobo' neto' nabo' ca' xte bZin
Za goque Paban' zed nach gwyechje' goZe' de'e
xio'ona': —Por yels' guac che Jesocristen' chona'
mendad yechojo' lo'o yichjla'aZzdao' bi'i nga.

Nach le'e bechojten.

19 Cate' gwsa'acbe'li xambo'ons' cuich bi
gan so'one' len lebo' nach goss'szene' Paban'
len Silassn' na' jso'e lega'aque' gan' Za' bens'
gwnabia' ca' galo'szo gan' chac ya'a. 20 Nach
cata' besa'sZinlene' lega'aque' lao bens' gwnabia'
ca' nach gwse'e: —Bens' Izrael quinga chsa'aSe'
chasa'sbeque' de'e zed lao' syoda nga. 21 Na'
choso'olo'ine’ costombr de'e cabi cheyals' nao
neto' naqusto' bens' Roma.



HECHOS 16:22 Ixxv HECHOS 16:31

22 Na' bens' ca' Za' lao ya'ana' leczo gwsa'ase'
contr Paban' len Silassn', nach bens' gwnabia' ca’
gwso'one’ mendad goss'alechje' xaga'aque'ens'
par gosa'ayine' lega'aque' Xis. 23 Beyoz
gosa'ayinchgiie' lega'aque', nach boso'oZe'ene'
liZyan' nach gwse'e ben' chaps liZyan' de que
gapachgiie' cuidad len lega'aque'. 24 Cata' gwse'e
ben' chaps liZzyan' ca' nach be'ens’ bZe'e lega'aque'
lo'o cuart liZyan' de'en zo le'ezelaogiie' gan' naqua
biZs'ste na' bchide'e ni'aga'aque'ens’ len yag sep.

25 Na' do chelyans' Pabsn' len Silasen'
nite'e chso'one' orasyon na' chso'ole' no imno
chso'elaogiie'e Diozan' na' pres ca' yeziquoa'achls
choso'ozenague'. 26 Na' to de repentzs
gwxo'ochgua, na' bse'ess'schguan lan yo'o liZyan'
xte bsaljon yogus' puert ca'. Nach yogus' pres
ca' Za'ana' bens' ca' zjonchej gdenns' besys'ayez
gdenno' na'aga'aque'ens' nach yag sepan’' bosansn
ni'aga'aque'ena’. 27 Nach ben' chaps liZyan'
bebanene' na' ble'ine' zjenyaljo puert ca' nach
le'e goljte' spad che'ens' goclazZe'e yeyot cuine’,
goquene' bach besys'sxonj pres ca'ans'. 28 Nach
bisya'a Paban' goZe'ene': —Bito bi gone cuino'. Nga
Z0CZ>s yoguoa'ato'.

29 Nach ben' chaps liZyan' gwnabe' to yi' nach
gwyo'odoe’ zjoguie' gan' de Paban' len Silasen' na'
do chals' chxize' bzo xiben' laoga'aque’ena'’. 30 Na'
le'e bebejte' lega' aque lizyan' nach goze' lega aque':
—¢Bi cheyals' gona' par nich cui yeya'a lao yi'
gabilon'?

31 Nach gwse'ene': —BenlilaZs' Xanto' Jeso'osan'
le' na' family chio' na' gone' ca cui yeyejle lao yi'

gabilen'.

32 Nach le'e gwzolaote Paban' len Silasen'
gwso'elene’ be'ens’ na' family che' ca' xtizs'
Xanchon'. 33 Nach lao or na'ateza be'ens'
gwdibe' lao giie' che Paben' na' che Silasan'.
Nach boss'scho'e be'ens’ nis len family che'
ca'. 34 Nach gwche'e Paban' len Silasan' liZe'ena'
par bye'ej bguaogie' lega'aque'. Na' do family
be'ens’ besys'sbeichglieine' de'en bachso'onlilaZe'e
Jesocristen'.

35 Cate' gwye'eni'ine’ bens' gwnabia' ca
boso'osele'e polsia par jse'eZe' ben' chaps liZyan'
de que yosane' bens' ca' Zjoya'aque'. 36 Nach goz
be'ens’ chaps liZyan' Pabsn: —Ca naques bens'
gwnabia' ca' bach boso'osele'e rson yosana' le'e.
Na' baguaqus Zjoya'acle to Sao' to guien.

37 Nach Paban' goze' polsia ca': —Bagosa'ayine'
neto' lao lcue' sin cui gwso'one’ yels' jostis $s bi
nonto'ons’, len naqusto’ bens' nasyon Roma. ¢Ena'
na'achse'enene' yosyo'osane' neto' ZiZizens'? Da'ac
cuinga'aque' desye'eleje' neto'.

38 Nach polsia ca' jesya'syeZe' bena' gwnabia'
ca' can' goZ Pabesn' lega'aque'. Na' bens' ca'
besa'aZebchglie' cate' gosa'anezene' de que Paban'
na' Silassn' zjonaque' bens' nasyon Roma. 39 Nach
ja'ac bens' gwnabia' ca' gan' zjode Paben' na'
Silasen' jesys'aye'exene’ lega'aque' na' besyas'sbeje'
lega'aque' diZa' Sao' nach gwsa'ata'syoine' lega'aque'
yesa'aque' syodan'. 40 Cats' bechoj Paban' len
Silasen' liZyan' nach ja'aque' liZz Lidian' de'e yobls
par jesye'etipe' laze' bens' ca' chso'onlilazs’ Je-
socristen’, nach besa'aque'.

17

Bena'mal ca’'boso’ota boso'one' bena' Tesalonica
ca'so'one’ contr apostol ca’'

1Cato' besya'asa'ac Paban'len Silasen' besya'adie’
gan' ne' Anfipolis na' Apolonia. Na' le'e
besya'oZinte' to syoda de'en nzi' Tesalonica ga zo
to yo'odao' ga chja'ac bena' Izrael ca'. 2 Na' Paban'
ca costombr checze' gwyeje' lo'o yo'oda'ons' na'
lao Sons Za dezcanz ca' bzejni'ine' lega'aque' XtiZa'
Diozan'. 3 Bzejni'ine' lega'aque' de que XtiZs' Diozan'
de'en boso'ozoj de'e profet ca' bens' ca' gwso'e
XtiZa' Diozan' cana' cho'en diZa' che Cristan' nan de
que yoso'ochi' yoso'osaqua' bena'le' na' so'ote'ene’
na' techls yeyas yebane' ladjo bens' guat ca'
Nach leczs goZe' lega'aque': —Jeso'ossn’ ben' cho'a
diZs' chei, le'ens’ Cristen' ben' bsels' Diozsn' par
chaclene' chio'o.

4 BeyoZ be'e diZs'sna' zan bens' Izrael ca'
gwse'ejle'e che' na' gwsa'aque' txen len Pabsn'
na' Silasen’, na' zan bens' griego bens' gwso'elao’
Diozsn' na' zan no'ols blao leczo gwse'ejle'e che'.
5 Pero na' bens' Izrael ca' cui gwse'ejle'e xtizZa'
Diozsn' gwsa'acxi'ine' Paban' len Silassn' nach
boso'otobe’ xonj bens' mal chsa'as lao lqueysn'
na' txen zjsnaque' boso'ota boso'one' bens' ca'
Za' lao' syodan'. Nach ja'acyalcze' liZ ben' le Jason
chasys'ayilje’ Paben' len Silassn' par yess'sche'e
lega'aque' na' so'one' lega'aque' lao na' bens'
syodan'. 6 Pero cats' besa'aZine'ens' notono Paban'
len Silassn' nita'sna’. Nach gosa'sxobe' Jasonns'
lene' yeto chops bens' ca' chso'onlilaza' Jesocristsn'
jso'e lega'aque' lao bens' ca' chess'snabia’ syodan'.
Na' cats' besa'sZine' lao bens' gwnabia' ca' gwse'e

lega'aque' ziZjo: —Ca naqus bens' quinga chsa'ase'
chasa'sbeque’ de'e zed doxenls na' na'ababla'aque’
gan' nga zocho nga. 7 Na' Jason ni babguialaogtie'
lega'aque' liZe'ena', na' yogue'e chso'one' contr lei
che Rei Sesar de'en naocho na' chssa'ane’ de que
zo yeto rei bens'le Jeso'os.

8 Besa'aZa'achgua bens' lao' syodan' na' bens'
gwnabia' chega'aque' ca' cats' gwse'enene' can'
chasa'ana bens' ca'. 9 Nach Jasonna' len bens'
ljueZje' ca' boso'ozie' mech par nich bosyo'osan
bens' gwnabia' ca' lega'aque'.

Paban'na' Silasan' ja'aque' Berean'

10 Nach bena' ca' chso'onlilaZzs' Jesocristan'
lgliegwzo lao Ze' na' bosyo'ose'e Pabon' len
Silassen' par jeya'aque' gan' ne' Berea. Na' cats'
besys'azine'ena' ja'aque' lo'o yo'odao' che bens'
Izrael ca'. 11 Beno' Berea ca' zjonaquache' bena'
Sao' cle ca bens' Tesalonica ca' na' besys'sbeine’
boso'ozenague'  xtizs'  Jesocristsn' de'en
boso'ozejni'i Paban'len Silassn'lega'aque', na' tzatza
besya'ayilje' gan' nyoj de'e ca' boso'ozejni'ine' par
nich gosa'anezene' $a le can' nan. 12Na' zanga'aque’
gwso'onlilaZe'e Jesocristen', na' lecze zan bens'
griego ca' na' zan no'ols blao. 13 Nach bens' Izrael

ca' Za' Tesalomcan bena ca' cui chso'onlilaza'
Jesocristan', gwse'enene' rson de que Paban'

len Silassan' banite'e Berean' choso'ozenene'
xtizs' Diozen'. Nach gwsa'aque' ja'aque' Berean'
par jesa'sta jesa'ame' bens' lao' syodan'. 14 Pero
bens' ca' chso'onlilaZze' Jesocristen' Berean' le'e
boso'osa’'ate’ Paban' gwyeje' cho'a nisda'ons' pero
na' besys'sga'an Silassn' len Temtion'. 15 Na' bens'

ca' gosa'ago'o lao ne'e jso'e Pabon' syoda Atenas
de'en chi' gan' nzi' Gresia. Na' cats' besa'aque'ens’
Paban' bene' mendad sZja'ac Silassn' len Temtion'
lgliegwzo gan' zoe'ena'.

Paban'bsed blo'ine’ bena' Atenas ca’

16 Na' lao zoe' Atenasan' chbeze' bens' ca/,
cuili biczen' chaque yichjla'azdaogiie'ensa’ chgie'
catequen’ Ze'e Za' Igua'a lsaquen' chse'ejni'alazs’
bens' Atenas ca'. 17 De'e na'ans' bzejni'ine' bens'
Izrael ca' lo'o yo'odao' chega'aque'ens' len yez-
iqua'achls bena' ca' chso'onlilazs' Diozan'. Na' leczo
yogus' Za gwyeje' gan' chac ya'a par je'e Xtize'
Diozen' len bens' ca' Za'ans'. 18 Na' bens' ca'
bazjsnao de'en choso'osed choso'olo'i epicoreo ca'
na' estoico ca' goss'szolaogie' gwso'elene’ Paban'
diZs'. Nach bale' gosa'sne': —¢Bi nga sna de'e giie'
diZs' nga chio'o?

Nach yebale' gosa'ane": —Zedazenljeine' chio'o
che yeto chopas benas' coban' Sejni'alaza'scho.

Gosa'ane' ca' cheds' Paban' bzejni'ine' lega'aque'
diZs' che Jeso'ossn' na' bzejni'ine' lega'aque' can'
beban Jeso'osen' ladjo bens' guat ca'. 19 Nach
gosa'ache'e Paban' to latjo gan' ne' Areopago
gan' cheso'adobe’ par chso'e consejw na' cate'
besa'sZine'ensa’ nach gwse'ene: =~ —Chene'eto’
agwzejni'ido' neto' bi de'e coban' chsed chlo'ido'.
20 La' dize' de'e cuiczs ne'e yeneton' cho'o, na'
chene'eto’ anezeto' bi zejenns'.

21 Na' ca costombr che bens' Atenas ca' na' che
bens' zito' ca' Za' Atenasan' con chase' no gue' dizs'
0 gozenag dizZa' So bi de'e cobs de'e de.

22Nach Pabsn' gwzeche' gwcholga'aque'ens’ gan'
ne' Areopagon' na' goZe' lega'aque': —Le'e bens'
Atenas, chacbe'ida’ de que chejni'alaZs'schguale
lgua'a Isaque' ca'. 23 Cate' gwdia' tnezan' ble'ida’
latjo gan' nits' de'e ca' chejni'alaZs'slen'. Na' entr
latj ca’' gan' nito' de'e ca' chejni'alaZa'slen’ ble'ida’ to
latjo gan' nyojon nan: “Par Xancho be'ens' cui no
nombia”. Ca naqus be'ens’ chejni'alaZs'sle sin cui
nombi'alene’ che be'ena'ans' schyixjue'ida' le'e.

24 Dioz ben' ben yeZlyon' na' yogus'ste de'e de
laogiien', len' chnabi'e yoban' na' yeZlyon'. Bito zoe'
dolo'oyo'o de'e ben benachan' par se'ejni'alaze'e le'.
25 Bito de de'e snacho gon benachsn' par gaquslene'
Diozen' Zals' na'acle bi chyaZjene'. Dioz na'ans'
cho'e yels' mban che yogus'slol bens', chglie'e
lega'aque' biS na' cho'e lega'aque' yoguo'ste de'e
Zjonape'.

26 Na' toza chen bene' benachan' bens' Za' doxen
lao yeZlyon'. Na' bsi'e xneze bat nits' to to bens'
na' gan' nite'e. 27 Diozan' bnite'e yogus' benachen'
lao yeZlyon' par nich ca' yesys'ayilje' nacls so'one’
par nich ca' so'ombi'ene’ na' so'onlilaZe'e tozas le'.
De'e li Diozon' bito zoe' zitsa' len to to chio'o.
28 Le'ena' chone' par nich zocho na' par mban-
cho na' par chdacho, can' gwnaczs to bens' poeta
chele ben' be' diZzo' xoche gwne': “De'e li naccho
dia che Diozan'.” 29 Na' achnia' le'e de'en nac-
cho xi'in dia che Diozen' bito cheyals' gonlizcho
xbab de que le' naque' ca no Igua'a Isaqus' de or,
de plat o de yej, de'e ca' chsa'aljlaze' benachan'
chso'one’. 30 Antsls Diozsn' be'e latjo gwso'on
benachsn' con can' gwna xbab chega'aque'ens’
yels' cui chejni'i chega'aque'. Pero na'a Diozan'

chone' mendad de que yogua'slol bens' Za' doxenls
yeZlyon' yesya'adinjene' xtola'sga'aque'ens’. 31 La'
Diozen' bambeje' Jesocristan' par achoglaogtie'en
che chio'o benach Ss nocho napcho dols'. Na'
Diozen' banZie' bia' batsn' choglaogtie'en che chio'o
benach. Na' de'en bosban Diozan' Jesocristen'ladjo
bens' guat ca' nezecho de que de'e li choglaogiie'en
che chio'o benach na' zdacze' licha ca de'en gone'

32 Cata' beyoZ gwse'enene' gwna Paban' de que
yesya'sban benachan' ladjo bens' guat ca' bale'
gwso'onene' borl na' yebale' gwse'ene: —Na'
gwzenagyetsi'ito' can' cho'o diZs'sna' yetols Za.

33 Ca' goqus beza' Paban' Areopagon' gan' Za'
bens' ca'. 34 Pero na' bals bens' Atenas ca'
gwsa'aque' Pabsn' txen na' gwso'onlilaze'e Je-
socristan’. Na' entr bens' ca' gwsa'ac Paban' txen,
len to bens' byo le Dionisio na' yeto no'ols le
Damaris. Na' Dionision' naque' to bens' gwnabia'
ca' chso'e consejon' Areopagon'.

18

Can'’ goquoa Zlac gwzo Paban’ Corinton’

1 Gwde goc de'e ca' Paban' beze'e Atenaseon' par
gwyeje' gan' ne' Corinto gan' leczo mbane Gresian'.
2 Cate' bZine' Corinton' beZague' to bena' Izrael
le Aquila bens' yeZz Ponto, na' no'ol che'ens' le'
Prisila. Ze'e besys'sZingale' Corinton' zeya'aque'
Italia, cheds' Rei Claudion' ben' chnabia' Italian'
bene' mendad besya'sZas yoguas'slol bens' Izrael ca'
Za' Roman'. 3 Nach gwyej Paban' liZga'aque'ena’ na'
gwzoe' len lega'aque'. Na' txen gwso'one' yo'o de
lacha' cheds' leczo chac gon Pabean' len na' lenns'

naqus Zin che Aquilan' na' Prisilan'. 4Na' yogus' Za
dezcanz Paban' gwyeje' yo'odao' che bens' Izrael
ca' na' jozejni'ine' lega'aque' che Jesocristen' par
nich so'onlilaZe'ene' na' lenczs bens' cui zjenaqus
bens' Izrael chja'ac yo'oda'ons'.

> Na' cate' gwsa'ac Silasen' len Temtion' Mase-
donian' par bess'sZine' gan' zo Paban' bess'sle'ine’
can' chon Paban' cho'eczs laZe'e chyixjui'e xtiza'
Jeso'osan' na' chzejni'ine' bens' Izrael ca' de que
Jeso'osan' naque' Cristan' ben' chasa'sbeze' ssels’
Diozan' par gaquslene' lega'aque'. 6 Pero bena'
Izrael ca' besa'sZe'e apostol Paban' na' boso'oZia
boso'onite’'ene’. Nach Paban' bse'ess xe'ens' par
blo'e de que bito bi dols' nape' che de'e malsn'
chso'one', na' gozZe' lega'aque': —Bito bi dold'
napa' nada' de'en cuiayi'ile zejlicane. Le'e naple
dols'ana’. Na'dezd na'aZjesed Zjslo'ida' bena' ca' cui
zjanaque bens' Izrael.

7 Nach bechoje' lo'o yo'oda'ons' na' beze'e
bezine' liZ to bens' le Josto. Josto na'ans' zotezs
zoe' cho'elaogiie'e Diozsn' na' liZe'ens' zon cuit
yo'oda'ona'. 8 Na' zo to bena' le Crispo bens' naqus
bens' gwnabia' che yo'oda'ons’. Na' Crispon' len
yogua'slol family che'ens' gwso'onlilaZe'e Xancho
Jesocristen'. Le'egatezo ca' bena' zan bens' Corinto
ca' boso'ozenag che de'en sbsed blo'i Paben'
gwso'onlilaZe'e Jesocristan' na' goss'schoe' nis.
9 Na' goquen' to Ze' ble'idaogiie'e Paban' Xancho
Jesocristen’, na' Xanchon' goZe' Pabsn': —Bito
Zebo'. Gwzotezs gwzo be' xtiZa'ans' na' bito so'
Zizs. 19Nada' zocza' len le' na' bito gua'a latje no bi
gone le', cheds' bens' zan Za' lao' syoda nga bens'

so'onlilazo' nada'.

11 Ca' goquan' bega'an Paben' tgliiz yo'o gasje
Corinton' par bsed blo'ine' lega'aque' XtiZs' Diozan'.

12 Na' ca tyempen' be'ens' le Galion naque'
gobernador na' chnabi'e gan' nzi' Acaya. Nach
bens' Izrael ca' Za' Corinton' bens' ca' cui
chso'onlilazs’ gwsa'aque' tozs par gwso'one'
contr Paban'. Nach gosa'sche'ene’ jso'ene' gan'
chon gobernadoran' yels' jostisen'. 13 Na' cate'
besa'saZine'ena' gwse'e gobernadoran: —Ca naqus
benga zZa, chde' chgo'oyele'e to to bens' par nich
so'one' bi de'e cobs par se'ejni'alaZe'e Diozen' na'
nZa'alan' na lein' Sejni'alaZa'achone’'.

14 Bach zotequan' sne Paben' cats'sczla goz
Galionns' bens' Izrael ca: —Ca naques de'e nga
chaole xya nga, Zala' naquan to no falt o tono de'e
malchgua, gona'an yels' jostis. 15 Pero naqusn che
diZa'aza na' che la bens' na' che lei chelen'. Le'e
gwye' nacls gonle. Nada' bito co'o lao na'a gona'
yels' jostis che de'en nac ca'.

16 Nach boSaSe' lega'aque' gan' chone' yels'
jostisan'. 17 Nach bens' ca' cui zjenaqus bens'
Izrael boso'onize' Sostenessn' be'ens' naqus bens'
gwnabia' che yo'oda'ons’. Na' gwso'ot goss'ayine'
le' lao Galionna' pero bito bi cas ben Galionns'
lega'aque'.

Paban' beyeje' Antioquian' par jatixjui'e XtiZo'
Diozan' de'e gwyone
18 Gwde goc ca' yezan Za gwzoch Paban'

Corinton' nach cate' beze'ens' bzeine' bens' ca'
bachso'onlilazs' Jesocristen' diZs' nach beze'e

beyo'e to lo'o barcw. Na' beyeje' Sirian' na'
gwche'e Prisilan' na' be'en che' Aquilan'. Na' cats'

beso'aZine' Sencrean' besys'schoje' lo'o barcon'
par ja'aque' lao yeZon'. Na' antsls ze'e yesa'aque'
Sencrean' bsib yichj Paban' par blo'e de que bach
bene' complir to de'en bene' lyebe lao Diozen'.
19 Nach besya'syo'e lo'o barcon' par besys'sZine'
Efeson’' gan' besys'sga'an Aquilan' na' Prisilan'.
Na' Paban' gozeje' lo'o yo'odao' che bens' Izrael
ca' par be'elene' lega'aque' xtiZs' Diozen'. 20 Na'
bens' ca' Za' lo'o yo'oda'ons' gwsa'ata'syoine' le'
yega'anache' len lega'aque', pero bito gone'ene'.
21 Nach bzeine' lega'aque' diZs' goZe': —Chonan
byen soa' Ini de'en So'o Jerosalenns', pero
glidachcza' delana'a le'e yetSi'i So Diozsn' glie'e
latje.

Nach beze'e Efeson’. 22 Cats' bZine' Sesarean'
nach gwdie' gwyeje' Jerosalenns' na' bguape' diox
bens' ca' chasa'sdops chasa'sZag chso'elaogiie'e Je-
socriston’' na', nach beze'e beyeje' Antioquian' gan'
mbane Sirian'. 23 Gwde to tyemp gwzoe' Antio-
quian', nach gwyeje' gan' mbane Galasian' na'
Frigian'jotipe'lazs' bens' ca' chass'sdops chesa'sZag
chso'elao’ Jesocristan' to to yez.

Apolosan’ gwdixjui'e xtiZa' Diozon' Efeson’

24 Na' tyemp na' bZin to bens' Izrael Efeson' na'
le' Apolos. Apolosan’' naque' bens' Alejandria, na'
chaccho'e diZs'lao'lcue' na' bansede' binlo can' na
xtiZs' Diozen' de'en nyojen'. 25 Apolossn' gwnezene'
che de'e giien ca' ben Xancho Jeso'osen' na' de'e
ca' bsed blo'ine'. Na' do yichj do laZe'e be'e diza'
bzejni'ine' tcho'a tSao' de'en nezene' che Jeso'osan'
la'ana'scza con de'en sbsed sblo'i de'e Juanns' na'
can' bchoe' bens' nis na'azen' nezene'. 26 Nach

Apolosen' sin cui chaz chzebe' gwzolao be'e dizs'
che Xanchon' lo'o yo'odao’ che bens' Izrael ca'.
Na' gwse'ene’ Prisilan’ na' be'en che' Aquilan' can'
chzejni'i Apolosan' nach gosa'sche'e le' partls na'
boso'ozejni'ichene' le' cuaselol can' na' Diozan' che
Jeso'osan'. 27 Na' ca naque Apolosan' gone'ene'
Seje' gan' ne' Acaya, na' bens' ca' chso'onlilazs’
Jesocristen' Efeson’ besys'sbeine’ de'en gone'ene'
Seje' na' boso'ozoje' to cart de'e bexe'e par bens'
ca' chso'onlilaZe'e Jesocristen' Acayan' par nich
yoso'ozenag bens' ca' che' na' so'one' giien len
le'. Na' cats' bZin Apolosan' Acayan' goclenchgtie'
bens' ca' bagoclen Diozan' par chso'onlilaze'e Je-
socristen'. 22 Na'lao lcue' bsed blo'ine' bens' Izrael
ca' de que clelon’' chso'one' xbab che Jeso'osen’, na'
bzejni'ine' lega'aque' can' nyoj Xtize' Diozen' de que
Jeso'osan' naque’ Cristan' ben' chasa'sbeze' yids par
gaquoalene' lega'aque'. Na' Diozsn' goclene' Apo-
losan' par nich cui bi goss'sana bens' Izrael ca' ca
dizs' de'en be'ens'.

19

Can' goqua Zlac gwzo Paban' Efeson’

1 Na' Zlac zo Apolosan' Corinton', Paban' beze'e
na' bedie' yeZz ca' zjochi' do ya'ada'ons' na'
bezinte' Efeson’. Efeso na' beZague' bals bens' ca'
bachso'onlilaZs' Jeso'osan'. 2 Nach goZe' lega'aque':
—¢Ezedaso Spirit che Diozan' lo'o yichjla'azda'olen'
cata'an gwzolao chonlilaZa'sle Jesocristan'?

Nach bens' ca' gwse'ene': —Bito ne'e yeneto' So
zo Spirit che Diozan'.

3 Nach goze'e lega'aque': —¢Nacxan' gwchoale
nisen' Za?

Nach gwse'ene': —Gwchoato' nissn' can' bzejni'i
de'e Juanna'.

4 Nach goZ Paben' lega'aque': —De'e Juanna'
bchoe' bens' ca' besys'adinje xtols'sga'aque'ens'
nis pero na' leczo goZe' lega'aque' de que cheyals'
so'onlilaze'e be'ens’ ze'e sels’ Diozen' par
gaquelene' nasyon Izraelsn', na' be'ens' ne' ca'
le'ena’ Jeso'osan'.

5 BeyoZ boso'ozenague' can' gwna Paban' nach
gosa'achoe' nisen' de'e yobls par bess'slo’e de
que chso'onlilaZe'e Xancho Jeso'osen'. ¢ Nach
Paban' gwxoa ne'ens' yichjga'aque'ens’ na' Spirit
che Diozen' bedsson lo'o yichjla'azdao' to toga'aque’
na' bensn par nich goss'ane' gwde gwdels dizs' na'
leczo gosa'ayixjui'e bi de'en goz Diozen' lega'aque'.
7Na' entr yogua'aga'aque’ zjonaqus ca do SiZine'.

8 Na' ca do Son bio' bsed blo'i Pabsn', na' sin

cui chaz chzebe' bee xtiZa' Diozan' len bena ca
chasa’ adopa chasa'aZag lo'o yo'oda'onas’ chzejni'ine'

lega'aque' par nich gwse'ejle' zane' de que Diozan'
chnabi'e con nota'stezs bens' chso'e latja. 9 Pero
besa'achoj bale bens' zjonaqus yichjla'azdao' Zod
bens' cui gwse'ejle'eczo na' delant bens' ca' zZa'ana'
boso'oZia boso'onite'e de'en sbsed sbloi Paban'
che Jesocristan'. Paban' bechoje' gan' Ze'ena' na'
lecza bebeje' benas' ca' bachso'onlilaZs' Jesocristen',
na' gwche'e lega'aque' gan' zo to yo'o scuel che
to bens' le Tiranno na' lo'o yo'o scuelen' bsed
ablo'ichene' lega'aque' yogua' Za. 10 Na' lao chop
iz ben Paben' ca', yogua'slol bens' Za' Asian' bens'
Zjonaques bens' Izrael na' bens' cui zjonaqus bens'
Izrael gwse'enene' xtiZa' Xancho Jeso'osan'. 11 Na'
Diozan' bene' par nich Paban' bene' milagr de'e

besys'sbanchglieine'. 12 No bey na'azs na' no
lachs' na'azs Ss babchelsn cuerp che Paban' nach
chjesyas'ssane’'en gan' zjade bens' glie' ca' na' le'e
chasys'ayacteine' che yiZgiie'en chse'ine’, na' bena'
ca' yo'o yaz no de'e xio' yichjla'aZzda'oga'aque'ena’
lecza chesyas'achojen.

13 Nach bals bens' Izrael ca' bens' ca' chsa'a$
chso'one' rmech len yels' goza' chega'aque'ens'
na' leczo chasyos'sbeje' de'e xio', gwsa'aclaze'e
yesa'achine' la Xancho Jeso'osen' par yesys'sbeje'
de'e Xio' ca' zjoyo'o zjoyaz bens' ca' na' goss'ane':
“Chonto’ mendad yechojle por yels' chnabia' che
Jeso'osan' ben' choe' Paban' xtiZe'ens'.”

14 Zo to bena' Izrael na' le Eseba na' naque'
bens' gwnabia' che bxoz ca'. Na' nits' gazs xi'ine'
na' xi'ine' ca' gazen' choso'ozetje' la Jeso'osen'
gwse'enene' yesya'sbeje' de'e xio' ca'. 15 Na' to
Slas cate' gwse'e to de'e xio'on ca' na' boZi'in
Xtizo'aga'aque'ens' gozan lega'aque': —Nezda' non'
Jeso'osen' na' nombi'a Paban’, pero le'e bito nacle
txen len lega'aque’'.

16 Nach de'e xio'ons' benan par nich be'ens'
bxite'e bnize' bens' ca' na' benene' lega'aque'
con can' chene'enns’, xte gosa'sbi'e gle' na' xte
gwsa'aquene' zi', nach bosyo'oxonje' liZ be'ens’
ga'alyidga'aque'. 17 Na' yogua'alol bens' ca' nits'
Efeson' bens' Izrael ca' na' bens' ca' cui zjanaqua
bens' Izrael gosa'snezene' can' goquen'. Nach
yogue'e besa'saZebe' na' gwso'eche' yels' bala'an
che Xancho Jeso'osan'.

18 Na' zan bena' ca' bachso'onlilaZs' Jesocristen'
gosa'axoadole'elao bens' ca' chass'sdops chasa'sZag
chso'elaogiie'e Jesocristan' gwse'e lega'aque'

ca malen' bagwso'one' antsls. 19 Nach zan
bens' bagwsa'ac bens' goZa' na' bens' gone ya'a
boso'otobe’ libr chega'aque'ens' na' gwso'oxe'en
boso'ozeye'en delant bens' ljueZjga'aque' ca'
bachso'elao’ Jesocristan', na' besya'sbeje' cuent
ca do ja'aqua'ste’ zjonyeyjue' libr ca' na' bZinen
Siyon mil mech plat. 20 Na' ca naque xtiZs' Xancho
Jesocristan' goss' gwlaljochan' na' gwyanch bens'
boso'ozenague' chei.

21 Gwde goc de'e ca' Paban' bene' xbab yeyeje'
Jerosalenns' cats' yeyoZ Seje' gan' mbane Masedo-
nian' na' Acayan'. Na' leczo gwne' de que cate'
yeZine' Jerosalenna' cheyals' Seje' Roman'. 22 Nach
bsele'e chopas bens' ca' chsa'aclen le' Masedonian',
Temtion' len Eraston', Zlac bega'anach le' Asian'
yeto chopa Za.

Beno' ca’ gwso'on contr Paban' gwso'onchgiie'
scandl Efeson’

23 Na' zan beno' Efeso ca' besa'saZe'e Paban'
de'en bsed sblo'ine’ che Jeso'osan', nach gwsa'as
gwso'olje' lao’ syodan' gwso'onchgiie' scandl.
24 Quingan' goqua. Zo to bens' le Demetrio
na' chone' yo'odao’ dao' de plat de'en naqus ca
yo'odao’ gan' zo xnax Diana ben' chse'ejni'alaZe'e,
na' chda'ochguan na' gan xen chone' na' leczs ca'

bens' ca' chso'on Zin txen len le'. 25 Nach btobe'
bens' ca' chso'on Zin txen len le' na' yeziqua'achls

bena' leczs zjonlan chso'on Zinna' nac ca' nach goze'
lega'aque': —Nezele de que ca naqus Zin nga nlancho
choncho, chonlenchguachon gan. 26 Na' babenczele
na' bable'iczele can' chonlizs to de'e le Pab chsed
chlo'ine’' benas' lao' syoda Efeso nga na' casi yoguo'

bens' Za' doxente Asian' che'e lega'aque' de que
yogua'alolte Igua'a Isaquo' de'e chso'on benachen'
bito zjszaqua'sn par Sejni'alaZs’'schon. Na' bens'
zan bachoso'ozenag che'. 27 Le'e gonSc xbab nacls
gonchola' nxoz bin'yesa'sne’ checho por ni che Zin
de'e nga choncho, na' cagus lezen, sino lecze nx0Z
so'one' par nich yo'odao’ che xnax Diana chechon'
yega'anan ca to de'e cui bi bi zaque'e na' leczs ca'
yels' xoche che'ens' na' yels' zaqua' che'ens’. XoZ
gac che' ca' la'ans'aczs bens' Za' doxenls Asia nga
na' doxen yeZlyon' chse'ejni'alaze'e le'.

28 BeyoZz gwse'enene' gwna Demetrion' ca'
besa'slocchgiie' che de'en chsed chlo'i Paben|,
nach gwso'osye'e gosa'sne': —Bena' zaqua'achgliei
xnax Diana chechon/, 1a' le'ensa' xnax che chio'o
benos' Efeso.

29 Nach to scandl juisy bachac lao' syodan'
de'en gwsa'aque' tozs bosas'snize' bens' ca' zjole
Gayo na' Aristarco, na' goss'sxobe' lega'aque' xte
besa'sZinte' gan' chasa'sdobs yogus' bens' lao'
syodan'. Gayon' na' Aristarcon' zjsnaque' bens'
Masedonia na' chsa'aSe' txen len Paban'. 30 Paban'
goclaze'e So'e gan' zjondobos bens' ca’ par gie'elene'
lega'aque' diZs' pero bens' Efeso ca' chso'onlilaZs'
Jesocristan' bito gwso'e latje Seje'. 31 Na' yebals
bens' migw che Pabsn', bens' zjonaqus bens'
gwnabia' Asian', boso'osele'e rson gwse'e Paban'
de que bito Seje' gan' zjondobs bens' ca'. 32 Na'
bens' ca' zjondops zjenZaguen' chso'one' to scandl
juisy. Gwde gwde chso'osya'a to toga'aque', nique
nejni'a bin' chass'sne'. Na' cagus yogus'sga'aque'
Zjonezene' bi paren' zjondobe'. 33 Na' bens' ca'
besa'aza'a Paban' leczo besa'sZe'e nota'stezachls

bens' Izrael. Nach bens' Izrael ca' zjonzagusn'
boso'oZigue'e to bens' le Ljandr par gwzeche'
lao bens' ca' Za'ans' par gue'e diZe' cuent cuich
yesa'aZe'e lega'aque'. Na' Ljandran' gwlis ne'ens’ par
bene' sefiy nite'e Zizo yoso'ozenague' rsonns' de'en
gwzoe' laoga'aque'ens’. 34 Pero cats' besa'sle'ine’
le' gwsa'acbe'ine' de que naque' to bens' Izrael,
nach tSi'ize besya'szolaoglie' gwso'osye'e gosa'ane':
—Bens' zaque' juisy xnax Diana che chio'o bens'
Efeso.

Ca do chop or gwso'osye'e gosa'ane' ca'.

35 Nach be'ens' naqus scriban cats'schgua goc
bebec Zie' lega'aque' nach goze' lega'aque: —Le'e
bens'syoda Efeso, yogus' bens' Za' doxenls yeZlyon'
Zjonezene' de que naquen lao na'acho agglia
asgwyecho yo'odao’ che xnax Diana chechon'
Le'ena’ naque' le'ezelaogiie bens' zaque'e 1a' 1gua‘a
Isaqua’ che'ens’ bxopen yoba na'ate par lao
yeZlyon'. 36 De'e na'ans' Za bito gaqus no ana
de'e yobls. Na' le'e so Zizs, bito bi gonle sin cui
gongaxjle xbab naquen' gonle. 37 Ca naqus bena'
quinga nche'ele nga, bito snacho bi bagoss'sbane’
lo'oyo'odao’ checho ca' na' nique snacho choso'ozZia
choso'onite'e xnax Diana chechon'. 38 Na'
Demetrion' nga len bens' ljueZje' ca' yela', S chac
bi de'e chac chega'aque' len benas' yobls, nits'aczs
bens' gwnabia' so'one’ yels' jostis chega'aque'ens’
Sa Zja'aque' par nich aZjse'e lega'aque' part. 39 Na' Sa
bichls de'e chnable gaqus, partls gaqus jont chei
par choglaon. 40 Ca naqus scandl de'e nga chac
na'a nxoZchgua sbague'echo de que choncho contr
gobiern ca de'en nga Ze'e Za'acho nga, na' nic bi
bi de ye'ega'acchone' So yesa'sanabene' chio'o che

scandl juisyen' choncho.
41 BeyoZz goZe' lega'aque' ca' bene' mendad
besyas'sZaSe'.

20

Paban’ gwyejaoche’ Masedonian' na’ Gresian'

1 Nach cata' beyoZz gwche' Zi de'e zedan', Paban'
goxe' benas' Efeso ca' chso'onlilaZs' Jesocristen' gan'
zo'ens' na' lao banite'ens’ btipe' laZs'sga'aque’,
nach bzeine' lega'aque' diZzo'. Gwde na' beze'e
gwyejoche' Masedonian'. 2 Na' gwdie' to to yez
ca' zjochi' Masedonian' btipchgtie' laZs' bens' ca’'
chso'onlilazs' Jesocristen', nach gwyejsche' Gre-
sian'. 3 Na' gwzoe' Gresian' Son bio', na' cate'
bZin Za yeze'e par yeyo'e lo'o barcon' yeyeje'
Sirian', gwnezene' de que zjochi'inao bens' Izrael
ca' le', nach mejor bezdie' doxen gan' mbane
Masedonia na'als, bela'atie’ Filiposan' gan' zoa' ca
oran'. 4 Na' Sopater len Aristarco len Segondo
len Gayo len Tiquico len Trofimo na' leczs len
Temtion' ja'aclene' le' Asian'. Sopatersn' naque'
bens' Berea, Aristarcon' na' Segondo zjsnaque'
bens' Tesalonica, na' Gayon' naque' bens' Derbe.
Na' Tiquicon' len Trofimon' zjsnaque' bens' Asia.
> Nach gosa'sbialao bens' ca' na' jesa'sleze' neto'
Troasen'. ¢ Gwdech Inin' cats'sn chsa'ogiie' yetx-
til de'en cui bi xne'li nchixs, nada' len Paban'
gwza'ato' Filipossen' gan' zo'ans' na' gwyo'oto' lo'o
barcon' na' goc gueyas' Za cats' bZinto' Troassn' gan'
banits' bens' ca' jesa'slezs neto' nach gwzoto' na'
gazas Za.

Can' goquoa lao zo Paban' Troasan’

7 Na' cate' bZin Za dmigw besa'sdobs bens'
ca' chso'onlilazs’ Jesocristan' Troassn' gwse'ej
gwsa'ogue' par chjssyas'szalaZe'e bi zejen par chio'o
de'en bsanlazas' cuin Xancho Jesocristan' gwso'ot
bens' le'. Na' de'en bazon yeza' Paban' ca gwxeza
be'e xtizs' Diozan' len lega'aque' Xte bZinte do chel.
8Na'lo'oyo'o gan' ndops nZagto' naquan de Son cuia
na' cuarten' de'en zo le'ezelaoglie la'als, zechguan
yi'na'lo'inan' Ze'eto'. 9Na' to bi'i giiego' lebo' Eutico
Ziabo' cho'a bentanns'. Na' Paben' zdonzs zda dizs'
de'en cho'ens’ na' ca' zia bi'in cho'a bentanns'
gwtasbo' na' lao chtasbo'on bexopsczlabo' lao
yo che'elo. Na' bi'i guatzs besya'slise'. 10 Nach
betj Paban' bZine' gan' jesys'adixjue'ebo'ona’ le'e
bchequs'ste' laobo'ona' gwdele'ebo'. Nach goze'
bens' ca': —Bito bi gaquele, mbanczbo'.

11 Na' begtiie' de'e yobls nach gwsa'ogiie' na'
bezolaogue' cho'e diZza'ana' len lega'aque', na' ne'e
cho'ete'en ca' cate' gwye'eni'. Nach beze'e. 12Nach
cate' besyo'ssa’ac bens' ca' besyo'sabeichglieine'
besya'ache'e bi'i gliego'on mbambo'.

Gwsa'aque' Troassn' na'ja'aque' gan' nzi' Mileto

13 Nach bxi'ato’ len Pabsn' de que yebialaoto'
yeyejto' lo'o barcon' xte gan' nzi' Ason, na' le'
gwyazlaZa'sche' yeyede' yo bizls yela'ate' Asonnas'.
Ca' goquan' beyo'oto’ lo'o barcon' par beZinto'
Asonns'. 14 Na' Ason na' beZagto'one' nach txen
beyo'olento'one’ lo'o barcon' par beZinto' gan' nzi'
Mitilene. 15 Nach na' bessa'ato’ besyo'oto’ lo'o
barcon'na' beteyo bezinto' gala'szs gans' nzi' Quio.
Nach zjszdato' na' gwde yeto Za beZinto' gans' nzi'
Samos. Na' bechojto' lo'o barcon' na' gwyejto' gan'



HECHOS 20:16 xciil HECHOS 20:24

nzi' Trogilio na' na' bega'anto' tZe' bento' dezcanz.
Nach beteyo besyo'oto’ lo'o barcon' de'e yobls par
beZinto' Mileton'. 16 Ca' bento' par nich cui gwdeto'
Efeson' la' Pabsn' bito gone'ene' Seichene' yez ca'
zjachi' Asian’, cheds' bachacbyenchgiieine' Ss gals'
soe' Jerosalenns' par Za Ini Pentecostesan'.

Paban' be'e diZa' len bena' gola blao che bena' ca’
chso'elao’ Jesocristan' Efeson’

17 Mileto na' zoto' bsels' Paban' rson par bda'ac
bens' gols bens' blao ca' entr bens' ca' chasa'sdops
chasa'sZag so'elaogiie'e Jesocristan' Efeson’. 18 Na'
cate' beso'sla'aque'ens’ Paben' goze' lega'aque”:
—Nezczele ca glenns' babena' entr le'e dezd
cata'an bida' Asian' de'e neche. 19 Gwzoa' bena'
x8in Diozen' do yichj do laza'a. Bito ben cuina'
Xen, na' zan las gwcheiachgua‘ chele, na' de'e
zan de'e boso'ochi' boso'osaqus' bens' Izrael ca'
nada'. 20 Bzejni'ida' le'e yogue' de'en byaZjele
Sejni'ile sin cui bZeba'. Bzejni'ida'an le'e cats'an
chdopas chZagle na' leczs 1iZ to tole. 21 Bzejni'itezada'
bens' zjonaqus bens' Izrael na' bens' cui zjenaqua
bens' Izrael can' chene'e Diozen' yesys'adinjene'
xtolo'sga'aque'ens’ na' can' cheyals' so'onlilaZe'e
Xancho Jesocristen'. 22Na' na'a yeya'a Jerosalenna'
cheds' babzejni'i Spirit che Diozen' nada' de que
chonan byen yeya'a, na' bito nezda' bin' gaque
chia' na'. 23 Con de'en nezda' de'en babzejni'i
Spirit che Diozsn' nada' de que to to syoda gan'
yedia' adola'a gaca' pres na' leczo gaqus bichls
de'e chi' saca'a. 24 Bito chi' yichja' che yogus'
de'e ca' chi' saca'a. La'ans'aczs Ss so'ote' nada’,
chzanczada' yels' mban chia'ans’. Chi' yichja'

Sa'alao gona' yogus'slol de'en naqus lao na'a
gona' na' mbalaz zoa' lo'o yichjla'aZdaogua'ana'
Zlac chona'an. Xancho Jesocristan' gwleje' nada'
par yo'o lao na'a chyixjui'a dizs' glien diZs' coba
catequen' nZi'ilaZe' Diozan' benachen' na' chixjui'an
Zlac ne'e yo'a biS xne.

25 Nadan' bzejni'ida' le'e ca naquen' chnabia’
Diozen' con nots'stezs bens' chso'e latjo pero na'a
zoa' segor de que ni tole bitoch le'ile nada' lao
yeZlyo nga. 26 De'e na'ans' achnia' le'e de que bito
bi dols' napa' nada' $s nole cuiayi'. 27 La' bach
bzejni'ida' le'e yogus'slol de'en chene'e Diozan'

onezele sin cui bi bcuasa'a. 28 De'e nan' Za cuec
yichjle che yogus'alol de'en babzejni'ida' le'e na'

legwsed legwlo'i yeZiqua'schls bens' chasa'sdops
chasa'aZag chso'elaogiie'e Xancho Jesocristen'
de que cheyale' yoso'ozenague' chei. Legon ca'
cheds' Xancho Jesocristan' bneZjw cuine' gwdixjue'
xtola'achon' cata'sn gwso'ot bens' le', na' Spirit
che Diozan' bagwleje' le'e par asgglia agwyele
yeziqua'achlos bens' chso'onlilaZze' Jesocristen'.

29 Nezda' cate’ cuich zoa' len le'e la'ac bens'
se'enene' yesa'axoayague' le'e par nich cuejyichjle

cuich gwzenagle che Jesocristen'. 30 Na' entr
le'e yesa'schoj bens' yoso'osed yoso'olo'ine' le'e
por dizZs' guenlazs' 1gua'a dizs' li, se'enene’ naole
de'en yoso'osed yoso'olo'ine’. 31 De'e na'ans'
legaps cuidad nich cui no yess'sxoayag le'e. Na'
leZjza'alaZa' de que Son iz bagwzoa' bsed blo'ida’
le'e na' gwneyoida' le'e teZza na' Se'elo na' xte
bcueZan nada' por le'e.

32Na'a Zabena' biss', Diozen' gwcuass' gwcue'eje’
le'e len de'e malen' na' xtiZe'ena' sgwzejni'ichan

le'e can' nzi'ilaZze'e le'e.  XtiZe'ena' gaquslensn
le'e sotezs sole gonlilaZa'sle Jesocristen' na' leczo
gaqualenan le'e par nich Zjsyezole len Diozan'
txen len yeziqus'schls bens' ca' bagwlej Diozsn'
par zjenaque' laZs' ne'ens’. 33 Bitons' selaZa'a bi
de'en de che bens', nic xmechga'aque'ens' na'
ni xala'anga'aque'. 34 Nezczele ni'a na'a bgona'
Zin par nich bZel bi de'en byazj de'en bchinda'
txen len bens' ca' goss'anite' len nada'. 35 Na'
bena' Zinns' ca' par nich leczo blo'ida' le'e can'
gonle gaquoalenle bens' ca' chac falt bi de'en
chasa'syaZjene'. Na' Zjsa'alaZa'sle xtizs' Xancho Je-
socristen' de'en gwne': “Mbalazach zocho cats'
chneZjwcho bi de'en chneZjwcho bens' cle ca cata'san
chso'one' chio'o bi de'en chso'one'.”

36 Na' beyoZz be'e Paban' diZa'sn bzo xiben'
txen len yogus' bens' ca' gwso'one' orasyonns'.
37 Na' yogus'aga'aque' gosa'sbeZchgiie' che Paban'
na' gosa'ayele'ene' na' gwsa'oglie'ene' bxid. 38 Nach
ja'aclene' le' gan' beyo'e lo'o barcon'. De'e juisy
de'e gwsa'aquene' de'en goze' lega'aque' de que ni
yeSlasza cuich yesa'sle'ine’ le'.

21

Paban’ beyeje' par Jerosalenno'

1 BeyoZ bzeiSazo ljueZjto' diZs' len bens' ca',
na' beyo'oto' lo'o barcon' zjedato' licha beZinto'
gan' ne' Cos. Na' beteyo bezZinto' gan' ne' Ro-
das. Na' Rodas na' bezsa'ato' na' bezZinto' Patara.
Na' bechojto' lo'o barcon'. 2 Na' to jeyetilzato'
chza' yeto barcw yobls chza'an Sejon Fenisia na'

beyo'oto’ lo'ine'. 3 Na' lao zjsyedato' lo'o bar-
con' ble'ito’ isla de'en ne' Chipre, chi'in na'acho
yeglo. Na' bedeto' zjoyedato' gan' mbane Siria.
Nach cats' beZinto' Tiron' gan' bosyo'oletje' yoa'
de'en zonsa'ans' na' beyetjto'. ¢ Na' joyediljto'
gan' nite' bens' ca' chso'onlilazs' Jesocristsn', na'
cate' beZeleto' gan' nite'ens' bega'anlenga'acto'one'
to xman. Nach gwsa'ats'syoine' Paban' cui Seje'
Jerosalenns' cheds' Spirit che Diozen' babzejni'in
lega'aque' de que gaqua de'en gac che'Jerosalenns'.
5 Na' cate' beza'ato'ons' do xi'in do xo'olaga'aque’
gwsa'aque'len neto' cho'a syodan', nach bzo xibto'
bento' orasyonns' len lega'aque' cho'a nisda'ons'.
6 BeyoZ na' bzei ljueZjto' diZs' nach beyo'oto' lo'o
barcon'. Na' besa'aque' zjoya'aque' liZga'aque'.

7Na'de'en beza'ato' Tiron' beZinto' gan' ne' Tole-
maidana' Tolemaida na'azs bezyetjto' lo'o barcon'.
Na' jolana'sto’ bens' ca' chso'onlilazs' Jesocristsan'
Tolemaidan' na' gwzoto' len lega'aque' tZa. 8 Na'
beteyo beza'alento’' Paban' na' beZinto' Sesarean’
na' joyega'anto' liZ Lipsn' ben' naqus txen len
bens' ca' yexop zjenaque' comisyon che bens' ca'
chso'onlilaza' Jesocristen' Jerosalenns'. Na' Lipan'
zoteza zoe' cho'e diZa' che Jesocristan'. 9 Lipan' nita'
tap xi'ine' no'ol gliego' na' choso'ozenebo’ bens' bi
de'en bagoz Diozan' lega'acbo'. 10 Zan Za gwzoto' liZ
Lipen' na' lao zoto'ona' bla' to bens' Jodean' bens'
le Agabo. Chzenene' bens' bi de'en bagoz Diozasn'
le'. 11 Na' cate' ble'ens' gwnabe' doxpey Paben'
na' bchejon ni'a ne'e ca' na' goze'ene': —Spirit che
Diozasn' babzejni'in nada' de que bens' Izrael ca' za'
Jerosalenns' yoso'ocheje' ni'a na'o ca' can' babchej

ni'a na'ans' len doxpeyo' nga, nach so'one’ le' lao
na' bens' ca' cui zjanaqus bens' Izrael.

12 Cats' beyoz beneto' can' gwna Agaban', neto'
len bens' Sesarea ca' goto'sayoito' Pabasn' par cui
Sejoche' Jerosalenns'. 13 Nach Paban' gwne': —
Bito cueZle chia' o gonle ca soa' trist. Nada' zocza'
par acheja' na' gata' Jerosalenns' laogiie de'en
chyixjui'a xtiZzs' Xancho Jeso'osan'.

14 Na' gocbe'ito' bito bi gaqus gonto' par cui
Seje' Jerosalenns', na' bitoch bi goZto'one', con
goZto'one': —Gaque con de'en ana Xanchon'.

15Nach beyo'eni'ato' beza'ato' zjedato' par Jeros-
alennas'. 16 Na' gwsa'ac to chops bens' Sesarea
ca' chso'onlilaZe' Jesocristen' len neto' na' entr
lega'aque' len to bens' Chipren' ben' le Mnason.
Bagoc zan iz chonlilaZe'e Jesocristen', na' bazo lize'
Jerosalenns'. Nach bxia'ato' Zjesoto' lize'ena'.

Paban'beZine' Jerosalenna' na'jalane'e Jacoban'

17 Na' cata' beZinto' Jerosalenns' bena' biSa'acho
ca' Za'ana' besys'sbeichglieine' na' boso'oguape’
neto' diox. 18 Na' beteyo gwyejlento' Paban' joyeto’
Jacoban' na' bZinto'ons' bazjandops zjenzag yogus'
bens' gols bens' blao che bens' ca' chso'onlilazs’
Jesocristen' na'. 19 Nach bguap Paban' lega'aque'
diox na' beyozZan' be'elene' lega'aque' dizs' tcho'a
tSao' ca naquen' baben Diozsn' par nich zan
bens' cui zjonaqus bens' Izrael bachso'onlilaZe'e
Jesocristen' gan' be'elene’ lega'aque' XtiZs' Diozan'.
20 Na' cate' beyoZ boso'ozenague' de'en goz
Pabon' lega'aque' nach gwso'elaogiie'e Diozan'.
Na' gwse'e Paban': —Benos' biSs' nezdo' de que zan
mil bens' Izrael ca' bagwso'onlilaZe'e Jesocristan'

na' yogus'slole' chsa'aquene' chonsn byen naocho
costombr de'en na lei de'en bzoj de'e Moisezan'.
21 Na' bazjenenene' rson de que le' chdao' chsed
chlo'ido’ yogus' bens' Izrael ca' Ze'e zits' de que
cuich cheyals' yess'snaogie' costombr de'en
na lei de'en bzoj de'e Moisezen'. Le'egatezo
ca' bazjenenene' rson de que chsed chlo'ido’
cuich cheyals' yoso'ozoe' xi'inga'aque'ensa’ sefiy
de'en ne' sirconsisionns' can' naqus costombr
chechon'. 22 ;Nacxa gaquen' Za? la' zane' yesa'sZag
nga cate' yesa'snezene' de que bach zo' nga
de'e yobla. 23 Quinga goncho. Nits' tap bena'
nga bens' zjonon to lyebe lao Diozen' na' na'a
chse'enene' so'one' complir ca de'en zjsnone'
lyebe. 24 Gwche'ega'aque' yo'odao' sblaons' na'
gono' txen len lega'aque' chixjo' bia ca' sgwneZjwle
bxozsn' gote'. Gono' ca' par nich yexi' yeyachle
can' na lein' de'en bzoj de'e Moisezan' na' techls
guaqua ogwzib yichjga'aque'ens’ ca costombr
checho de'en de yeyoz goncho complir lyeben'.
Gono' ca' len lega'aque' par nich yogua'slol
bens' ssa'acbe'ine’ de que chono' can' na leina'
na' de que bito chzo'on ca'als can' chsss'sne'.
25 Babzojto' bens' ca' chso'onlilazs’ Jesocristen'
ga yoble bens' ca' cui zjonaqus bens' Izrael,
na' gozga'acto'one' de'en chaqueto' cui cheyald'
so'one'. GoZga'acto'one' cui sa'ogue' yels' guao
de'en choss'sne’ naqusen che lgua'a lsaqua'on
chse'ejni'alaZa’ bens', na' cui sa'ogie' chen, na' cui
sa'ogle' bia chat chbe'Si'ib. Na'leczs goZga'acto'one'
cui yesa'ago'o xXtoga'aque'.

Gosa'azene' Paban'yo'odao’ ablaona’

26 Beteyo gwza' Paban' gwche'e bens' ca' tap
par yesya'sXi' yesys'syache' yo'odao' sblaons' can'
na lei de'en bzoj de'e Moisezan'. Nach Paban'
gwyo'e gan' zo bxozan' gwdixjue'ine' le' biZan'sza'a
asa'aque'xi'illaza' nich yoso'oneZjue' bxozen'bia ca'
gote'ena’.

27 Na' bach zon gaques gaZs Za chso'one' de'en
chso'one' par chesys'sxi' chesys'syache’, nach
gozej Paban' lo'o yo'odao' sblaons'. Na' bess'sle'i
bals bens' Izrael ca' za'ac Asian' le', nach boso'ota
boso'one' bens' ca' nite'sna’. Nach gosas'szene'
Paban'. 28 Gwso'osya'adie' gosa'ane': —Le'e bena'
Izrael, ledogaquach tozs. Benga chde' doxenls
chsed chlo'ine' bens' de que bito naccho bena'
glen na' de que bito bi zaqua' lei de'en bzoj de'e
Moisezan' na' nic yo'odao' sblao checho nga. Na'
na'ayeto de'e mal juisy banone' len yo'odao’ sblao
nga de'en naqus che Dioz chechon', babZe'e bena'
ca' cui zjonaque bens' Izrael lo'ina'.

29 Gwso'one' xbaban' ca' cheds' antsle
besas'sle'ine’ Paban' lao' syodan' chdalene' to bens'
Efeso le Trofimo na' gwsa'aquene' gwche'ene'lo'o
yo'odao’ sblaons'.

30 Na' gwso'onchgiie' zda zne. Nach le'e
besas'sdobte bens' zan cho'a yo'odao’ sbhlaons' nach
gwso'e gwso'oxe'e Pabsn' na' besys'sxobe'ene’
fuerls yo'odao' sblaons’, na' le'e besys'sseyjwte
puert ca'. 31 Na' bachczs chso'ote'ene’ cats' bZin
rsonns' lao bens' gwnabia' che soldad ca' de que
doxen lao' syoda Jerosalenns' bachac scandlsn'.
32 Nach le'e gwza'ate bens' gwnabia'ans' gwche'e
soldad ca' na' capitan ca', azja'acsese' gan' Za'
bens' zan ca'. Na' cats' bens' ca' chso'ot Paban'

besa'sle'ine’ bachsss'sZin bens' gwnabia'ans' len
soldad che' ca' gan' nite'ens’, nach le'e gosa'sbezte’
bitoch gosa'syine' Paban'. 33 Nach cats' bZin bens'
gwnabia'ans' gan' Za' bens' ca', bene' mendad
gwso'oxa' soldad che' ca’' Paban' na' boso'ocheje'ene’
chops gden. Nach gwnabene' bens' ca' Za'ans' bi
le be'ena’ na' bin' none'. 34 Na' gwso'osya'adia
bens' ca' Za'ana', na' gwde gwde goss'sna to toe',
na' gwdeczs cui gwyejni'i bens' gwnabia'ans'
bixaczxan' chac tant scandl chso'one'. Nach
bene' mendad gosas'sche' soldad che' ca' Paban'
cuartelon’. 3536 Nach yogus' bens' zan ca'
josa'anaoglie' lega'aque' chso'osye'e chso'one' to
scandl juisy. Na' cato' bess'szine' cho'a scaler che
cuartelsn' gosa'slen soldad ca' Paban' cheds' ne'e
gwse'enche bens' ca' yoso'onize'ene' na' yogue'e
gwso'osye'e gosa'ane': —Le'e gote'.

Paban'be'e diZa'lao bena' ca’ zfanZaguan'
37 Na' bach chso'e len Paban' lo'o cuartelon’

cata'aczla goZe' bens' gwnabia'ans: —¢Eguaqua
gle'elena' le'e to chopas diza'?
Nach bens' gwnabia'ans' goZe'ene': —¢Echaco'

diZo' griego? 38 ;Ecagus len' bens' Egipto ben'
gwda btob tap mil bens' giiet bens' bat ngazs na'
gwche'e lega'aque' latjo daSsn’' gan' chso'one’ contr
gobiernan'?

39 Nach Paben' goZe'ene': —Cagus le' nada'.
Nada' naca' bens' Izrael na' laZa'ana' naquean to
syoda blao gan' mbane Silisia de'en nzi' Tarso.
Bensgagoclen be'latjo glie'elena' bens' quinga dizs'.

40 Nach bens' gwnabia'ans' goZe'ene' ya'o. Nach
Paban' gwzeche' lao scalersn’' na' bene' sefiy len

ne'ens’ par nits' bens' ca' Zize yoso'ozenague'
XtiZe'ena', na' legosa'anito'stie’ Ziza. Nach gwzo-
laogtie' be'e diZa'an len lega'aque' diZo' ebreo.

22

1 GoZe' lega'aque': —Bena' biSa' legwzenag ca
naqus rson chia' nga gwzoa'laolen'.

2 Cate' gwse'ene'ene’ diZs' ebreon' choe' Paban',
gosa'onita'ache’ Zizoe. Nach Paban' gozZe' lega'aque':
3 —Nada' naca' bens' Izrael. Golja' syoda Tarso
gan' mbane Silisian' pero bida' syoda nga
na' ni gwcha'ogua'. Na' bseda' len to maestr
ablaon' be'ens' le Gamaliel. Le' bzejni'ine' nada’
cuaselol can' na lei che de'e xaxta'ocho ca'. Na'
gocda' lechguale chona' yogua'slol can' chene'e
Diozan' cayans'sczen' le'e chaquele chonle na'a.
4 Na' blagzejo blagzida' bens' ca' chso'onlilaZs'
Jesocristen'. Go'onda' gotga'aca'ane' na' gwxena'
bens' byo ca' na' no'ol ca chso'onlilazs' le'
gwche'ega'aca'ane' gwze'e liZyan'. 5Bens' gwnabia'
che bxoz ca' na' yogus'slol bens' gols bens' blao
ca' cheso'snabia’ nasyon Izraelon' zjonezene' can'
bena'. Lega'aque' gwso'one' yiS de'e bexa'a szya'a
Damascon' par nich gaqus sena' baltezo bens'
chso'onlilaza' Jesocristan' par che'ega'aca'ane’
Jerosalen ni gonga'acto'one’ castigw.

Paban'be'e diZa' can’ goqua bembi'e Jesocristan’

6 Na' goquan' lao szya'a Damascon' na' mer do
gobiZz bazon aZina'ans' cats'sczla to be'eni' juisy
de'en za' yoban' gwyechjon nada'. 7 Xte bguixa'
lao yon' na' benda' to bens' goZe' nada: “Saul,
¢bixchen' nga nlagzejo nlagzido' nada' quinga?”

8 Nach boZia'an goZa'ane': “¢No le' Sefior?” Nach
gwne' “Nada' Jeso'os bens' Nasaret. Nadan'
nlagzejo nlagzido'.” 9 Bens' ca' szya'alena'ans'
besa'aZebchglie' besa'sle'ine’ be'eni'ins’ pero bito
gwse'enene' de'en gwna Jeso'osen' nada'. 19 Nach
goZa'ane': “¢Bin' cheyals' gona' Za Xana'?” Nach
Xana'Jeso'ossn' gwne': “Beyas na' gwyejtezo Dam-
ascon’, na' to bens' zo na' sne' le' bin' cheyals'
gono'.” 11 Nach be'eni'ina' xte benan ca gwchola',
nach bens' ca' nZaga'ans' gwso'oxe'ene’ na'ans' par
bZinto' Damascon'.

12 Na' Damasco na' zo to bens' le Ananias bena
cho'elaogiie'e Diozan' do yichj do laZe'e can' na

lei chechon', na' yogus'slol bens' gwlaz checho
ca' Za'ana' chso'e xtiZo' Ananiasen' de que naque’
bens' chon de'e giien. 13 Ananiasan' bide' bedasnie'
nda' na' cats' ble'ens' gozZe' nada: “Saul biSa'a,
bele'l.” Cats' gwne' ca' le'e bele'iteida’, nach goc
ble'ida' le'. 14 Nach goZe' nada: “Diozsn' ben'
cho'ela'ocho, ben' leczs gwso'elao’ de'e xaxta'ocho
ca', bagwleje' le' par nich bable'ido' Xi'ine'ena'
ben' naqus le'ezelaogiie bens' glien. Bagwleje'
le' par nich babendo' be'elene' le' diZs', na'
par nich Sejni'ido' doxen can' chene'ene’ gono'.
15 Go'o xtiZe'ena' len bens' zan bens' Ze' lao yeZlyo
nga na' sgwzejni'iga'acdo'one' de'e ca' babendo’
na' bable'ido'. 16 Na' na'a Za, bito cuezacho'.
Yo'o par nich cho'o nis. Na' gono' orasyon lao
Xancho Jesocristen' snabdo'one' yeya'a yeyibe'
yichjla'azda'ogo'ona'.”

Paban'be'e diZa’ can' goquajasedjslo'ine’ bena' ca’
cui zfanaqua bena' Izrael



HECHOS 22:17-18 ciii HECHOS 22:25

17-18 Nach gwde na' beyeda' Jerosalen nga na'
gwya'a lo'o yo'odao' sblaons' jena' orasyon na'
lao chona'anns' ble'idaogiie'eda’ Jesocristen'. Na'
goZe' nada': “Na'atec na'a bechoj Jerosalen nga
la' bito yoso'ozenag bens' quinga chio' ca naqus
diZo' de'en go'o chia'.” 19 Nach goZa'ane": “Xana',
Zjonezczoga'aquene' de que nada'ans' gwya'a to to
yo'odao’ ca' na' jets jtina' bens' ca' chso'onlilazs' le’
na' bseyjwga'aca'ane' lizya. 20 Le'egatezs ca' lencza'
naquesto’ txen na' gwyazlaze'schgua' cato'an
gwso'ote' de'e Esteban' ben' be'e xtiZo'ona', na'
nada' gwdapa' xadon che bens' ca' gwso'ot le'”
21 Pero Jesocristen' goZe' nada': “Bchoj la' asela'a
le' zite' par go'o XtiZa'ans' len bens' cui zjsnaque
bens' Izrael.”

Paban' be'elene’ bena" gwnabia’ che soldad ca’
diza'
22'To ca'ate'azo boso'ozenague' che Paban', nach
gwso'osye'e gosa'ane: —Le'e got be'ens’. Bito
cheyals' soche' yeZlyon'.

23 Gwso'osya'adie’ xte juisy. Na' de'e tant
chasa'sloque’ xte boso'ozals' Xxaga'aque'ens' lao be'
na' leczo gwsa'ase'e biSte yon' na' boso'ozale'en.
24 Cate' ble'i bens' gwnabia' che soldad ca' can'
chso'one'ens’ nach bene' mendad yess'syine'ene’
yid sot nich glie'e diZzs' bi de'e malsn' babene' de'en
chso'osya’'a bens' ca' contr le'. 25 Na' bazjencheje'
Paban' par yess'syine'ene’ cate' goze' capitanns'
ben' zecha gals'sza: —Segon can' na lein', bito de
Isens chinle nada' yid sotsn' cheds' 1a' naca' bens'
nasyon Roma na' niquens' gats'sbia' Ss bin' nona'.

26 BeyoZ goze' capitanns' ca' le'e gwyejte' capi-
tanns' lao bens' gwnabia' che soldad ca', jeZe'ene":
—Gapgo' cuidad bin' gonecho ben' bandols' 1a'
naque' bens' nasyon Roma.

27Nach bens' gwnabia' che soldad ca' gwyeje'lao
Paban', goZe'ene': —Gwna nda' ¢ale bens' nasyon
Romale™

Nach Paban' goZe'ene': —Bens' nasyon Roma
nada'.

28 Nach bens' gwnabia' che soldad ca' goZe'
Paban: —Mech xen gwxaqus'ada’ nada’' par nich
naca' cuent len bens' nasyon Roman'.

Nach Paban' goZe'ene': —Nada' golja' naca' bena'
nasyon Roman'.

29 Nach bens' ca' banits' probnid par yess'syine'
Paban' le'e besys'sbiZa'ste' cuite'ens’, na' lecze
ca' bens' gwnabia' che soldad ca' bZebe' cheds'
gosa'anezene' bito de Isenslen lein' par yoso'ocheje'
nots'stezs bens' naqus bens' nasyon Roman' $s
cuina' choglaon bi de'e mal none'.

T

Paban'zeche'lao bena' gols blao ca’ chasa'anabia

Izraelon'

30 Nach beteyo bens' gwnabia' che soldad ca'
boseze' Paban'. Na' bene' mendad besa'sdobs bxoz
ablao ca' na' benas' golo blao ca’' chass'snabia’ nasyon
Izraelon' par nich snezene' bi porsn’' choso'ocuise'
Paban'. Na' cats' babess'sdobs bens' gwnabia' ca’,
gwleje' Paban' nach bzeche'le' delant lega'aque'.

23

1 Nach Paban' bgliie' bena' gola blao ca'
chesa'snabia’ nasyon Izraelsn', na' goZe' lega'aque":
—Beno' biss', Xte Za neza zoa' lao Diozsn' chona'

complir de'en ngie'e lao na'a gona' na' lo'o
la'aZdaogua'ana' nezda' de que chazlaZe'e can'
chona'ans'.

2 Nach Ananias ben' naquach bxoz sblaona'
bene' mendad len bens' ca' zjszecha cuit Paban'
yesa'sbaZze'e cho'ens’. 3 Nach Pabsn' goZe'ene':
—Diozan' gone' le' castigw, goxoayag. Le' chi'o
nga par gono' yels' jostis chia’'ans' can' na' lein',
na' chono' contr lein' de'en benlizo' mendad
yesa'sbaze'e cho'ana'.

4 Nach benas' ca' zjenits' cuite'ens’ gwse'ene': —
Bito yoZi'o XtiZe'ena' ca', 1a' le'ens’ bxoz ablaoch.

5 Nach Paben' goZe' lega'aque': —Bena' biss' bito
nezda' $s be'ensa' naquach bxoz sblaoch. Za'als
nezda' bito goza'ane' ca’, cheds' nyo; XtiZs' Diozan'
nan: “Bito yoZi'o diZs' pesad len bens' gwnabia'
chelen'.”

6 Na' Paban' goche'ine' de que bens' gols blao
ca' chasa'anabia’ nasyon Izraelsn' zjonaque' chopls.
Bale' zjanzi'e sadoseo na' yebale' zjanzi'e fariseo
por ni che can' chse'ejle'e na' can' choso'osed
choso'olo'ine’. Nach gwne', goZe': —Bens' biSo'
nada' naca' bens' fariseo, la' xi'in bens' fariseo
nada'. Na' zoa' nga chonle yels' jostis chia' por ni
che de'en cheyli'a de que yesya'sban bens' guat ca'.

7Ca beyozZ gwne' ca' gwzolao to bZa$ entr bena'
fariseo ca' na' bens' sadoseo ca' na' gwsa'aque'
chopls. 8 Goc ca’' cheda' bena' sadoseo ca' chasa'ane’
de que bito yesys'sban bens' guat ca’, na' bito
chse'ejle'e de que nits' angl ca' na' spirit ca', pero
na' bens' fariseo ca' chsss'ane’ nite' angl na' spirit
na' lecza chasa'sne’ yesya'sban bens' guat ca'. 9 Xte
bachso'osya'a bens' fariseo ca' len bens' sadoseo

ca' chesa'sSaSe'. Nach goss'szoza' to chops bensd'
ca' zjonsed lein' bens' ca' zjanaqus bens' fariseo,
gosa'ane': —Ni to de'e mal cui non benga. Na' bito
naquesn gien goncho contr le'. ;Chexa Ss babsed
blo'ino spiriten’' o no anglen'le'? Cagus de'e si'inns’
goncho contr Diozan'.

10 Can' chosa'adilo chesa'sSaSe'ensa’ Xte bach
chZeb bens' gwnabia' che soldad ca' Ss yoso'ozox;
yoso'onitlaocze' Pabsn'. Nach bens' mendad
beso'sZin soldad ca' par besys'sbejxaxje’ Paban'
ladjo bens' ca' na' besys'ache'ene’ cuartelen' de'e
yobla.

11 Na' Ze' beteyon' bZin Xancho Jesocristen' gan'
de Paban' na' goZe'ene': —Bito Zebo' Pab. Can'
babi'o xtiZa'ana' Jerosalen nga, ca'aczsn' go'on Ro-
man'.

Boso'oxi'e so'ote’ Paban'

12 Na' beteyon' bals bens' Izrael ca' bess'sdobe’
par boso'oxi'e so'ote’ Pabsan'. Na' boso'ozo'e
jorament gosa'ane': —Diozan' gone' chio'o castigw
Sa ye'e; So gaocho antsle cuins' gotcho Paban'.
13 Mazls choa bens' ca' boso'oxia' so'ot Paban'.
14 Nach ja'aque' gan' Za' bxoz sblao ca' na' bena'
golo blao ca' cheso'snabia’ Izraelon', gwse'e
lega'aque': —Neto' bach bzoto' jorament gon
Diozsn' neto' castigw Ss ye'e; So gaoto' mientrzs
cui gotto' Paban'. 15 Na' na'a Za, le'e yedopas legon
jont par nich le'e len bens' Ljuezjle ca' snabele
bens' gwnabia' che soldad ca' cueje’ene’ gwxe par
yide' laolen' na' con gwde'itezele de que par aSa$
ache'enachle 35 bi de'e xinjon' none'ens’. Na' neto'
cue'enaoto'one’ tnezen' par gotto'one' antsls ze'e
le'e gan' Za'alen'.

16 Pero na' zo to bi'i byo che bens' zan Paban',
na' benebo' ca naquan' bazjenguie' so'one’. Nach
gwyejbo' cuartelsn' par jozenebo' Paban'. 17 Nach
Paban' goxe' to capitanns' na' goze'ene': —Gweche'
bi'ingalaobens' gwnabia' che soldadon'. Deto de'e
ye'ebo’ le'.

18 Nach capitanns' gwche'e bi'ins'lao bens' gwn-
abia' che soldaden' na' cats' bess'sZine'ensa’ goZe'
bens' gwnabia'ans: —Ca naqus Pabsn' ben' de
pres goxe' nada' na' gwnabe' goclen laogua'ans'
par nich zedsgua'a bi'i nga laogo' nga. De to chops
diZa' glie'elembo' le'.

19 Nach bens' gwnabia' che soldad ca' bexe'e
na' bi'in na' gwche'ebo' ga cui nons' bene, nach
goZe'ebo': —¢Bin' de sanao' nada'?

20 Nach bi'ina' gozbo' le: —Ca naqus bens'
blao che bens' Izrael ca' bach boso'oxi'e
yedossa'snabene' le' cuejo’ Paban' gwxe par
aselo'one' gan' chesa'sdops bens' gwnabia' ca),
na' con yoso'ode'ine' yesa'ane' de que yoso'oSas
yoso'oche'ene' $s bitequen' none'. 21 Pero bito
Sejli'o chega'aque' cheds' mazls choa bens' ca'
banaqusn yess'sbe'enao le' tnezan' par so'ote'ene’
con So babneZyw cho'a XtiZo'o aselo'one', na'
bens' ca' baboso'ozoe' jorament gon Diozan'
lega'aque' castigw So se'e; So sa'oglie' mientrzes
cuine' so'ote'ene’.

22 Nach bens' gwnabia' che soldad ca' bose'e
bi'ins' na' goZe'ebo': —Cuidad no gue'eleno' diZs' ca
naqus rsonns' de'en babedsgo'o laogua' nga.

Boso'osele’e Paban' lao gobernadoran’ ben' le Fels

23Nach bens' gwnabia' che soldad ca' goxe' chops
capitan che' ca' na' goZe'lega'aque' de que cheda ga
Se'els yesa'anite'e probnid len chops gueyoa soldad
bens' ssa'ac nia'aze' na' gyon Si bens' yess'sbhia’
cabeynach yechops gueyoaga'aque'sso'oxe'e lanz
par aZja'aque’ Sesarean'. 24 Na'leczo goZe' lega'aque'
yesa'ayilje’ cabey bia cuia Paban', nich ca' cui bi
gaquos che' lao zjso'ene’ lao gobernadoran' ben' le
Fels. 25 Nach bzoje' to cart de'e sbgoxe'e lega'aque'
par gobernadorsan' na' nan:

26 “Sefior Gobernador:

Nada' Claudio Lisias chzoja' le' gobernador Fe-
lix, schguapa' le' diox. 27 Ca naqus bens' Izrael
ca' goso'azene' benga na' bazjpenglie' so'ote'ene’
Za'aque' gwya'a na' gwchi'a soldad chia' ca' par
joyesla'ane’ cheds' gwnezda' de que naque' bens'
nasyon Roma. 28 Na' de'en go'onda' snezda' bi
poran’' choso'ocuiSe'ene' joa'ane' lao bens' gwnabia'
chega'aque’ ca' gan' chasa'adobe’. 29 Nach gwnezda'
de que choso'ocuiSe' le' por ni che hizs falt che'
len lei chega'aque'ens’, pero bito snacho bi de'e
mal none' par so'ote'ene’ o gate'e liZzyan'. 30 Nach
na'a babla' rson laogua'ans' de que bens' Izrael ca'
baboso'oxi'e yesa'sbe'enaogiie'ene' par so'ote’'ene’
na' de'e na'ans' achsela'ane' laogo'ons' lgliegwza.
Na' babena' mendad len bens' ca' choso'ocuis le'
da'aque' laogo'ons' par yesa'ane' le' Ss bin' chsa'ac
chega'aque'len le'. Si'ixenSgo' che yogua'slol de'en
chneyoiSgueida' le'.

Claudio Lisias.”

31 Nach soldad ca' besya'sbeje’ Paban' can' ben
bens' gwnabian' mendad. Na' bedo yel gosa'aglie'e
nezan' len le' bess'sZinte' gan' nzi' Antipatris.

32Nach gwye'eni'ins' besys'sbi'i soldad ca' ja'ac con
ni'ei joya'aque' cuartelen’, na' porzs bens' guiab
ca' ja'aclene’ Paban'. 33 Cate' besa'saZine' Sesarean’
boso'onezjue' gobernadoran' carten' zjsnoxe'ens'
nach gwso'one' Paban' lao ne'e. 34 Na' beyoz blab
gobernadoran' cartan' gwnabene' Paban' ga be'ens'.
Goto'sbia’ de que Pabsn' naque' bens' Tarso gan'
mbane Silisia. 35 Nach goZe'ene': —Na' anezda' $o
bi'in snao' cata'la'ac bens' ca' choso'ocuis le'.

Nach bene' mendad boso'oseyjue' Pabasn' lo'o
yo'o gan' chbe' Rei Erodan' cats'sn chone' yels'
jostisan'.

24

Paban'be'e diZa' lao gobernadoran’ ben' le Fels
INa' cata'bach goc gueya'Za zo Paban' Sesarean’,
nach bzin be'en naquasch bxoz sblao ben' le Ana-
nias na' nche'e to chops bens' gols bens' blao na'

len to bens' le Tertolo bens' chac cho'e dizs' lao’
lcue'. Nach gwsa'ogue' xya contr Pabsn' lao gob-

ernadoran’. 2 Nach gobernadoran' bene' mendad
gwyej Paban'laogiie'ens' na' Tertolon' gwzolaogue'
chcuiSe'ene', che'e gobernadoran: —Si'ixensgo'
Sefior Gobernador ca naqus za'ato' laogo' nga Za,
la' de'en zocho binlo juisy naquan por le' na' de'e
zan de'e glien de'e bachac por ni che can' chn-
abi'o neto'. 3 Na' gate'stezs zoto' syempr nato'
choxcwleno'ons' Sefior Gobernador, tant chebeito'
can' chnabi'o neto'. 4 Na' par nich cui gonsgueito'
le' zedte, chats'syoiSgueida' le' sgwzenago' Sloz
dao' ca naqus nga snato'. 5 Ca naqus benga zo
laogo' nga par gono' yels' jostis che'ens’, bach
nezeto' de que naque' to bens' gliec de'e zed juisy.

Na' chde' entr neto' bens' Izrael Za'ato' doxenls
yeZlyon' chta chne' neto' par nich gaqusto' chopls,
la" naque' bens' blao che bens' ca' zjonzi' bens'
Nasaret por ni che de'en chsss'snaogiie' de'en
obsed oblo'i de'e bens' Nasaretsn' gwle Jeso'os.
6 Na' de'e mal juisy nglie' gone' len yo'odao'
ablao cheto'ons' de'en gone'ene' gwze'e bens' cui
zjonaqus bens' Izrael lo'ine’. De'e na'ans' gwx-
ento'one’, na' gone'eto’ gonto' yels' jostis che’
segon can' na lei cheto'ona'. 7Pero na' gwyaz Lisias
ben' naqus bens' gwnabia' che soldad ca’, na' la
fuers beque'ene' lao na'ato'ons'. 8 Na' bene' men-
dad de que nots'stezato’ chene'eto’ sagwcuisto'one'
cheyals' sagwcuiSto'one' laogo' nga. Guac snabdo'
Paban' bin' goqus par nich snezdo' che de'e ca'
chcuisSto'one'.

9 Nach bens' Izrael ca' nZague'ens' gwsa'aque'
tozo gosa'sne' de que le can' naquan. 10 Nach
gobernadoran‘ bene' sefiy len Paben' par nich
one'. Nach gwzolaogtie' gwne': —Ca naqus nezda'
de que bach goc zan iz chono' yels' jostis che
nasyon nga, de'e na'ans' Za chebeida' gwzo rson
chia'ana' laogo'ona'. 11 Na'a chac $iZin Zaze gwya'a
Jerosalenns' par oje'elaogua'’a Diozsn'. Na' guaque
anabga'acdo'one' $s le can'. 12 Na' bito snacho cha-
cyoZa' no bens' lo'o yo'odao' sblaons' na' bitons'
yesa'ale'ine' nada' Sa'a do lo'o yo'odao' ca' yela'
par Zjsta Zjenia' bens', na' nic lao' syodan'. 13 Na'
bito bi de so'on bens' quinga par yesa'slo'e de que
napa' dols' can' choso'ocuiSe' nada'. 14 Con nia'
le' clar de que cho'elaogua’a Dioz ben' gwso'elao’
de'e xaxta'oto' ca', na' naogua' costombr cobs
par cho'elaogua'ane’ de'en chess'sna zan bens'

gwlaz chia’ ca’ zjsnaqus costombr mal. Pero bito
Zjanaquan costombr mal, la' chejli'a che yogus'
libr ca' gan' zjonyoj Xtize' Diozan' de'en bzoj de'e
Moisezan' na' yeziqua'schls bens' gwso'e xtiZe'ena'
cana'. 15Na' zoa' lez de que Diozan' yolis yosbane'
bens' guat ca'. Yolis yosbhane' bens' giien na' bens'
mal, ca'aczan’' bens' gwlaz chia' ca' nite'e lez gone'.
16 Na' zoteza zoa' chi' yichja' chona' can' chene'e
Diozsn' par nich nezda' lo'o yichjla'aZdaogua'ana'
de que bito napa' dols' lao Diozen' na' nic lao
benachoan'.

17Bagoc zan iz zoa' zita', pero na'a Za babeyeda'
Jerosalenns' par bnezjua' mech de'en btoba' par
bens' yaSs' ca' chasa'syazj chasa'schine' na' jua'a
de'e jua'a lo'o yo'odao' sblaona'. 18 Na' goquan' zoa'
lo'o yo'odao' sblaons' babexi' beyacha' can' na lei
de'en bzoj de'e Moisezan', na' chnezjua' de'e ca'
chnezjua' par Diozen'. Ca' chona' cats' to chopas
bens' Izrael za'ac Asian' bla'aque' gan' zoa'ans'.
Bito anacho nochls ntopa' na' bitobi scandl chona'.
19 Na' lega'aquen' Zals' bda'aque' laogo' nga par
yoso'ocuiSe' nada' $s bin' chsa'ac chega'aque' len
nada'. 200 bens' quinga nits' nga guac yess'ane’
Ss bi de'e malon' nona' cats'sns' boso'odie’ nda’'
lao bens' gwnabia' chega'aque' ca'. 21 Tozs de'en
gwnia' laoga'aque'en, cats'an gozsga'aca'ane: “Ca
naqus nga chonle yels' jostis chia'ans’, chonlen
cheds' chejli'a de que gwZin Za yesya'sban bens'
guatca'”

22 Cate' bene gobernador Felsen' gwna Paban'
ca', bitoch gone'ene’ gone' yels' jostis che Paban'
ca oran', cheds' 1a' banezczene' che de'en chejle'e
chio'o chonlilaZa'scho Jesocristan'. De'e na'ans'

par gwcho'one' chega'aquen' sSa goze' lega'aque":
—Cate' yids Lisiassen' ben' naqus bens' gwnabia'
che soldad ca', cana' yeyoZ gwzenaga' ca naqus
de'e nga chaole xya nga.

23 Nach Felsen' bene' mendad len to capitan
che' par beche'e Paban' gaquache’ pres na' gato'
Isens par gone' bits'stezs chene'ene' na' guaqus
Zjasa'alana’ bens' migw che' ca'le' par aso'ene’ So bi
de'e chyaZjene'.

24 Goc to chops Za beza' gobernador Felsan'
Sesarean' cata' bezZine' len no'ol che'ens'.
Naque' no'ols Izrael na' le' Drosila. Na' gox
Felson' Paban' na' bzenague' be' Pabon' dizs'
can' cheyals' gonlilaZs'scho Jesocristen'. 25 Nach
Paban' be'elene' le' diZze' can' cheyals' goncho
par gaccho bens' glien lao Diozsn' na' can' bito
cheyals' glie'echo latjo nabia' la'aZda'omalchon'
chio'o, na' can' oZin Za cats' Diozan' choglaogiie'en
che to to chio'o benach Ss nocho napcho dols'. Na'
gobernador Felsan' bZebe' xte juisy ca naqus diZs'
de'en choe' Paban'. Nach goZe'ene': —To ca'ata'sta’
gwzenaga' na'a. Guaxcza' le' cats' gate' to latje
chia'.

26 Gobernadoran' goquene' cueze' par nich
Pabon' sgwneZjue'ene' mech par yosane' le', na'
de'e na'ans' goxe'ene' telizo be'elene' le' diZs'.
27Ca' chac gwde chop iz, na'le'e bZine tyemp gwde
ben' le Porsio Festo goque' gobernador. Na' de'en
gone'e Felson' yega'ane' binlo len bens' Izrael ca'
cata' cuich naque' gobernadoran', de'e na'ans' ze'e
yechoje' bene' mendad ze'e deczs Paban' pres.

25

Paban' chzo rson che' lao gobernadoran’ ben' le
Festo

INa' cate' bZin Feston' Sesarean' gan' nabi'e, gw-
zoe'Sons Zana' gwze'e gwyeje' Jerosalenns'. 2Nach
bxoz sblao ca' na' nochls bens' blao che bens'
Izrael ca' ja'aque' jeso'sye'ene' par boso'ocuiSe'
Paban'. 3Na' gwsa'ate'syoine’ Feston' gone' goclen
gaques can' chess'snabe', gonsgue' mendad asZjso'e
Paban' Jerosalenns’. Gwsa'ats'syoine' le' gone'
ca' par nich lega'aque' yesa'sbe'enaogiie' Pabon'
par so'ote'ene’ tnezen'. 45 Nach Feston' goZe'
lega'aque' de que Paban' naque' segor Sesarean’' na'
lecza goZe' lega'aque': —Nada' bito yega'ana' Jeros-
alenns' sino le'e cheza'atia'. Bens' ca' zjenaque
blao entr le'e guaqus ssa'aque' len nada’, na' $s
bi de'e xinjon' non be'ens’, guaqus yoso'ocuise' le'
Sesarean' gan' chona' yels' jostisan'.

6 Na' gwzoe' len lega'aque' ca do xon' o S§i Za
na' beyeje' Sesarean'. Nach beteyo gwchi'e gan'
chone' yels' jostisen' na' bene' mendad gwyej
Pabon' laogiie'ena’. 7 Nach cats' bZin Paban'
laogiie'ens’ banits' bens' Izrael ca' za'ac Jeros-
alenns' na' le'e gwse'echjte' le' na' goss'szolaogtie'
chosa'acuiSe'ene' chasa'ane' de que de'e zan de'e
mal juisy de'e chone’, pero na' bito bla'alaon $s
chso'e diZa' lin'. & Nach Paban' bzo rson che'ens’
gwne': —Ni tozs falt cuins' gapa' len lei che neto’
bens' Izrael, na' ni len yo'odao' sblao cheto'ons'
na' nic len Rei Sesar ben' chnabia' doxen nasyon

Roman'. )
9 Nach Feston' ca naqus gone'ene' soe' binlo len

bens' Izrael ca' goze' Paban: —¢Eglie'endo' sa'o

[



HECHOS 25:10 cxiv HECHOS 25:16

nich gona' yels' jostis chio'ons' Jerosalenns' ca
naqus yogus'de'e quinga choso'ocuis bens' quinga
le'?

10 Nach Pabsn' gwne': —Laogo' len' zecha',
banzo Rei Sesaran' le' par gono' yels' jostis, na' nga
cheyals' gaqus yels'jostis chia'ans'. Canaquas bena'
Izrael quinga, le' nezczado' de que bito bi bi ne'e
gona' contr lega'aque'. 11 Zalo' bi falt bagwdapa'
o bichls de'e babena' de'e cheyals' gata’, bito nia’
cui gata. Pero de'en cui bi bi nona' ca naqus
de'en choso'ocui$ bens' quingan' nada’, notono
no zaqus' sgwde nada' laoga'aque'ens’. Na' na'a
chnaba' tia' lao Rei Sesaran' nich cuine' gone' yels'
jostis chia'ans'.

12 Nach Feston' len bens' gwnabia' che' ca' yela'
boso'oxi'e naquen' so'one’, nach gozZe' Paban": —
Lao Rei Sesar na'ans' bagwnabo' tio', na' laogue'
na'ans' Sejo'.

Feston'bdie' Paban'lao Rei Agripan’

13Na' ca' chac gwde to chops Za cats' Rei Agripa
na' no'ol che' Berenise bla'aque' Sesarean' par
bedssa'sguape' Feston' diox. 14 Na' gwnite'e zan Za,
na' be'elen Feston' Rei Agripan' diZs' ca naquan’
chac len Paban', goZe'ene': —Zo0 to bens' nyixjw
Felson' pres nga. 15 Na' cate' gwya'a Jerosalenns'
bxoz sblao ca' na' len nochls bens' gols bens' blao
che nasyon Izraelsn' gosa'snabe' choglaogua'an che’
de que nape' dols'. 16 Pero na' goZsga'aca'ane'
ca naqus costombr che chio'o bens' nasyon Roma
bito gaque gwdecho bens' sa'aque' castigw sin
cuiyesya'adillaogiie' bens' ca’' choso'ocuis lega'aque'
na' gats' latjo yoso'ozo rson chega'aque' ca naqus

de'en choso'ocuiSe'ene'. 17 Na' cate' bla'aque’ nga
beteyo le'e gwche'etia’ gan' chona' yels' jostisen’,
nach bena' mendad gosa'sbeje' Paban'. 18 Na' be-
yoZ boso'ocuis bens' ca' le', ni tozs de'en chacda'
choso'osbague'ene' le' cui bi gosa'sne'. 19 De'en
chaczs chega'aque' len le', cui chejni'alazs' Paban'
can' chse'ejni'alaZa’ lega'aque' na' chso'e dizs' che to
de'e bens' guat bens' gwle Jeso'os, na' Paban' ne'
de que mbancze'. 20 Na' nada' Za, cui beZellaZa'a bi
gona' ca de'en chac chega'aque’, nach goza' Paban'
So chene'ene’ yeza'alene' nada' Jerosalenns' par
nich gaques yels' jostis che'ens' ca naqus de'e ca’'
choso'osbague'ene'le'. 21 Per na' gwnab Paban' Seje'
gaquo yels' jostis che'ena’ lao Rei Sesaran'. Nach
bena' mendad beyeijue' mientr gwdi'ane' lao Rei
Sesaran'.

22 Nach Rei Agripan' goZe' Feston': —Leczo
che'enda’ gwzenaga' can' choe' ben' diZs'sns'.

Nach che' Feston' le': —Gwxe sgwzenago'.

23 Nach beteyon' de'e juisy chacchgua besa'sZin
Rei Agripan' na' len Berenise, nach gwso'e gan'
chi' gobernadoran', na' leczs zjslen bens' gwnabia'
che soldad ca' na' yeziqua'achls bens' blao che syo-
dan'. Nach ben Feston' mendad jess'aXi'e Paban'.
24 Nach Feston' gwne': —Rei Agripa na' yogus'slol
le'e Za'ale nga len neto’, ca naqus benga chgiiiale
nga, bens' zan bens' Izrael ca' Za' Jerosalenns' na'
bens' ca' Za' nga bagoss'sne' nada' de que bens'
mal benga, chesa'snabe' de que cabich cheyals'
aban benga yeZlyon'. 25 Pero na' chgiiia' nada' de
que bito bi bi none' par choglaogua'an gate', na'
bagwnabe' tie' lao Rei Sesaran' na' bach gozZa'ane'
Seje'ena’. 26 Pero na' cui de bixa de'e gwzoja'

rein' par yapa'ane' bin' none'. De'e na'ans' bach
gwleja'ane' laole nga, na' catec naco'le’' Rei Agripa,
par nich na' yeyoz sgwzenagcho che' na' gats' de'e
gwzoja'. 27 La' chacda' bito bi rson napa' con
agwsela'a to pres sin cui gwzoja' So de bi de'en
none'.

26

Paban’bzoe'rson che'lao Rei Agripan’

I Nach Rei Agripan' goze' Paban': —Guaqus nio'
par sgwzo' rson chio'ons'.

Nach Pabsn' bze ne'en lao bens' ca’' gwzolaogiie'
bzo rson che'ens' gwne': 2—De'e mba juisy nga
bagoc chia', Rei Agripa, ca naqus nga de to latje
na'a gwzo rson chia'ans' laogo' nga ca naque
de'en choso'ocuis bens' Izrael gwlaz checho ca’
nada'. 3 Le' nezdo' ca naqua costombr che chio'o
bens' Izrael, na' ca naqus bens' gwlaz checho
ca' chsa'acyoze' entr lega'acze'. De'e na'ans' Za
chata'syoiSgueida' le' par gapaSgo' yels' chxenlaza'
agwzenago' chia'.

Paban' be'e diZza' can’ bene’ cata' cuina’ gonlilaZe'e
Jesocristan'

4 Yogua'slol bens' Izrael gwlaz checho ca'
Zjanezczene' nac gwzoa' dezd gwzolao bgiiego'otia’,
gwzoa' Jerosalenns' entr lega'aque'. > Na'
Zjonezczene' de que nada' dezd Dbguego'otia'
naca' bens' fariseo, na' neto' bens' fariseo
naochto' yogus'slol costombr de'en de ca
naquen' chejni'alaZzs'scho Diozsn' mazachls ca
nots'stezachls bens' Izrael. 6 Na' bens' gwlaz
checho ca' bachass'snabe' gono' yels' jostis chia’

laogiie de'en chejli'a de que gwzin Za cate' Diozan'
yosbane' bens' guat ca' can' bene' lyebe len de'e
xaxta'ocho ca'. 7 Beno' zan lao $iZin family che
chio'o bena' Izrael nite'e chso'elaoglie'e Diozan' do
yichj do laza'sga'aque' na' do Za do yel nite'e lez
gaqus complir ca naqus lyeben'. Na' ni che de'en
zoa' lez yosban Diozean' bens' guat ca', de'e na'ans'
choso'ocui§ bens' Izrael ca' nada' Rei Agripa.
8 ¢Bixchexan' chaque le'e cagus de'e no Sejle'ena’ de
que Diozan' cholis chosbane' bens' guat ca'?

Antslo Paban’ blagzejo' blagzide' bena' ca
chso’onlilaZa’ Jesocristan’

9 Antsls nada' gocda' de'e cheyals' gona'an
benteca’ contr bens' ca' chso'onlilazs' Jeso'os
ben' naqus bens' Nasaret. 10 Bens' zan bens'
Jerosalen ca' bagwlej Diozan' par zjenaque' lazs'
ne'ens' bseyjua' liZya segon can' na yiS de'en
bexa'a de'en gwso'on bxoz checho ca' bens' ca'
Zjonaqua bens' blao. Na' cate' bxoz sblao ca'
gosa'achoglaogiie'en so'ote’ bens' ca' chso'onlilazs'
Jesocristen' lena' bda' cho'a xtiZa'a. 11 Na' de'e zan
las gwya'a to to yo'odao' jesaqua'szi'iga'aca'ane’
par nich yoso'oZia yoso'onite'e Jesocristen'. Na'
de'e tanttec bgue'iga’'acda'ane' gwya'a blagzejo
blagzidsga'aca'ane' syoda che nasyon ca' yela'.

T

Paban'be'e diza' can' goqua bembi'e Jesocristan’

12 Na' leczo glien de'e na' azya'a Damascon'.
Noxa'a yiS de'en gwso'on bxoz checho ca' bens'
ca' zjonaque bens' blao de'en chon mendad gona'
ca'. 13 Pero na' lao szya'a ngua'a nezsn' ca do
gobiz cato'sczla ble'ida’ to be'eni' juisy de'e za'
le'e yoban' xte bnitlaon be'eni' che bgtiZsn' na'

to gwyechjzen nada' len bens' ca' Zaga'ana'. 14 Na'
xte bgliixe yogus'sto' lao yon'. Ca' deto' lao yon'
cats' benda' to bens' chne' diZzs' ebreo gwne'"
“Saul, ¢bixchen' nlagzejo nlagzido' nada'? De'en
chono' contr nada' chone zi' cuino' can' chac
che to go'on bian' chlibs lao ya la de'en zo lao
garroSen'.” 15 Nach bolgiiiZa'ane' chapa'ane': “¢No
le' Sefior?” Nach gwna Xancho Jeso'ossn’: “Nada’
Jeso'osen' nlagzejo nlagzido'. 16 Pero na'a beyas la'
bach bloe' laogua' le' par nich gono' xSina'ans'
na' go'o diZs' che yogus'slol de'e quinga bach
ble'ido', na' yeziqua'achls de'e ze'e le'ichdo' cats'
yozloe' laogua' le'. 17 Na' na'a ssela'a le' gan' Za'
bens' ca' cui zjenaqus bens' Izrael na' bito gua'a
latjo no got le', ni bens' Izrael na' nic bens' ca'
cui zjenaque bens' Izrael. 18 Esela'a le' par nich
agwzejni'ido' lega'aque' nac so'one' par nich So'o
be'eni' chia'ans' lo'o yichjla'aZda'oga'aque'ens’ na'
yeso abEjylch}e de'e malsn'. Na' yesya'achoje
Xni'a gwxiye'ens' na' y0so ozenague che Diozan'
na' nitlao xtols'sga'aque'ens’, na' ssa'aque' txen
len yogus'slol bens' ca' yela' bagwlej Diozan'
par zjenaque' laZs' ne'ens’ por ni che de'en
chso'onlilaze'e nada'.”

Paban’bzenague' can’ goz Jesocristan'le'

19 Na'a Za Seflor Rei, bzenaga' ca naques
de'en bzejni'i Jeso'osen' nada' len de'en
ble'idaogtie'eda’. 20 Zgua'atec Damasco na'
gwzolaogua' bzejni'ida' bens' ca' Za'ana' che
Jesocristen', na' lecze ca' Jerosalenns' na' doxen
gan' mbane Jodean'. Na' lente bens' ca' cui
zjonaqua bens' Izrael gwdixjue'iga'acda'ane' de

que cheyals' yesys'adinjene' Xtola'aga'aque’'ens’ na'
yoso'ozenague' che Diozan', na' so'one’ ca gachia'
de que babesya'adinjene' xtols'sga'aque'ena’. 21 Na'
por ni che de'en chzejni'ida' bens', de'e na'ans'
bens' Izrael gwlaz checho ca' goss'szene' nada'
lo'o yo'odao' sblao chechon' na' gwsa'aclaze'e
so'ote' nada'. 22 Pero na' Diozen' zocze' chaclene'
nada' par nich zocza' cho'a xtiZe'ens' Xte Za neZa
len yoguoa'slol bens', la'ans’ bi'i xcuids' na' la'ans’
bens' gols. Bito nacho bils bagwnia' sino ca
de'en gosa'snaczs de'e profet ca' bens' ca' gwso'e
XtiZs' Diozen' cana', na' can' gwna de'e Moisezan'
che de'en za' gaqus ca tyemp chega'aque'ens'.
23 Gwso'e diZs' de que Cristen' ben' sels' Diozen' par
gaqualene' nasyon chechon' cheyals' saquo'azi'e
na' le' gaque' bens' nech yebane' ladjo bens'
guat ca' na' cuich gate'. Na' leczo gwso'e diZs'
de que Cristan' gwzenene' chio'o naccho bens'
Izrael na' len bens' ca' cui zjanaques bens' Izrael
naquan’' goncho par nich So'o be'eni' che Diozan'
lo'o yichjla'azda'ochon'.

I

Paban’ gone'ene’ gone' par nich Rei Agripan
gonlilaZe'e Jesocristan'
24 Na' ca' cho'e diZa'ana' par chzo rson che'ens’
cate'aczla gwne Feston' ziZjo goZe'ene': —Chac ton-
ton' Pab. De'e tanttec chsedo' na'ans' bach chac

tonto'. 5 _
25 Nach Paban' goZe' Feston': —Bito chac tonta'

Sefior Gobernador. DiZs'lin' cho'ana'de'e yejni'ana'.
26 Ca naque Rei Agripa nga, nezene' che de'e quinga
cho'a diZa' chei na' de'e na'ans' cho'a diZs'an clar
laogiie' nga. Zoa' segor cabi nacho cui nezene' che'
de'eca',1a' cagus goqua de'e ca' do gazs zo bizo'de'e

ngaSs'ana'. 27 Le' Rei Agripa, ¢achejli'o ca naquen'
boso'ozoj de'e profet ca' bens' ca' gwso'e xtizZs'
Diozen' cana'? Nada' nezda' de que chejli'o.

28 Nach Rei Agripan' goZe' Pabsn: —gEchacdo'
len to chops bi'in bagwna'ons' gonlilaza'stia' Je-
socriston'?

29 Nach Paben' goZe'ene': —Chona' orasyon
lao Diozen' de que Ss to chops diZs' o Ss zan
diZs' de'e bagwnia' le', le' na' yogus'slol bens'
ca' choso'ozenag can' snia' nga so'onlilaZe'e Je-
socristan' can' chonlilaza'ane', pero sin cui gacle
pres ca nada’' nga ncheja' naca’ pres.

30 Na' beyoZ gwna Paban' ca' bezozZa' Rei Agri-
pan’ len no'ol che' Berenisen' na' len gobernador
Feston' na' bena' ca' gosa'sbe'len lega'aque'. 31 Nach
bezaSe' jasya'adobe' ga yobls nach gwse'e ljueZje":
—Bito snacho bi chon benga de'e zaqus' gate' o
gate'e liZya.

32 Nach Rei Agripan' goZe' Feston: —Guaqus
yezan benga Zals' cuins' nabe' tie' lao Rei Sesaran'
par gone' yels' jostis che'ens'.

27

Boso'osele'e Paban' Roman’

1 Nach boso'oxi'e yoso'osele'e neto' Italian' tlao
nis. Na' Paban' len yeto chops pres ca' gwsa'aque'
lao na' to capitan bens' le Jolio. Naque' capitan
che zan soldad che rein' bens' zjonzi'e “Batallon
Augosto”. Na' nada' Locas zoa' len Paban'. 2 Nach
gwyo'oto' to lo'o barcw de'e za' Adramitio par
oZinon Asia. Na' za'alen Aristarcon' neto'. Naque'
bens' syoda Tesalonica de'en chi' gan' mbane
Masedonian'. 3 Beteyo bzinto' Sidonns' na' Jolion'

bencze' giien len Paban' be'e latjs par gwyeje' gan'
Za' bens' migw che' ca' par boso'oneZjue'ene' bi
de'en byaZjene'. 4 Na' gozsa'ato'ons' na' zdato' to
lcue'ej lats' yeZlyo de'e nga'an lo'o nisda'ons' de'en
nzi' Chipre, cheds'be'ens’ chechjon clels, na' yezlyo
na'ana' bcue'ejon neto' len be'ena’. 5 Na' beyoz
gwdeto' lao nisdao' de'en de cho'i gan' zjombane
distrit ca' de'en zjenzi' Silisia na' Panfilia nach
bZinto' syoda gan' nzi' Mira de'en chi' gan' mbane
distrit che Lisia.

6 Na' na' bZele capitanns' to barcw de'en za'
syoda Alejandria na' chza'an Sejon Italian', na'
bene' mendad gwyo'oto' lo'ina' na' lenczs le'".
7Nach gwza'ato' zdato' lao nisen' de'e yobls. Zan
Za zdato' So'olaZa' na' do cane gwdeto' gals'szs gan'
ne' Gnido. Na' por ni che can' gwyechj be'ens’
de'e na'ans' cui be'en latjo Sejto' licha na' de'e
na'ans' gwcua'ato' zdato' to lcue'ej yelats' yeZlyo
de'e nga'an lo'o nisda'ons' de'en nzi' Creta, part
de'en zo gals'szs syodan' de'en nzi' Salmon, la' na'
cuitec gwyechj be'ens’ fuert. 8 Na' zdato' do cane
to lcue'ejon’ na' bZinto' gans' nzi' Buenos Puertos
galo'sazo yez de'en nzi' Lasea.

9Na' gocze gwde zan Za zdato' na' bach chonan
zdebs par Sejochto’ lao nisen' cheds' bach bzin
tyemp cates' chechjchgua be' zaguan'. 10 Na' Paban'
gwneyoine' bena' ca' che'e lega'aque': —Chgtiia' de
que ca naqus biaj nga naqusn lechguale zdebs na'
NX0Z cagusgaze cuiayi' de'en noa' barcon' sino
lenczs len na'len yels' mban checho $s Sejachcho.

11 Pero na' capitan che soldad ca' bzenaguache'
che ben' nsa' barcon' na' che xan barcon' cle ca
che de'en goZz Paban' lega'aque'. 12 Na' latjo gan'

zoto' bito naquen par sgwdeto' tyemp zaguen',
na' gwyan bens' ca' gwsa'aquene' Ss gaques glench
sa'ato' na' oZinto' yeZ gan' ne' Fenise par nich na'
zoto' te de'e zagusn'. Fenisen' naquen puert che
Creta gan' cuitec chechj be' de'en za' la'als na'
che'els.

Gwyechj to be' gual lao nisda’ona’

13 Na' gwzolao chechj to be' gol de'e za'ate
che'els, nach bens' ca choso'osa’ barcon'
gwsa'aquene' de que guaqus can' chse'ene'ene’,
nach gozsa'ato' zdato' lao nissn', zdato' gals'sza
Cretan'. 14 Pero na' cagus gwZa cats' za' to be' gual
de'e nzi' Noreste de'e chechjon contr galen' zda
barcon'. 15 Na' bZigus'sxaxjon barcon', cagus
bi goquach gonto'. Na' gwlejyichjSaze cuinto’
len barcon' nZigus'sn neto'. 16 Na' ca' zdato' to
lcue'ej yezlyo dao' de'e nzi' Clauda de'e chi' lo'o
nisda'ons' gan' cuitec gwyechj be'ens’. Na' barcw
cha'o gan' yo'oto'ons' nxoban to barcw dao', na'
cane goc becueto'on lo'i de'e cha'ona’. 17 Na' ca
beyoZ becueto' barcw da'onas' lo'i de'e cha'ons', na'
bchejto' barcon' ryat par gwlo'oto' fuers chei.
Na' laogle de'e bzebto' gagus'sto' gan' naque
yoX, Dbletjto' lachs' de'en chon par nich chza'
barcon' nich cuich bZigus'stec be'ens’ len. Na'
zdato' lao nisen' con can' gwyej barcon'. 18 Pero
na' bZaglaochguato' cheds' gwyechjchgua to be' gual
juisy nach beteyo boso'oSasSaze' yoa' ca' nsa'anns'
boso'ozale'en lo'o nisen'. 19 Na' Za gwyon Zeina'
goclenga'acto'one’ besSazato' Sinlaz barcon'. 20 Na'
zan Za bito bolo'e lao bgliiZen' na' Se'elsn' ni que

zjonla'azs beljw ca'. Na' de'e tant gwyechjchgua
be'ena’ xXte bitoch gwzoto' lez yelato'.

21 Na' goquan' bach gwZa cui chaoto', nach
Paban' gwzoZe'e ladjo benas' ca' na' gwne': —Le'e
bens', Zalo' sbzenagle chia' cats'sn gwnia' cui
sa'acho Cretan' bito chac checho quinga Zals' ca'
na' bito gwziayi' Sinlazchon'. 22 Pero na' chnia'
le'e le'e yebei cheds' ni to le'e cui cuiayi' yels'
mban chelen’, lete barcw nga cuiayi'in. 23 Na'
ca naqus cho'elaogua’a Diozen' na' baben cuina’
lazs' ne'ens’, de'e na'ans' bablo'e lao angl che'ens’
nada' neZe', na' anglen' gwne' nada": 24 “Bito Zebo'
Pab. Syempr cheyals'sczs tio' lao Rei Sesaran’,
na' schnia' le' de que Dioz na'ans' gone' par nich
ni to bens' ca' za'ac len le' cui sa'at.” 25 Na'a Za,
le'e yebeil, cheds' nezda' de que Diozsn' gone' par
nich gaqus can' bagwna anglon' nada'. 26 Pero
bia'aczs yecho'onan chio'o yo biz de'e nga'an lats'
lo'o nisan'.

27 Na' Ze' goc Zda'obiZ zdato' nile na'als lao
nisda'o de'ens' nzi' Adria. Na' ca do chel bens'
ca' zjonsa' barcon' gwsa'acbe'ine’ de que bach
zdato' serczs to yo biZz. 28 Nach boso'oletje' to
plom lo'o nissn’' par boso'ochixe' ca do ja'aqua’ste’
zitjw naque nisan', na' beyoz boso'ochixe'enns'
goquan Si'intochoa metr. Nach goss'szdie' yelats'
na' boss'szchixe'en de'e yobls na' ca orsn' goquean
gaZachoa metr. 29 Na' besa'saZebe' Zjti'i barcon' yej
lo'o nisen' nach boso'oletje' tap ya xen de'en ne'
ancla, boso'ocheje'en zda xni'alei par gwso'oxa'an
barcon' na' bazjszelaZe'e Se'eni'. 30 Nach bena'
ca' zjonsa' barcon' gwsa'aclaZze'e yesys'sxonje' na'
boso'oletje' barcw da'ons' con choss'ade'itezene’

yoso'oletje' ancla ca' de'en yoso'ocue' laolei.
31 Nach Pabsn' goZe' capitanns' na' len soldad
ca': —Ss bena' quinga cuich nite'e lo'i nga, ni tocho
cui yelacho.

32 Nach soldad ca' gosa'achogue' don' zjenca'a
barcw da'ons' na' boso'osane'en.

33Nach do $bal Paban' gwzolao gwneyoine' bena'
ca' de que cheyals' sa'oglie', che'e lega'aque': —Na'a
chac Zda'obiZ zole cui chtasle na' cui chaole. 34Na'a
Za, chats'ayoiSgueida' le'e le'e gao par nich sole
binlo, la' de'e li ni tole cui cuiayi'ile.

35 Na' beyoZ gwne' ca' bexe'e to yetxtilan' na'
be'e yels' choxcwlen che Diozen' lao yogua'slol
neto' Za'ato' lo'o barcon' nach gwxi'e to pedasan
gwzolaogle' chaoglie'en. 36 Nach yogua'slolto' be-
beicheto' na' leczo gwdaoto'. 37 Chops gueyoa
gyonSi'intoto'ona’ Za'ato' lo'o barcon'. 38 Na' gwde
gwdaoto' con ca beljeto' na' ca naqus trigon' de'e
ne'e zZjanse'e, gwso'ose'en lo'o nissan' nich barcon'
cuich goctequen zi'i.

Goxj barcon’

39 Na' cate' gwye'eni' bito zjenombi'e yeZlyon'
gan' bess'sZine' pero na' choso'ogtiie' de to latjs ga
Zia nisan' Zizo na' bade to laSs' de'e naqus porzs
yox. Nach gwsa'aque' tozs par nich Zjache' barcon'
lass'lao yoxen'. 40 Nach goss'schogue' do che ancla
ca' na' gosas'sbejyichjga'aque'en lo'o nisen'. Nach
boso'oseze' do de'en boso'ocheje' yag de'en chsa'
barcon' licha na' boso'olise' lachs' de'en zo yichjen'
par bZigus' be'ens' len, nach szja'aque' cho'a nisen'.
41 Pero na' jesa'adi'e ga chedil nisda'ons' len to
de'e yobls, na' j$o'o laoglien' lo'o yoxan' na' cagus

goquach tan. Na' nissn' gwzolao bzoxjen xni'eins’
de'e tant fuers nsa'an. 42 Nach gwsa'aclaZzs' soldad
ca' so'ote' pres ca' nich ni toe' cui yesys'axoe'
lao nisen' na' yosyo'oxonje'. 43 Pero na' capi-
tanns' gone'ene' yosle' Paban' na' bZone' ca naquan'
bachsa'aclaza' soldad ca' so'one', nach bene' men-
dad len pres ca' Ss noe' chac chxoa lao nisan',
guaquas lega'acteque' yesyo'sxite'e lao nisen' na'
yesya'achoje' yo biZ. 44 Na' bene' mendad de que
bens' ca’ cui chac yess'axoa lao nissn' yoso'ochine'
no yagla' o bichls Sinlaz barcon' par yesys'sxoe' lao
nissn'. Ca' gwso'one' na' yogue'e besa'sZine' binlo
yo biZan'.

28

De'en goc che Paban’ Zlac zoe' Malta

1 Na' cats' beyoZz bZin yogus'sto' yo bizen'
gwnezeto' de que latjons' nzi'in Malta na' naquesn
to yeZlyo de'en nga'an lats' lo'o nisen'. 2 Na'
bens' ca' Za'ana' mbachgua gwso'elaogiie'e neto’,
boso'oxene' to yi' Xen na' gwsa'axe' yogus'slolto'
gan' nite'ensa’ cheds' bagwzolao yejon' na'
chacchgua zag. 3 Nach Paban' btobe' xonj xis na'
lao chcue'en lao yi'ina' bechojczls to bel bia benen
lo'inae' na' gwdi'ineb ne'ens’ xte gola'aditab. 4 Na'
choso'oglia bens' ca' nals'adit belon' na' Paban',
nach gwse'e ljueZje': —De'e li benga naque' bens'
glet bens'. Bach bele' lao nisen' pero na' Diozan'
bito cho'e latjs sbane’'.

5 Nach bse'ess’ ne'ens' lao yi'ine' nich bexops
belon' na' bito bi goquene'. 6 Nach bens' ca' bach
chasa'sbeze' bat solao gats' Paban' yi 0 abixacle’

to de repentzo gate'. Na' ca' gosa'sbeze' sSa na'
choso'ogtliie' bito bi bi chaquene' nach gwso'one’
xbab yobls chsso'sne’ de que naque' to beno'
cheyals' Sejni'alaza’acho.

7 Benoa' blao che doxen Maltan' le' Poblio na'
de bien che' galo'szs, na' mbachgua be'elaogiie'e
neto' na' gwzoto' Sons Za len le'. 8 Na' goquen'
xa Poblion' de' cam chacSenene' yo'e de'e la na'
che'ine' yiZ chen. Nach Pabsn' gwyo'e gan' de'ena’
na' beyoz bene' orasyon gwxoa ne'ens' yichj bens'
glie'ens' na' beyone' le'. 9 BeyoZ bene' ca' yez-
iqua'achle bens' ca' Za' latjon' bens' chsa'acSene
leczo bda'aque' na' beyone' lega'aque'. 10 Na' bens'
ca' de'e zan de'e gwso'one' cheto'. Na' cats' bZin
Zabeza'ato', bosyo'oZe'e lo'o barcon' yogus' de'e ca'
chyaZjeto'.

Paban'bZine' Roman'

11 Bega'anto' Maltan' Son bio' nach gwza'ato'
zjozdato' lao nisen' yo'oto' to lo'o barcw de'en za'
Alejandria de'e gwlezs latjon' mientr gwde de'e
zaguan'. Na' mben le'e barcon' lgua'a Isaqus' ca'
zjonzi' Castor na' Polocs. 12 Na' bZinto' gan' ne'
Siracosa na' gwzoto' Sons Za. 13 Na' gozsa'ato'
par bZinto' gan' ne' Regio. Na' na' bega'anto'
tZa. Na' gwzolao chechj be' de'en za' che'els,
na' beteyo bezZinto' gans' nzi' Poteoli na' na' be-
chojto' lo'o barcon'. 14 Na' beZagto' bena' ljueZjto'
ca' chso'onlilaZs' Jesocristan' Poteoli na' goss'snabe'
gwzoto' len lega'aque' to xman. Na' gwdens' gwza'
ni'ato' par zdato' Roman'. 15 Pero na' antsls ze'e
Zinto' Roman' gosa'aneze bens' ljueZjto' ca' Za'ana' de
que aZinto' na' bedsss'sleze' neto' latjo gan' nzi' lao

ya'a che Apio, na' gan' ne' Sons Rans. Na' cata' ble'i
Paban' lega'aque', be'e yels' choxcwlen che Diozan'
na' bebeine' lo'o yichjla'azda'ogiie'ena’. 16 Na' ca
bZinto' Roman' capitanns' bene' pres ca' yela' lao
na' bens' gwnabia' che soldad ca', pero na' Paban'
gota'lsens soe' ca'azo na' gwzo to soldad gwdaps le'.

Paban'be'e xtiZa' Jesocristan’ Roman'’

17Na' goquan' beyon Za Paban' goxe' bens' blao
che bens' Izrael ca' Za' Roman' na' cats' beyoz
besa'sdobe'ens’ goze' lega'aque': —Bena' bisa', bito
nacho bi bena' contr bens' gwlaZz checho ca' o
contr costombr che de'e xaxta'ocho ca'. Pero na'
Jerosalen na'ate gwso'one' nada' preslaona' bens'
Roma ca'. 18 Na' bens' ca' beyoZ gosa'snabyoZe'
gwsa'aclaze'e yoso'osane' nada' cheds' cui bi bi
xtola'a de par snacho gata'. 19 Pero na' bens' gwlaz
ca' Za' Jerosalenns' boso'oZoncze' par yoso'osan
bens' ca' nada'. De'e na'ans' benan byen gwnaba'
tia' lao Sesaran', pero bito nacho gua'a part bens'
gwlaz chia' ca'. 20Na' de'e nin' chac bach goxa'le'e
parle'ida'le'e na' par giie'elena'le'e diZa'. Na' chnia'
le'e por ni che de'en zocho lez yesys'shan bens'
guat ca', bals bens' gwlaz checho ca' goss'szene'
nada’' na' boso'ocheje' nada’' gden ni.

21 Nach bens' ca' gwse'ene': —Bito bi bi cart
ne'e la' laoto' nga de'e za' Jodean' de'e guie' diza' So
bin' chac len le', na' notono no bens' gwlaz ne'e
la'ac yesa'ane' mal chio' o ssa'oglie' Xya contr le'.
22 Pero na' chaqueto' glienczen' yeneto' go'o dizZa'
canaquan' chono'xbaban',1a' neto' nezeto' doxenls
chasa'ane' contr le'e chejle'ele che Jesocristan'.

23 Na' boso'ozie' bia' to Za par Zjess'sye' le'
na' bens' zan zjenaque' ja'aque' gan' zo'ens'.
Nach Paben' be'e dizs' len lega'aque' can' chon
Diozen' chnabi'e nota'stezs bens' chso'e latja. Na'
bzejni'ine' lega'aque' can' na lei de'en bzoj de'e
Moisezan' na' can' na de'en boso'ozoj de'e profet
ca' bens' ca' gwso'e xtizo' Diozan' cana' par nich
se'ejle'e che Jeso'osan'. Bedo Za be'e diZa'an len
lega'aque'. 24 Na' bals bens' ca' gwse'ejle'e ca naqus
diZs' de'en be'ens’ na' yebale' cabi gwse'ejle'e.
25 Na' ca' chac gwsa'aque' chopls, na' bazon
yesa'aque' cats' goZz Pabsn' lega'aque': —De'e li
can' goz Spirit che Diozan' de'e profet Isaiazon'
ben' be' xtizo' Diozan' cana' gozZan le' gwzoje'en par
de'e xaxta'ocho ca', nan:

26 Gwyej goZ bena' gwlaZz chio' ca' de que Diozan'
ne"

De'e li yenele pero cabi Sejni'ile bin',

na' de'e li gwle'ile pero cabi gacbe'ile bi zejen.

27 Cuiczs bi rson chazle.

Bach naZjoczs yichjla'aZzda'olen' na' bito chzenagle
diza' lin',

bito chonle cas chei, na' nic chejni'ilen, na' ni que
chedinjele xtola'sle ca'.

Na' de'e na'ans' bito yebeja' le'e xni'a de'e malsn'.

28 Na' le'e cheyals' anezele de que na'a par de-

lant Diozan' chsele'e bena' chasa'syixjui'e XtiZe'ena'

len bens' ca' cui zjonaqus bens' Izrael par nich

yoso'ozenague' che' na' yebeje' lega'aque' xni'a de'e

malan'.

29 BeyoZ gwna Paban' ca' besys'sZa$ bens' Izrael
ca' chsa'acyoze' xte juisy.

30 Pero na' Paban' gwzoe' nya' chop iz to yo'o
ga chyixjue' na' gwzocze' gwleze' yogua'slol bens'
josa'alana' le'. 31 Na' sin cui chaZ cui chZebe' na'
sin cui no no sbseyjw abZon gwdixjue'ine' lega'aque'
canaquen' chnabia' Diozen' nots'stezs bens' chso'e
latjs, na' clar bsed blo'ine’ lega'aque' xtiZs' Xancho
Jesocristen'.



CXXX

Testament Cobo de’en choe’ diZs’ che ancho
Jesocriston’
New Testament in Zapotec, Yatzachi (MX:zav:Zapotec,
Yatzachi)
copyright © 1971 Wycliffe Bible Translators, Inc.

Language: Zapotec, Yatzachi

Translation by: Wycliffe Bible Translators, Inc.

Zapoteco, Yatzachi [zav], Mexico
Copyright Information

© 1971, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Zapotec, Yatzachi

© 1971, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/zav
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

CcxXxXXi

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
d439ce34-67af-5db7-b82c-f44ad9932db2



	HECHOS

